
Ilo an Jepļaaktok eo wōnm̧aanļo̧k wōt, gospel eo 
eppād ilo aolepān laļ in. Kenya ej juon waanjon̄ak 
an eddōkļo̧k eo an Kabun̄ in ilo Africa.

Eria opiij ko ilo Nairobi rej  
lukkuun jino aer jerbal, rej jipan̄ 
100,000 membōr ro ilo 18 laļ ko 
ilo central Africa.

2020

Nairobi Stake eo ekar ejaak.2001

Juon jitlo̧k eo ejeno̧lok eaar  
kwaļo̧k jāān ko n̄an kōmour 
bukōn ko 15 rekar m̧ōrā.

1988

Rioktak ro im̧aantata ijo rej  

200 Iiō in Meram
Ilo juon raan, eaiboojoj 200 iiō remootļo̧k, juon ļaddik eaar ilo̧k n̄an bukun wōjke ko n̄an pukot 

jeorļo̧kin bōd im jar kōn kabun̄ ta eo ej aikuj kobaļo̧k ie. Jān visōn in ekabwilōn̄lōn̄, eaar jeļā bwe 
ej aikuj jab kobaļo̧k ilo jabdewōt iaer. Menin ej kōkaļļeik jinoin Jepļaaktok eo an gospel eo an Jisōs 
Kraist—juon em̧m̧akūt eo ej wōnm̧aanļo̧k wōt ilo tōre in ad.

Ilo ennaan in, jej keememe 200 iiō in meram.
•  Būreejtōn Russell M. Nelson eaar katakin wāween aiintok Israel ilo jim̧or jait ko in ran̄ol  

eo emaron̄ kōpooj kōj im ro jet n̄an Itok eo an Irooj Kein Karuo (peij 6).
•  Elder LeGrand R. Curtis Jr. eaar kwaļo̧k wāween an Armej ro Rekwojarjar ilo Raan  

ko Āliktata wujlepļo̧k n̄an Jepļaaktok in—im wāween ad kajjojo maron̄ wujlepļo̧k (peij 18).
•  N̄an jodikdik ro, Elder Neil L. Andersen eaar kwaļo̧k bwe jemaron̄ ekkatak jān Visōn  

eo Moktata (peij 52).
Ilo ad ekkatak jān naan ko an rikanaan eo ad im  bwebwenato ko an ro Rekwojarjar im retiljek, 

jemaron̄ bar jeļā ejja kōn Rikanaan Josep 200 iiō remootļo̧k: bwe Jemedwōj Ilan̄ im Jisōs Kraist rej 
m̧ool, armej ro remour ro rej iakwe kōj. Im jen kwaļo̧k jeļā in ippān ro m̧ōttad im rituriid.

Ilo kautiej,
Elder Randy D. Funk jen Jiljilimjuonn̄oul eo
Rijeje an Māākjiin ko an Kabun̄ in

Jerbal in Karejar kōn  
wōt Kweilo̧k eo Eļap

14

Ta meļeļein 
Ijtō n̄an N̄a?

28

Jepļaaktok eo ej Wōnm̧aanļo̧k Wōt
Elder LeGrand R. Curtis Jr.

18

Ilju im Jekļaj eo an Kabun̄ in
Būreejtōn Russell M. Nelson

5 Kweilo̧k eo Eļap ilo Iiō Ko

6 Ilju im Jekļaj eo an Kabun̄ in
Jān Būreejtōn Russell M. Nelson
Kabun̄ eo an Jisōs Kraist im Armej Ro Rekwojarjar ilo Raan Ko Āliktata ej 
kōpooj laļ in n̄an jepļaaktok eo an Rilo̧mo̧o̧r.

12 Pija ko kōn Tōmak
Berglind Guðnason
Ke ekar jab maron̄ ineek eddodo kōn an en̄taan kōn inepata, Berglind 
ekar kappukot jipan̄ kōn an en̄taan, im Jemedwōj Ilan̄ ekar jipan̄ e n̄an bōk 
kōmour.

14 Pedped in katak ko an Jerbal in Karejar
Jerbal in Karejar kōn wōt Kweilo̧k eo Eļap
Kweilo̧k eo eļap ej letok n̄an kōj elōn̄ wāween ko n̄an jerbal in karejar— 
m̧okta, ilo iien, im ālkin wiiken in kweilo̧k eo eļap.

18 Jepļaaktok eo ej Wōnm̧aanļo̧k Wōt

Barāinwōt

Jemaron̄ bōk juon kōjatdikdik kōn Itok eo Kein Karuo an Kraist ejja wāween 
eo me rikanaan ro an Bok in Mormon rekar kōm̧m̧ane.

28 Itok, Ļoor Eō: Bok in Mormon
Kōjerbal bwebwenato kein me rej itok kajjojo wiik n̄an kōļapļo̧k am̧ katak jān 
Bok in Mormon ilo allōn̄ in.

aorōk in juon jetōb; tōmak an juon ļaddik ej jipan̄ baam̧le eo an.

36 Katak ko jān Bok in Mormon
Juon Oktak Ekajoor ilo Bōro
Jān Elder Kyle S. McKay
N̄e jej ukweļo̧k, Pinmuur eo an Rilo̧mo̧o̧r emaron̄ kōm̧m̧an ilo kōj juon oktak 
ekajoor ilo buruōd.

BWEBWENATO KO ILO DIGITAL WŌT AN EPRŌĻ

TŌPAR KŌM
Jilkintok kajjitōk ko im kakobaba n̄an  
liahona@ChurchofJesusChrist.org

Jilkintok bwebwenato ko am̧ ilo  
liahona.ChurchofJesusChrist.org  
ak jilkinļo̧k n̄an:
Liahona, floor 23
50 E. North Temple Street
Salt Lake City, UT 84150- 0023, USA

Liaona i lo Digital

KAPPUKOT EĻAPĻO̧K
Ilo Gospel Library app eo im ilo  
liahona .ChurchofJesusChrist .org, komaron̄:

• Pukot ennaan eo ekāāl tata.

• Lo bwebwenato ko ilo digital wōt.

• Pukot ennaan ko im̧aanļo̧k.

• Jilkinļo̧k bwebwenato im kakobaba ko am̧.

• Wiaiki ak leļo̧k juon menin leļo̧k kar wiaiki.

• Kōkm̧anm̧anļo̧k ekkatak kōn kein jerbal ko ilo 
digital.

• Kwaļo̧k bwebwenato ko rem̧m̧an tata ippam̧  
im pija in alooj ko.

• Download i ak būriini bwebwenato ko.

• Ron̄jake bwebwenato ko rem̧m̧an tata ippam̧.

liahona .ChurchofJesusChrist .org facebook .com/ liahona Gospel Library App eo

Lo Mōņōņō ilo Kōm̧m̧ane Jerbal eo 
an Irooj
Rūm̧m̧an ded ro ipeļaakin laļ in rej kwa-
ļo̧k ekōjkan aer bōk ko̧naer ilo Jepļaaktok 
eo ej ejjab bōjrak.

Menin Etto eo am̧ Ej Ke  
Lelikļo̧k Eok?
Jān Jeff Bates
Juon rūm̧m̧an ded ej kwaļo̧k ekōjkan 
an karuwaineneiktok Jisōs Kraist n̄an 
mour ko ad maron̄ jipan̄ kōj wōnm̧aan-
ļo̧k wōt.

Kōjerbal Likio in Etan Kabun̄ in 
Eaar Abjeje ak Eaorōk
Jān Lauri Ahola
Juon rūm̧m̧an ded ej kwaļo̧k ekōjkan 
an ļoor kapilōk eo an Būreejtōn Nelson 
kar jipan̄ kōkōm̧anm̧anļo̧k an kwaļo̧k 
gospel eo.

N̄an kappukot kōnono jān 
kweilo̧k eo eļap kiiō im 
m̧oktaļo̧k, lale ak gc .Church 
ofJesusChrist .org ak jekjen 
“Kweilo̧k eo Eļap” ilo Gospel 
Library app.

K iiō etōpar kein 190th iiō in, kweilo̧k eo eļap ej juon imenene eto 
kōm̧m̧ane aolep Eprōļ im Oktoba, ak eļļakar lōn̄ oktak ko rekabū-

lōn̄lōn̄ ilo iiō ko jem̧ļo̧kļo̧k:

1967
Kweilo̧k eo eļap ekar 
diwōjļo̧k ilo tipi ilo kōļar. 
Em̧m̧aan ro ilo Kuwaer 
eo an Tabernacle rekar 
ekkaņōk jakōt būļu eme-
ra, im kōrā ro rekar kaņōk 
jiiln̄ōj ekaļarļar. 

1949
Kōjerbal kāmōra ko ilo 
Tabernacle, kweilo̧k eo 
ekar jinoin diwōjļo̧k  
ilo tipi.

1924
Kein ron̄jake ko rekar jino 
kōjerbali ilo lokatok eo ilo 
Tabernacle eo. M̧oktaļo̧k, 
rikōnono ro rekar pedped 
wōt ioon kajoor in ainikier 
bwe ren ron̄.

1962
Kōnono ko rekar ukook 
n̄an kajin ko jet—German, 
Dutch, and Spanish—kein 
kajuon ilo Tabernacle eo. 
Kiiō kōnono ko rej ukook 
ilo elōn̄ļo̧k jān 90 kajin ko.

1977
Oktak jān jilu raan ko im 
jiljino m̧wen̄an ko reļļap, 
kweilo̧k eo ekar jem̧ļo̧k 
ruo raan im ekoba ļalem 
m̧wen̄an in kweilo̧k eo.

2000
Jikin kweilo̧k eo ekāāl 
ilo Salt Lake City, 21,000 
jea in jijet an armej, ekar 
kōm̧m̧ane kweilo̧k eo eļap 
kein kajuon.

1830
Ruo allōn̄ ālkin kar ejaake 
Kabun̄ in, Josep Smith 
ekar tōl kweilo̧k eo eļap 
kein kajuon ilo Fayette, 
New York. Tarrin in 30 
membōr im jejjo ro jet 
rekar pād.

1850
The Deseret News ekar 
publish riboot eo elikio 
kweilo̧k eo kōnke riboot 
eo edik, George D. Watt, 
ekar maron̄ je ekōnono 
kōn pein.

1867
Kweilo̧k eo eļap ekar 
jem̧ļo̧k ium̧win emān raan 
ijjeļo̧kin an ekkā jilu kōnke 
jarlepju eo rekar bout n̄an 
pād wōt bar juon raan 
aeitokļo̧k.

  KWEILO̧K EO EĻAP ILO I IŌ KO

Kabun̄ eo an 
Jisōs Kraist 
im Armej ro 
Rekwojarjar 
ilo Raan ko 
Āliktata ej n̄an 
kōpooj laļ in 
n̄an raan eo 
n̄e “laļ enaaj 
obrak kōn  
jeļā Jisōs”  
(Aiseia 11:9).

K we im N̄a ewōr ad iien n̄an bōk koņaad ilo Jepļaaktok Eo an 
gospel eo an Jisōs Kraist. Ekabwūlōn̄lōn̄! Ejjab kōm̧m̧an in 
armej! Ej itok jān Irooj, eo eaar ba, “Inaaj kōm̧ōkaj jerbal eo 
Aō ilo iien eo an” (Katak im Bujen Ko 88:73). Jerbal in em̧ōj 

kōmālim kōn juon ennaan ekwojarjar ekar kōm̧m̧an 200 iiō ko rem̧ootļo̧k.  
Epād ie jiljilimjuon wōt naan: En̄in ej Nejū Jitōn Bōro. Ron̄jake E!” (lale 
Josep Smith—Bwebwenato 1:17).

Ainikien jān Anij Kajoor Pōtata, enaan in ekar boktok Josep Smith n̄an 
Irooj Jisōs Kraist. Jiljilimjuon naan ko rekar ijjino Jepļaaktok Eo an gospel 
eo An. Etke? Kōnke Anij eo ad emour ej juon Anij in iakwe! Ekōņaan bwe 
Ajri ro Nejin ren bōk mour in jab wabanban im mour indeeo! Jerbal in 
eļap ilo raan ko āliktata eo me jej m̧ōttan ekar ejaake, ilo iien eo ejejjet, n̄an 
kōjeram̧m̧an juon laļ eo ej itok im eobrak kōn nana im kaburomōjmōj.

Ijjab maron̄ kajjitōk kōn Jepļaaktok eo ilo an jab itok limou. Jepļaaktok 
in em̧ool eaibojooj! Ekabwūlōn̄lōn̄! Ekabwōkakkak! Ewi jon̄an an kabwū-
lōn̄lōn̄ ke ribōktok ennaan jān lan̄ rekar itok n̄an leļo̧k mālim im kajoor 
n̄an jerbal in?

Rainin, jerbal eo an Irooj ilo Kabun̄ eo an Jisōs Kraist im Armej ro 
Rekwojarjar ilo Raan Ko Āliktata ej wōnm̧aanļo̧k wōt? Kabun̄ in enaaj wōr 
an ilju im jekļaj eo em̧m̧anļo̧k jān jon̄an eo kwoj antooneļo̧k. “Mej ear jab 
loi, im lo̧jiln̄in ear jab ron̄jake, . . . men ko jabdewōt Anij e ar kōppojak n̄an 
ro rej yokwe E” (1 Korint 2:9; bar lale Katak im Bujen Ko 76:10).

Jān Būreejtōn  
Russell M. Nelson

Kemeemej bwe tarlep in kwaļo̧k naan eo an 
Kraist ej pād im̧aan ilju im jekļaj. Kanaan ko 
An Itok eo Kein Karuo ej epaaktok an kūr-
m̧ool. Jej ekkaļ lōn̄ļo̧k n̄an epepen in āliktata 
eaorōk—n̄e Itok eo Kein Karuo an Rilo̧mo̧o̧r 
enaaj kūrm̧ool.

Aiintok Israel jān Jim̧or Turājet ko ruo an 
Rōn̄ōļ eo

Aiintok eo an Israel ej aikuj bōk jikin m̧okta 
jān Itok eo Kein Karuo an Rilo̧mo̧o̧r ej juon 
kōttar eo eto kōttare kōn aiintok eo an Israel eo 
ejepelōklōk (lale 1 Nipai 15:18; bar lale tailtōl 
in peij eo an Bok in Mormon). Jerbal n̄an ro 
jet ej juon iaan em̧m̧akūt ko reļļap ilo Kabun̄ 
eo an Jisōs Kraist im Armej ro Rekwojarjar ilo 
Raan Ko Āliktata. Irooj ekar kwaļo̧k: “Ij lewōj 
n̄an kom̧ juon kōkaļļe . . . bwe Inaaj ain tok, jān 
ajeeded eo aer etto, armej ro Aō, O m̧weo im̧ōn 
Israel, im naaj bar kajutak ilubwiljier Aō Zaion” 
(3 Nipai 21:1).

Jejjab aikuj wōt katakin katak in, ak jej bōk 
koņaad ie. Jej kōm̧m̧ane menin ilo ad jipan̄ 
aiintok ro em̧ōj kāālet ilo Irooj jim̧or ilo jait 
ko ruo an ran̄ōļ eo. Ilo m̧ōttan mejān kajjik eo 
em̧ōj karōke an laļ in im armej ro ie, armej ro ad 
remej rej aikuj lo̧mo̧o̧r (lale Katak im Bujen Ko 
128:15). Ilo tūriam̧o̧, kūr in n̄an “itok n̄an Kraist” 
( Jekab 1:7; Moronai 10:32; Katak im Bujen Ko 
20:59) emaron̄ barāinwōt n̄an ro em̧ōj aer mej 
ilo an ejjeļo̧k aer jeļā kōn gospel eo (lale Katak 
im Bujen Ko 137:6–8). M̧ōttan ļo̧k kōppopo 
eo aer, ijoke, emenin aikuj kijejeto an ro jet. Jej 
aiintok menmenbwij ko, ejaake peba n̄an kurup 
in baam̧le ko, im kōm̧m̧ane jerbal an tampeļ n̄an 
aiintok kajjojo n̄an Irooj im n̄an baam̧le ko aer 
(lale 1 Korint 15:29; 1 Piter 4:6).

Baam̧le ko rej n̄an liāp ippān doon n̄an 
mour indeeo (lale Katak im Bujen Ko 2:2–3; 
49:17; 138:48; Josep Smith—Bwebwenato 1:39). 
Koneekjen eo ikōtaan ro jibūd etto im ro ineer. 
Ilo tōre kein ad, likio in, ededeļo̧k, im ippān 

Kemeemej bwe 
tarlep in kwaļo̧k 
naan eo an Kraist 
ej pād im̧aan ilju 
im jekļaj.

doon eo ewāppen an aolep epepen ko, kii, im 
kajoor rej n̄an kobaik ippān doon (lale Katak 
im Bujen Ko 128:18). N̄an un kein rekwojarjar, 
tampeļ ko rekwojarjar kiiō rej pedjaake laļ in. Ro 
jeiū im jatū, ekkal an tampeļ kein remaron̄ jab 
ukōt mour eo ami, bōtaab iien eo ami ilo tampeļ 
ko em̧ool renaaj.

Tōre eo ej itok wōt n̄e ro rejjab pokake Irooj  
renaaj jeņoļo̧k jān ro rej pokake (lale Katak im 
Bujen Ko 86:1–7). Injurōņ eo ad em̧m̧antata ej 
n̄an wōnm̧aanļo̧k wōt ilo erreo n̄an deļon̄e m̧weo 
Im̧ōn ekwojarjar. Menin letok eo em̧m̧antata 
komaron̄ leļo̧k n̄an Irooj ej n̄an kōjparok kōj 
make jān lipijinjin an laļ in, n̄an deļo̧n̄ im pād ilo 
m̧weo Im̧ōn ekwojarjar. Menin letok eo an enaaj 
aeņōm̧m̧an im kōjparok ilo jeļā bwe je erreo n̄an 
ioon E, jabdewōt iien ej itok.

N̄an kakkobaba n̄an jerbal in tampeļ, itok eo 
an Bok in Mormon ej juon kōkaļļe n̄an aolepān 

laļ in bwe Irooj em̧ōj an ijjino n̄an aiintok Israel im kakūrm̧ool bujen ko 
E ekar kōm̧m̧an n̄an Ebream, Isaac, im Jekab (lale Jenesis 12:2–3; 3 Nipai 
21; 29). Bok in Mormon ej kwaļo̧k katak eo an aiintok eo (lale, n̄an 
waanjon̄ak, 1 Nipai 10:14). Ej kōm̧m̧an bwe armej ren ekkatak kōn Jisōs 
Kraist, n̄an tōmak gospel 
eo An, im n̄an kobaļo̧k ilo 
Kabun̄ eo An. Ilo m̧ool, 
eļan̄n̄e ekar ejjeļo̧k Bok in 
Mormon, kallim̧ur eo kar 
n̄an aiin im̧ōn Israel eban 
kar waļo̧k.

Jerbal in Mijenede 
ej barāinwōt aorōk n̄an 
aiintok in. Rikarejaran 
Irooj ej wōnm̧aanļo̧k wōt 
n̄an kwaļo̧k kōn Jepļaaktok 
eo. Ilo elōn̄ laļ ko membōr 
ro ad im mijenede ro ekar kappukot ro me rejeplōklōk an Israel; renaaj 
kakidudu kōn er “ro̧n̄ in dekā ko” ( Jeremaia 16:16); im renaaj eo̧n̄ōde er, 
āinwōt ilo raan ko etto.

Jerbal in mijenede ej kooneeke armej n̄an bujen eo me Irooj ekar kōm̧-
man ippān Ebream etto:

“Im kwo naaj juon kōjeraam̧m̧an n̄an ineem ālikūm, bwe ilo peier 
renaaj kotak jerbal in im Priesthood in n̄an aolep laļ;

“Im I naaj kōjeraam̧m̧an er kōn etam̧; bwe jon̄an wōt lōn̄in eo enaaj 
bōk Gospel in naaj ņa etan ilo̧kan Eta, im enaaj bōnbōn ineem, im enaaj 
jutaktok im kōjeraam̧m̧an eok, āinwōt jemāer” (Ebream 2:9–10).

Jerbal in mijenede ej make wōt ijjino ko an kōjeraam̧m̧an ko. Kakūr-
m̧ool in, dedeļo̧k in, kōjeraam̧m̧an ko me rej itok n̄e ro me em̧ōj aer 
deļo̧n̄e dān in peptaij kōwāppen mour ko aer n̄an jon̄an eo me remaron̄ 
deļo̧n̄e tampeļ eo ekwojarjar. Bōk menin letok kwojarjar ej liāpe membōr 
ro an Kabun̄ in n̄an bujen eo an Ebream.

Kāālōt eo n̄an itok n̄an Kraist ejjab kōn jikin eo jej pād ie; ej kōn 
wūjlepļo̧k eo an kajjojo. Aolep membōr ro an Kabun̄ in em̧ōj aer jeļā kōn 
katak, kain̄i, im kii ko an priesthood, im kōjeraam̧m̧an ko an gospel eo, 
jekdoon ia eo rej pād ie. Armej remaron̄ “bōktok er n̄an jeļā eo kōn Irooj” 
(3 Nipai 20:13) ilo aer jab em̧m̧akūt jān aelōn̄ ko aer. 

M̧ool, ilo raan ko jinoin ilo Kabun̄ etto, oktak ekkā an meļeļein bwe 
em̧m̧akūt barāinwōt. Ak kiiō aintok ej bōk jikin ilo kajjojo laļ. Irooj ekar 
ba kōn ejaake eo an Zaion (lale Katak im Bujen Ko 6:6; 11:6) ilo kajjojo 

Menin letok eo em̧m̧antata 
kwomaron̄ leļo̧k n̄an Irooj ej n̄an 
kōjparok kōj make jān lipijinjin 
an laļ in, n̄an deļon̄ im pād ilo 
m̧weo Im̧ōn ekwojarjar.

laļ ijo E ekar leļo̧k n̄an Rikwojarjar ro An ļotak 
ko im aelōn̄ ko aer. Aiintok eo an Rikwojarjar ro 
RiBrazil ej ilo Brazil; jikin aiintok eo an Rikwo-
jarjar ro RiNigeria ej ilo Nigeria; jikin aiintok eo 
n̄an Rikwojarjar ro RiKorea ej ilo Korea. Zaion 
ej “ro erreo burueer” (Katak im Bujen Ko 97:21). 
Eaiboojoj im eļap aenōm̧m̧an.

Kōjparok ilo jetōb enaaj aolep iien pedped 
wōt ioon wāween an juon armej mour, ejjab ia eo 
armej eo ej mour ie. Ij kallim̧ur bwe eļan̄n̄e jenaaj 
kōm̧m̧an jon̄an ad maron̄ n̄an kōmourruri tōmak 
eo ad ilo Jisōs Kraist im tōpar kajoor eo an Pin-
muur eo kōn ukweļo̧k, jenaaj bōk jeļāļo̧kjeņ im 
kajoor an Anij n̄an jipan̄ kōj bōk kōjeram̧m̧an ko 
an gospel eo an Jisōs Kraist me em̧ōj an jepļaak-
tok n̄an aolep laļ, bwij ko, lo ko, im armej im n̄an 
kōpooj laļ in n̄an Itok eo Kein Karuo an Irooj.

Itok eo Kein Kauro
Irooj enaaj jepļaaktok n̄an āne eo me Ekar 

kakwojarjare kōn mijen eo An ijin ilo mour in. 
An anjo̧, Enaaj bar jepļaatok n̄an Jerusalem. 
Nuknuk eo ebōrōrō ej bōk jikin Bōktōktōkin, eo 

ekar toorļo̧k jān aolep ro̧n̄ ko, E naaj bar jepļaak-
tok n̄an Jikin eo Ekwojarjar (lale Katak im Bujen 
Ko 133:46–48). Ijeņ im ijo ko jet, “naaj kwaļo̧k 
aibojooj an Irooj, im kanniōk otemjej enaaj jim̧or 
loe”(Aiseia 40:5; bar lale Katak im Bujen Ko 
101:23). “Naaj ņa [Etan] Ri Pepe e Kabwilōn̄lōn̄, 
Anij e Kajoor Bōtata, Jemān Iien Indeeo, Irooj in 
Aenōm̧m̧an” (Aiseia 9:6).

E enaaj tōl jān jikin kweilo̧k ko an laļ ko ruo: 
juon ilo Jerusalem eo m̧okta (lale Zekaraia 14) im 
eo juon ilo Jerusalem eo Ekāāl “kalōke ion con-
tinent in Amedka” (Laajrak in Tōmak ko 1:10). 
Jān jikin kweilo̧k kein E enaaj tōl Kabun̄ eo An 
im laļ eo An. Juon tampeļ enaaj aeet ekkaļ ilo 
Jerusalem. Jān Tampeļ eo E enaaj tōl n̄an indeeo 
āiinwōt Irooj in Irooj raņ. Dān enaaj toortok jān 
ium̧win tampeļ eo. Dān jān Dead Sea enaaj bar 
rool n̄an jinoin. (Lale Ezekiel 47:1–8.)

Ilo raan eo E enaaj bōk taitōļ kein rekāāl 
im naaj jepooļe kōn Rikwojarjar ro rej make 
wōt. Naaj jeļā kake āinwōt “Irooj ioon Irooj ro, 
im Kiin̄ ioon kiin̄ ro, im ro [renaaj pād] Ippān 
[renaaj barāinwōt bōk anjo̧, ro ri kūr, ro ar kāālōt 

Ij kallim̧ur n̄an 
kom̧ bwe ilo ami 
ļoor Jisōs Kraist, 
kom̧ naaj lo 
aenōm̧m̧an im 
lan̄lōn̄ eo em̧ool.

er, im re tiljek” (Revelesōn 17:14) n̄an ro rej lōke 
ilo ijin ilo mour in. Innem E “enaaj Kiin̄ indeeo 
im indeeo” (Revelesōn 11:15).

Laļ in enaaj bar rool n̄an paradise eo jinoin im 
erom̧ kāāl. Enaaj wōr juon lan̄ ekāāl im juon laļ 
eo ekāāl (lale Revelesōn 21:1; Ether 13:9; Katak 
im Bujen Ko 29:23–24).

Ej ad eddo—ej ad utiej—n̄an jipan̄ kōpooj laļ 
in n̄an raan eo.

Jelm̧ae Ilju im Jekļaj eo kōn Tōmak 
Ijoke, ijin im kiiō, jej mour ilo juon tōre eo 

enana. Em̧m̧akūt in laļ im ņo̧ ko reļļap rej kak-
kure kein ikkaņ ko, jako maron̄ an kien eo eļap, 
jorrāān ilo jāān relukkuun nana, baam̧le eo ej 
pād ium̧win kakkure, im bōnbōn in jepel ej 
ļapļo̧k wōt. Eļap unin bwe jen uwōta. Ak jejjab 
aikuj kōtļo̧k bwe mijak en bōk jikin tōmak eo 
ad. Jemaron̄ jum̧ae mijak ko ilo ad kōkajoorļo̧k 
tōmak ko ad.

Etke jej aikuj tōmak eo ekajoor? Kōnke raan 
ko reppen rej itok wōt. Ejeja ilo ilju im jekļaj 
enaaj pidodo ak bun̄bun̄ n̄an erom̧ juon Rikwo-
jarjar eo etiljek ilo Raan Ko Āliktata. Kajojo iaad 
naaj idajon̄jon̄e kōj. Rijilōk Paul ekar kakkōļ bwe 
ilo raan ko āliktata, ro retiljek ilo ļoor Irooj “naaj 
matōrtōre er” (2 Timote 3:12). En̄taan eo emaron̄ 
bōk laļļo̧k eok n̄an lukkuun mōjņo̧ ak kōketak 
eok n̄an erom̧ waanjon̄ak im peran ilo am̧ mour 
aolep raan.

Wāween am̧ jelm̧ae melejon̄ ko an mour in ej 
m̧ōttanļo̧k eddōkļo̧k eo an tōmak eo am̧. Kajoor 
ej itok n̄e kwoj kemeemej bwe ewōr ippam̧ 
juon paaktok ekwojarjar, juon menin letok in 
aorōkūm̧ ejjeļo̧k jem̧ļo̧kin. Irooj ekar kake-
meemej eok, ajri ro nejūm̧, im ajri ro jibūm̧ bwe 
kwe eo kwoj rijolet, bwe kar baj kōpooj eok ilo 
lan̄ n̄an juon iien eo ejeņoļo̧k im jikin eo kwonaaj 
ļōtak, rūttoļo̧k im erom̧ juon rikwaļo̧k jon̄ak 
ko an im armej in bujen. Ilo am̧ etetal ilo iaļ eo 

ejim̧we an Irooj, kwonaaj jeraam̧m̧an n̄an wōnm̧aanļo̧k ilo em̧m̧an eo An 
im erom̧ juon meram im juon rilo̧mo̧o̧r n̄an armej ro An (lale Katak im 
Bujen Ko 86:8–11).

Ilo ami kōm̧m̧ani jabdewōt men ko renaaj kōkajoor tōmak eo am ilo 
Jisōs Kraist, ilo an kōļapļo̧k eo am im am meļeļe kōn katak ko kar katakin 
ilo gospel eo An me em̧ōj an jepļaaktok, im ilo am jab bōjrak am̧ pukot 
eo. Emjak kōn katak ko rem̧ool—enaaj maron̄ bōk eddo kōn tōmak im 
dim kōn m̧ōņōņō n̄an aolep men kōn ami kajoor n̄an kakūrm̧ool kōttōbar 
ko an Irooj.

Enaaj wōr jet iien ko kwonaaj en̄jake am inepata. Kōn menin ij jar kōn 
peran bwe in jab ebweer! Kabōrom̧ōjm̧ōj, jet ro me kwoj ļōmņak rej ro 
m̧ōttam̧ ak renaaj liakeļo̧k eok. Jet men ilo kalimjōkļo̧k rekalijōkļo̧k.

Ijoke, ij kallim̧ur n̄an kom̧ bwe ilo ami ļoor Jisōs Kraist, kom̧ naaj lo 
aenōm̧m̧an im lan̄lōn̄ eo em̧ool. Ilo ami kōjparok bujen ko ami ilo jejjetin, 
im ilo ami jojomar e Kabun̄ in im Aelōn̄ in Kiin̄ eo an Anij ilo laļ in rai-
nin, Irooj enaaj kōjeraam̧m̧an kom̧ kōn kajoor im māletlet n̄an tōpar ta eo 
membōr ro wōt an Kabun̄ 
eo an Jisōs Kraist im Armej 
ro Rekwojarjar ilo Raan Ko 
Āliktata.

Kōj jej rikkaļ ro an kajjo-
jo tōmak ilo Anij, tōmak ilo 
Irooj Jisōs Kraist im tōmak 
ilo Kabun̄ eo An. Jej aikuj 
kaļōk baam̧le ko im liāp 
ippāer ilo tampeļ ko rekwo-
jarjar. Jej kalōk Kabun̄ eo 
im aelōn̄ in kiin̄ eo an Anij 
ioon laļ in (lale Matu 6:33). 
Jej kōppopo n̄an mejen 
kajjik eo an make ekwojarjar, mour jab wabanban, im mour indeeo (lale 
Rom 2:7; Katak im Bujen Ko 75:5).

Ij ettā ilo aō kam̧ool n̄an eok bwe—āinwōt an Rikanaan Josep Smith 
kar kwaļo̧k—jepļaaktok eo an gospel eo an Jisōs Kraist “enaaj wōn-
m̧aanļo̧k wōt ilo peran, ettā, im make wōt, m̧ae iien enaaj pedjake aolep 
continent, tōpar aolep jikin, aolep laļ, im aolep renaaj ron̄, m̧ae kōttōpar 
ko an Anij renaaj kūrm̧ool, im Irooj eo Eļap enaaj ba jerbal eo ededeļo̧k” 
(History of the Church, 4:540).

Jej bōk koņaad ilo jerbal in an Anij Ekajoor Pōtata. Ij jar kōn  
Kōjeram̧m̧an ko An bwe ren pād ippān kajjojo im kōj aolep. ◼

Kajoor ej itok n̄e kwoj 
kemeemej bwe ewōr ippam̧ 
juon paaktok ekwojarjar, juon 
menin letok in aorōkūm̧ ejjeļo̧k 
jem̧ļo̧kin.

Berglind Guðnason
Árnessýsla, Iceland

Berglind (tuanmiin̄) ippān sister eo an Elín 
(tuanbwijmaron̄). Ke Berglind eaar pād 
ilo m̧wilaļ in aer in kōmālij me eaar ioone, 
eaar en̄jake ke eban wōnm̧aanļo̧k kake. Jen 
an kwaļo̧k apan̄ eo an n̄an baam̧le eo im ro 
m̧ōttan, eaar lo jetōb im en̄jake in kōmour kōn 
kein jipan̄ ko Jemedwōj Ilan̄ eaar litok.
MINDY SELU, RIPIJA

P I J A  K O  K Ō N  T Ō M A K

Kōnono kōn aer in kōmālij eo aō n̄an baam̧-
le eo aō im ro m̧ōtta eaar lukkuun jipan̄ eō. 
Eaar bar tōl ļo̧k n̄an eļapļo̧k jipan̄. Iaar jab 
kōņaan bōk uno ak etal n̄an therapy. Iaar 
ba n̄an eō make, “Ewōr aō Anij.” Ak Anij eaar 
letok elōn̄ kein jipan̄ ko jet, āinwōt uno im 
therapy, n̄an kōj n̄an kōjerbali ilo men ko jet 
an jetōb.

Ke aer in kōmālij eo aō eaar pād ilo 
nana, armej raar ba n̄an eō, “Enaaj em̧m̧an.” 
Iaar m̧ōk in ron̄ ak, āinwōt an kabwilōn̄lōn̄, 
em̧ool.

Ikar jab ļōmņak in kar m̧ōņōņō āinwōt 
aō kiiō. Jet iien ij apan̄, ak kōn kein jipan̄ ko 
an Jemedwōj Ilan̄ eaar litoki n̄an eō, imaron̄ 
e. Kiiō n̄e ij en̄jake aō make dum̧ļo̧k ilo aer 
in kōmālij, ij ba n̄an eō make iaorōk, ewōr 
armej n̄an kōnnaan ippāer, im men ko 
renaaj em̧m̧anļo̧k.

KAPPUKOT EĻAPĻO̧K
Lale eļapļo̧k kōn bwebwenato 
in tōmak eo an Berglind , ekoba 
pija ko jet, ilo online ak Gospel 
Library eo ilo bwebwenato in 
ilo ChurchofJesusChrist .org/ 
go/ 42013.

Ā inwōt an rūkaki ro an kūlaaj in kōppopo n̄an mijen, Susie im Tom Mullen iien 
otemjeļo̧k rej kōketak ro uwaan kūlaaj ko aer n̄an karuwaineneiktok juon eo 
n̄an alooje kweilo̧k eo eļap.

“Karuwaineneiktok juon n̄an kōm̧m̧ane juon men ej juon m̧ōttan aorōk an jerbal in 
mijenede, im ej jerbal n̄an jerbal in karejar barāinwōt,” liin ej ba. “Rijikuuļ ro am iien 
otemjeļo̧k rej bōktok ennaan kōn ewi jon̄an an em̧m̧an an waļo̧k n̄an er im barāinwōt 
n̄an armej eo rej karuwaineneiki.”

Erkein rej jejjo iaan wāween ko rijikuuļ ro aer raar kwaļo̧k ilo aer pukōtļo̧k:

•  “Kōmij jerbal in karejar n̄an juon m̧ōttam eo ekar wōr jet an inepata ko ej lokjak 
kaki. Kōm kar karuwaineneiki n̄an ron̄jake kweilo̧k eo eļap kōn uwaak ko. Ke kōm 
kar loļo̧k e ālkin kweilo̧k eo, ekar jiron̄ kōm bwe ekar ron̄ elōn̄ ļōmņak ko rellōn̄ 
me renaaj jipan̄.”

•  “Kōm kar kōm̧m̧an iien m̧ōn̄ā an kweilo̧k eo eļap im aolep raar ebbōktok kapijie 
ko n̄an kōjjebar. Ekar kanooj in kam̧ōņōņō jon̄an kōm kar bar jokāālet n̄an bar 
kōm̧m̧ane juon alen.”

•  “Ikar karuwaineniktok juon m̧ōtta n̄an alooje kweilo̧k eo eļap ippa. Ke kōmro kar 
kōnono kake, kōm kar jokāālet n̄an kattōrļo̧k n̄an im̧ōn jar eo n̄an lale eļan̄n̄e kōm 
maron̄ kar alooje ijo. Kōm kar, im ekar juon en̄jake eo em̧m̧an tata n̄an pād ijo!”

Ke Mullens ro im rijikuuļ ro aer raar ekkatak, ekanooj lōn̄ wāween ko n̄an jerbal in 
karejar kōn kweilo̧k eo eļap. Ej juon wāween aiboojoj n̄an kwaļok kout ko rōkōbōkak-
kak, imminene ko an baam̧le, im katak ko jān ro rikarejeran Irooj.

Pedped in Katak ko  
an Jerbal in Karejar

Kōn aolep kout ko rōkōbōkakkak, iminene ko an baam̧le, im katak ko jān 
ro rikarejeran Irooj, kweilo̧k eo eļap ej letok n̄an kōj elōn̄ wāween ko n̄an 
jerbal in karejar—m̧okta, ilo iien eo, im ālkin wiikāān in kweilo̧k eo eļap!

JERBAL	IN	KAREJAR	KŌN  
KWEILO̧K EO EĻAP

PEDPED IN KATAK KO N̄AN ĻŌMŅAK KAKI

“Kile”
Ilo iakwe Rilo̧mo̧o̧r eo ekar bōk iien n̄an lale 
aikuj ko an ro jet innām kar jerbal n̄an kake 
aikuj ko (lale Matu 9:35–36; Jon 6:5; 19:26–27). 
Jemaron̄ kōm̧m̧ane ejja āinwōt.

“Karuwaineneik ilo iien eo em̧ōkaj tata”
Ālkin ad kile aikuj ko an ro jej jerbal in karejar 
n̄an er, bun̄tōn eo tok juon ej n̄an jerbale.

“Ron̄jaki naan ko an rikanaan ro”
Jej aikuj “kwelo̧k emmakijkij” (Moronai 6:5) 
n̄an ekkatak ippān doon, eddōkļo̧k ippān 
doon, im ekōnono kōn men ko ilo jetōb me 
raorōk tata n̄an jetōb ko ad.
“Itok, ron̄jake ainikien juon rikanaan, im ron̄ 
naan eo an Anij” 2 emaron̄ in juon iaan karu-
wainene ko raorōk tata jemaron̄ leļo̧k n̄an ro 
jej jerbal in karejar n̄an er.

“Iakwe im M̧ōttā”
N̄an m̧ool in jipan̄ im kareel ro jet, jej aikuj 
kalōk m̧ōttā ko kōn jenkwadik im “iakwe jab 
ankilaan riab ”(lale Katak im Bujen Ko 121:41).

Karuwaineneik Ro Jet n̄an M̧weo Im̧ōm̧
“Rilo̧mo̧o̧r eo ekar kakien ro Rikaļooran n̄an ‘Yokwe doon, āinwōt Iar 
yokwe kom̧’ (Jon 13:34). Kōn menin jej lale ekōjkan An kar iakwe kōj. . . . 
Eļan̄n̄e jej kōm̧m̧an bwe E en ad waanjon̄ak, jej aikuj iien otemjej kajji-
eon̄ jipan̄ļo̧k kakobaiktok aolep.” —Būreejtōn Dallin H. Oaks 1

Iiō ko ļo̧k rūkaki in m̧weo eo am em̧m̧an Mike ekar kile bwe ajri 
ro nejū jilu im n̄a ekar wōr juon am laptop edik n̄an alooje kweilo̧k 
eo eļap. Ilo iien eo em̧ōkaj tata eaar karuwaineneik kōm n̄an etal 
n̄an m̧weo im̧ōn n̄an alooj ippān im lieo pāleen, Jackie, akweļap 
bwe renaaj kar iakwe ilo am kobaļo̧k. Ajri ro nejū raar lo̧udin̄din̄ 
n̄an alooje kweilo̧k eo ilo juon m̧ool in Tipi, ekar ļap aō kam̧m̧oolol 
kōn bōk rejtak eo; im kōm aolep kar iakwe iien eo am ippān doon.

Ālkin wōt, alooj kweilo̧k eo eļap ippān doon ekar juon immine-
ne. Jekdo̧o̧n ke ekar wōr juon nejim make Tipi, kōm kar m̧ōņōņō 
wōt in kar jibadōkļo̧k m̧ōn Mike im Jackie kōn pet ko am, bok in 
jeje ko, im kapijie ko n̄an kweilo̧k eo eļap. Ron̄jake naan ko an 
rikanaan ro ippān doon ekar kōm̧m̧an an ļapļo̧k an aorōk. Kōm 
kar erom āinwōt baamle. Mike im Jackie raar erom jet iaan ro 
m̧ōttam rem̧m̧an tata im būbū im jim̧m̧an ro kein karuo n̄an ajri ro 
nejū. Aer iakwe im jemjerā ekar juon kōjeraam̧m̧an ekabwilōn̄lōn̄ 
n̄an baam̧le eo aō. Ij kanooj lukkuun kam̧m̧oolol kōn kōņaan eo 
aer n̄an kōpeļļo̧k m̧weo im̧wer im būruwer n̄an kōm.
Suzanne Erd, California, USA

“Kwaļo̧k gospel eo”
Em̧ōj ad kar kōm̧m̧an bujen n̄an “jutak āinwōt 
rikam̧ool ro an Anij ilo aolep iien ko im ilo 
aolep men otemjeļo̧k, im ilo aolep jikin ko” 
(Mosaia 18:9)

“Ejaake juon iien ekōnono”
Ennaan ko an kweilo̧k eo eļap remaron̄ im̧we 
iien bwebwenato ko rekabwilōn̄lōn̄, jetjet, im 
ilo jetōb. Im kain bwebwenato kein remaron̄ 
kōkajoorļo̧k jemjerā ko ami, jipan̄ kaddōkļo̧k 
naan in kam̧ool eo am̧, im bōktok n̄an eok 
lan̄lōn̄! (lale Katak im Bujen Ko 50:22).

“Kōjerbal kajjitōk ko”
“Kajjitōk ko rem̧m̧an renaaj jipan̄ eok meļeļe 
itok limo ko, inepata ko, ak kajjitōk ko me ro 
jet ewōr ippāer. Remaron̄ kōkōm̧anm̧anļo̧k 
am̧ katakin, karuwaineneiktok Jetōb eo, im 
jipan̄ armej ro ekkatak.” 4

Kwaļo̧ke ilo Intōrnet
“Social media jāānōļ ko rej kein jerbal ko aolepān laļ in me maron̄ jelet 
oran ko reļļap an kajjojo armej im baam̧le ko. Im ij tōmak iien eo em̧ōj 
an itok n̄an kōj āinwōt rikaļoor ro an Kraist n̄an kōjerbal kein jerbal kein 
rim̧we ilo jetjet im ļap an wejepedik n̄an kam̧ool kōn Anij Jemen Indeeo, 
karōk in m̧ōņōņō eo An n̄an ajri ro Nejin, im Nejin, Jisōs Kraist, āinwōt 
Rilo̧mo̧o̧r eo an laļ.” —Elder David A. Bednar 3

Intōrnet ej kōtļo̧k ad kwaļo̧k gospel eo ippān aolepān laļ in. Ij 
iakwe men jab in! Ij kwaļo̧k jet m̧akūtkūt ko n̄an kweilo̧k eo eļap, 
bōtaab eo eļap tata ij kajjieon̄ n̄an jipan̄ ro jet ejake juon iien ekō-
nono jān ekōnono ko an kweilo̧k eo eļap. Lo kajjitōk ko jān ro jet 
emaron̄ emakijkij an jipan̄ kōj lo men ko ilo juon wāween ekāāl im 
emaron̄ bōktok n̄an iien ekōnono eo ad make kajjitōk ko rem̧m̧an.

Ikar lo bwe ilo am̧ kōjerbal kajjitōk ko n̄an ekōnono kōn ennaan 
ko an kweilo̧k eo eļap ippān baam̧le ko kwoj jerbal in karejar n̄an 
er, ej jipan̄ eok lo kajoor ko aer barāinwōt aikuj ko aer. Juon iaan 
kajjitōk ko rem̧m̧an tata ippa n̄an kajjitōk ej, Ta eo kwoj en̄jake ekar 
unin kōnono eo jān juon m̧wen̄an an kweilo̧k eo eļap ekāāl tata?

Uwaak eo enan̄in aolep iien kōtļo̧k am̧ lo ta eo ej waļo̧k ilo mour 
eo aer im ta eo eaorōk n̄an er. Ej kōm̧m̧an am̧ erom juon būratōr ak 
sister in jerbal in karejar eo em̧m̧anļo̧k kōnke kwoj lo er eļapļo̧k an 
alikkar. ◼
Camille Gillham, Colorado, USA

Jān Elder  
LeGrand R.  
Curtis Jr.
Church Historian 
im Recorder 
im Ritōl Utiej 
an Kabun̄ in ej 
Jiljilimjuonn̄oul

Jepļaaktok eo ej  

Jepļaaktok eo ekar ijjino ilo 
Bukun Wōjke Ekwojarjar ko 
200 iiō ko remootļo̧k im ej 
wōnm̧aanļo̧k wōt rainin—im 
kwe im n̄a maron̄ erom̧ m̧ōttan.

WŌNM̧ A ANĻO̧K  WŌT

Ej juon tōre eaiboojooj im kaitoktok limo 
n̄an pād ioon laļ in. Ewōr ippād kōje-
raam̧m̧an eo an bōk koņaan ilo m̧akūtkūt 

ko reļļap rej waļo̧k ilo tōre in iien bōk eddo eo 
an tarlep in iien ko, iien kōppopo eo n̄an Itok eo 
Kein Karuo an Irooj.1 Jejjab wōt alooje an m̧akūt-
kūt kein waļo̧ktok ak barāinwōt erom m̧ōttaer.2

Jet iien jej kōnono kōn Jepļaaktok eo an 
gospel eo āinwōt eļan̄n̄e ekar waļo̧k aolepān ilo 
juon wōt iien. Ribuki iiō ko remootļo̧k, Visōn eo 
M̧oktata ekar jino kōn juon jekjek, bōtaab Jep-
ļaaktok eo ekar jab jem̧lo̧k ijo. Jerbal eo an Irooj 
kōn Josep Smith im ro m̧ōttan rekar jino jerbal 
in ukok eo an Bok in Mormon, kōjepļaaktok 
priesthood eo, ejaake Kabun̄ in, jilkinļo̧k mijene-
de ro, ekkal tampeļ ko, ejaake Doulul eo an Kōrā 
ro, im ko eierļo̧k wōt. M̧akūtkūt in Kōjepļaaktok 
kein raar ijjino ilo 1820 eo im kar wōnm̧aanļo̧k 
wōt ilo mour eo an Josep Smith.

An aiboojoj āinwōt men ko me Anij ekar kwa-
ļo̧k kōn Josep Smith, Jepļaaktok eo ekar jab dede-
ļo̧k ilo tōre in mour eo an Josep. Kōn rikanaan ro 
ālkin er jaar bōk kain men ko āinwōt eddōkļo̧k eo 
an jerbal in tampeļ, dam̧oļo̧k in jeje ko rekwojar-
jar, ukok eo an jeje ko rekwojarjar n̄an elōn̄ kajin 
ko, bōkļo̧k gospel eo n̄an aolepān laļ in; doulul eo 
an Jabōt Jikuuļ, Doulul eo an Jiron̄ ro, Būraimere, 
im doulul ko an priesthood eo, im elōn̄ oktak ko 
n̄an doulul im jekjek ko an Kabun̄ in.

“Jej rikam̧ool ro n̄an juon eddōkļo̧k eo an 
jepļaaktok eo,” Būreejtōn Russell M. Nelson ekar 
ba. “Eļan̄n̄e kom̧ij ļōmņak em̧ōj an Kabun̄ in luk-
kuun jepļaaktok, kom̧ij lo wōt ijjino eo. Ekanooj 
ļap wōt ijo ej itok wōt. . . . Kōttar n̄an iiō in tok. 
Innām iiō eo tok juon. Kan̄ uno ōn ko kijōm̧. 
Kwon kakkije. Enaaj kanooj kalimomo.” 3

Jokkun wōt juon ippān kean̄ eo an Būreejtōn 
Nelson bwe Jepļaaktok eo ej wōnm̧aanļo̧k wōt, 

em̧ōj ad lo elōn̄ oktak ko 
rekabwilōn̄lōn̄ ilo Kabun̄ in 
jān ke ekar erom Būreejtōn 
eo an Kabun̄ in. Ibwilijin oktak ko rej bar karō-
kan doulul ko an priesthood eo, jerbal in karejar 
ej bōk jikin jerbal in katakin im loļo̧k an kōrā, im 
jikin jar ko rej pedped ilo m̧weo, rie jān Kabun̄ 
in wāween ekkatak gospel eo.4 Elōn̄ļo̧k oktak 
ko em̧ōj aer kar waļo̧k jān m̧okta, im elōn̄ renaaj 
itok wōt.

Juon Waanjon̄ak ilo West Africa
Naan in kam̧ool eo aō kōn paotok in wōn-

m̧aanļo̧k wōt eo an Jepļaaktok eo kar jelete jān 
iiō ko ļalem me ikar julo̧ki n̄an jerbal ilo Africa 
West Eria Būreejtōnji eo. Jān ke ikar juon likao, 
ekar wōr juon aō naan in kam̧ool kōn gospel eo. 
Bōtaab jokwe ilo Africa, iaar iaio ippān jet iaan 
armej in West Africa ro m̧oktata n̄an bōk gospel 
eo. Iaar barāinwōt lo an Kabun̄ in m̧ōkaj an aje-
ded ilo aolepān laļ en, kōn buki ward ko im stake 

ko raar ejaaki, tampeļ ko, im im̧ōn kweilo̧k ko 
raar obrak n̄an lutōkļo̧k kōn membōr ro retiljek, 
im kōrā ro im em̧m̧aan ro rem̧m̧an rej atbakwōj, 
kōn aolepān būruwier, gospel eo kar jepļaaktok. 
Im̧aan meja iaar lo kūrm̧ool eo an kanaan eo an 
Josep Smith bwe Kabun̄ in “enaaj kobrak laļ in.” 5

Ruo iaan membōr ro retiljek, James Ewudzie 
im Frederick Antwi, kar jipan̄ eō juon raan ilo 

Accra Ghana Tampeļ eo. Jejjo iiō ko 
m̧okta jān an mijenede ro an Armej ro 
Rekwojarjar ilo Raan ko Āliktata kar 
itakļo̧k ilo Ghana, James ekar m̧ōttan 
juon kumi in enan̄in 1,000 armej ro 
me raar kōjerbal Bok in Mormon im 
kein katakin ko jet an Kabun̄ in ilo 
jerbal in jipan̄ ko aer an kabun̄. Raar 
jar kōn raan eo me Kabun̄ in enaaj kar 
itok n̄an Ghana. Ekar kobaļo̧k ippān 
likao ro jet n̄an itoi itak ilo Ghana im 

katakin gospel eo āinwōt kar loe 
ilo kein katakin ko ad. Ke mije-
nede ro raar itakļo̧k ilo 1978 eo, 

ekar peptaij ilo raan eo kein kajuon ke peptaij 
ko an Armej ro Rekwojarjar ilo Raan- ko Āliktata 
raar kōm̧m̧an ilo Ghana.

Ilo jino in mour eo an Fred āinwōt juon mem-
bōr, ekar etal n̄an juon ilomej an juon nukun 
eo ekar juon irooj in juon bwij. Ijo ekar lo bwe 
karōk eo an baam̧le eo ej n̄an kōm̧m̧an bwe en 
irooj eo ekāāl. Jeļā bwe kain jerbal in enaaj kar 
kōm̧m̧an an kōm̧m̧ani men ko rejum̧ae tōmak ko 
an ilo gospel eo, ekar ekairir in ilo̧k ālkin kallib 
eo im jab bōk jerbal eo bwe enaaj kar bōkļo̧k n̄an 
e bun̄bun̄ im m̧weie.

Ke Accra Tampeļ eo ekar aje, jim̧or James im 
Fred raar ilo̧k elōn̄ļo̧k jān emen awa ko, aolep wiik 
bwe ren maron̄ rijerbal in tampeļ ro. Ke ikar kōm̧-
m̧ane kain̄i ko ippāer, ikar libobo kōn ļamļam in 
bwebwenato me ekar jepooļ eō. Kile ke bwebwe-
nato in Kabun̄ in ilo Africa me reinruo rej pinej 

jenkwan, ikar en̄jake āinwōt ekar ejjeļo̧k oktak ilo 
an John Taylor ak Wilford Woodruff ak membōr 
ro m̧oktata an Kabun̄ in pād ippa ilo kōm̧m̧ane 
kain̄i ko.

Ta eo ikar loe, jeļā, im en̄jake ilo West Africa 
ekar m̧ōttan ta eo Irooj ekar jiron̄ Enōk enaaj 
kar waļo̧k: “Im wānōk I naaj jilkinlaļļo̧k jān lan̄; 
im m̧ool I naaj jilkinļo̧k jān laļ, n̄an kam̧ool kōn 
Nejū Iaar Make Keotak; . . . im wānōk im m̧ool 
I naaj kōm̧m̧an bwe ren pooke laļ āinwōt juon 
ibwijleplep, n̄an aiintok ro Aō rikāālet jān m̧ōt-
tan ko emān an laļ in” (Moses 7:62).

Iaar lo wānōk im m̧ool kalibubuik aolepān laļ 
eo an Africa im rikāālet ro kar aiintok doon jān 
m̧ōttan jab eo an laļ in. Naan in kam̧ool eo aō kōn 
Jepļaaktok eo ekar ļapļo̧k kōnke iaar lo bwe m̧ōt-
tan eo aorōk an Jepļaaktok eo ej waļo̧k im̧aan meja.

Iaar barāinwōt lo bar juon men kōn wōn-
m̧aanļo̧k wōt eo an Jepļaaktok: juon tōmak ekije 

Anij ekar letok n̄an 
kōj iien eo em̧m̧an 
ekabwilōn̄lōn̄ n̄an 

kōm̧m̧ane jerbal ko 
raorōk ilo jerbal in.

Mijenede eo Jinoin tata Samuel  
Smith ej kwaļo̧k juon Bok in Mormon

Fred Antwi, juon membōr bainier an Kabun̄ 
in ilo Ghana

im kajoor ilo jetōb ibwilijin membōr in Africa. 
Ikar ron̄ an Elder David A. Bednar jān Doulul eo 
an Jon̄oulruo Rijilōk ro ba, “Kirtland [ijo Armej 
ro Rekwojarjar ilo Raan- ko Āliktata raar jokwe ie 
ilo 1830 ko] ejjab pād wōt ilo Ohio. Ej barāinwōt 
pād ilo Africa.” Elōn̄ armej ro rej kobatok ilo 
Kabun̄ in ilo Africa pedped ioon kajoor in en̄jake 
ko aer make ilo jetōb. Membōr kāāl ro rej bōktok 
kajoor ilo jetōb im juon aikuj eo n̄an kōļapļo̧k 
wōt ekkatak gospel eo. N̄an er Jepļaaktok eo ej 
wōnm̧aanļo̧k wōt ilo juon ļamļam an juon make. 
Ilo aer ekkatak eļapļo̧k kōn Kabun̄ in, m̧ool ko 
an gospel eo rej wōnm̧aanļo̧k wōt n̄an orļo̧k n̄an 
aer loi. Ejja āinwōt ej m̧ool n̄an aolepādwōj ilo ad 
wōnm̧aanļo̧k wōt n̄an kōdepakpakļo̧k jeļāļo̧kjeņ 
eo ad kōn gospel eo.

Jilu Wāween ko n̄an Jipan̄ ilo Jepļaaktok  
eo ej Wōnm̧aanļo̧k wōt

Anij ekar letok n̄an kōj iien eo em̧m̧an im ļap 
n̄an kōm̧m̧ane jerbal ko raorōk ilo jerbal in. Irooj 

ekar ba bwe “ānbwin [eo an Kabun̄ in] aikuji 
kajjojo uwaan” (Katak im Bujen Ko 84:110). 
Aolep membōr ro an Kabun̄ in epād ippāer 
kōjeraam̧m̧an eo an bōk koņaan ilo Jepļaaktok 
eo ej wōnm̧aanļo̧k wōt. Ekōjkan ad kōm̧m̧ane 
wāween in?

Juon wāween me jej bōk koņaad ej kōn 
kōm̧m̧ani bujen ko rekwojarjar. Kain̄i ko, 
ekoba kain̄i ko an tampeļ, ejjeļo̧k juon aer jibad-
bad ijello̧kin wōt n̄e armej rej lukkuun kōm̧m̧ani 
innām kōjparok bujen ko rej kobaļo̧k ippān 
kain̄i ko. Sister Bonnie Parkin, kar Būreejtōn 
eo Eutiej an Doulul eo an Kōrā, ekar katakin, 
“Kōm̧m̧ani bujen ko ej juon kalikkar in juon 
bōro em̧ōņōņō, kōjparok bujen ko, im kalikkar 
an juon bōro etiljek” 6

Jān kōm̧m̧an im kōjparok bujen ko, jejjab wōt 
kōpooj kōj make n̄an mour indeeo, ak jej barāin-
wōt jipan̄ kōpooj im kōkajoorļo̧k ta eo Irooj en 

būki. En̄in ej ekōjkan an Kabun̄ in em̧m̧akūt 
m̧aanļo̧k. Rukaki ro retiljek rej katakin gospel eo 
n̄an ajri ro, jodikdik ro, im rūtto ro. Kōrā ro im 
em̧m̧aan ro an jerbal in karejar eo rej kōjparok 
kajjojo ro uwaan Kabun̄ in. Būreejtōnji ko im 
bisoprik ro rej leļo̧k tōl n̄an stake ko, district ko, 
wards ko, branch ko, doulul ko, kumi ko, kūlaaj 
ko, im kurub ko. Ritōl ro an jodikdik ro rej kōj-
parok jiron̄ ro im likao ro. Kūļōk ro im rijeje ro 
rej ļo̧o̧ki meļeļe ko remenin aikuj innām ļo̧o̧ki ilo 
lan̄, im elōn̄ ro jet rej kōm̧m̧ani jerbal ko remenin 
aikuj ilo kōpooj armej ro n̄an mour indeeo im 
Itok eo Kein Karuo an Rilo̧mo̧o̧r eo.

Im wāween eo kein kajilu me jemaron̄  
bōk ko̧naad ie ilo Jepļaaktok eo ej kōn jipan̄ 
aiintok Israel. Jān raan ko m̧oktata an Jepļaak-
tok eo, menin elakkar m̧ōttan eo aorōk n̄an jer-
bal eo. Āinwōt kar katakin jān Būreejtōn Russell 
Nelson, ewōr ippād iien eo em̧m̧an im eddo eo 

ņa etan “armej in bujen eo Aō” (Katak im Bujen 
Ko 42:36). Jej kōm̧m̧ani bujen ko ippān Anij im 
erom m̧ōttan armej in bujen eo An kōn peptaij, 
kapene, kwokwoj eo, Melkesidek Priesthood, im 
kain̄i ko an tampeļ.

Wāween eo kein karuo me jemaron̄ bōk 
ko̧naad ilo Jepļaaktok eo ej wōnm̧aanļo̧k wōt 
ej kōn kakūrm̧ool kūr ko im ijjitōn̄ ko me jej 

Jodikdik ro rej ļain n̄an deļo̧n̄e Accra Ghana Tampeļ

bwe kōmin jar ippān doon. Ālkin am kar bukwe-
lōlō, kōm kar kajjitōk ippān n̄an ba jar eo. Ālkin 
jar eo liin ekar jutak kōn dān in kōmejaaļaļ im 
ba, “Ekwe em̧m̧an, inaaj peptaij.” Im ilo jejjo 
minit ko tok ālik liin ekar. Iiō eo tok juon liin 
ekar m̧areik Sebastiano Caruso, im raar karrūto-
ļo̧k emen ajri ro, aolepāer rekar jerbali mijen ko 
im kar wōnm̧aanļo̧k wōt jān iien eo n̄an jerbal ilo 
Kabun̄ in.

n̄an jipan̄ ilo aiintok eo me ej waļo̧k ilo turejet 
ko jim̧or an rōn̄ōļ nuknuk eo. Ilo ennaan in ikki-
lōk eo an ilo kweilo̧k eo eļap im̧aan tata āinwōt 
juon Būreejtōn an Kabun̄ in, Būreejtōn Nelson 
ekar tōmak ilo an kar kwaļo̧k, “Ennaan eo ad 
n̄an laļ in eļam̧ waan im em̧ool: jej karuwaine-
neik aolep ajri ro nejin Anij rej pād jim̧or turājet 
ko ilo rōn̄ōļ n̄an itok n̄an Rilo̧mo̧o̧r eo aer, bōk 
kōjeraam̧m̧an ko an tampeļ eo ekwojarjar, bōk 
lan̄lōn̄ in kijenmej, im bōnjān ko rem̧m̧an an 
mour indeeo.” 7

Aiintok Israel ilo turejet in an nuknuk rōn̄ōl 
eo ej meļeļe in jerbal in mijenede. Aolepādwōj 
ro me remaron̄ jerbali mijen ko aolep raan 
aikuj in mejmejkaruo ilo ļōmņak kōn iien jab 
in em̧m̧an. Ij watōke āinwōt juon kōjeraam̧-
m̧an ļapļap me iaar maron̄ in jerbale juon 
mijen ilo Italy ilo juon iien me Kabun̄ in ekar 
lukkuun in iiet membōr ro an Kabun̄ in ijōņ. 
Branch ko am rekar kabun̄jar ilo juon em̧ kar 
reen e, im kōm kar kōjatdikdik bwe juon raan 

stake ko im ward ko remaron̄ waļo̧k ijōņ. Ikar 
alooje an bainier ro reperan itok n̄an Kabun̄ in 
im kōpooj eria eo n̄an aiintok eo an Israel ilo āne 
jab in em̧m̧an.

Juon iaer ekar Agnese Galdiolo. Kōm kar 
aolep en̄jake Jetōb eo an kanooj in kajoor 
ke liin ekar katakin katak ko an mijenede. 
Bōtaab, em̧ool en̄jake Jetōb eo, liin ekar jeļā 
bwe baam̧le eo an enaaj kar jum̧ae an kar 
peptaij. Ilo juon tōre, mekarta, kar obrak kōn 
Jetōb eo, liin ekar errā n̄an peptaij. Bōtaab 
liin ekar ukōt an ļōmņak ilo jibbon̄ōn̄ eo ekar 
jikejuuļ n̄an peptaij. Ekar m̧ōkaj an itok n̄an 
m̧weo kar reen e ijo liin en kar tōn peptaij ie 
n̄an jiron̄ kōm bwe kōnke kipel an baam̧le, liin 
ekar jab maron̄ in kōm̧m̧ane.

M̧okta jān an ilo̧k, liin ekar errā bwe kōm 
maron̄ ekōnono ium̧win jejjo minit ko. Kōm kar 
etal n̄an juon kūlaajruum̧ ijo kōm kar elmakote 

Agnese im Sebastiano raar barāinwōt jerbale 
juon mijen, ilo an Sebastiano jerbal āinwōt juon 
mijen būreejtōn. Ke ikar jerbale mijen eo aō kein 
karuo ilo Italy, 25 iiō ko ālkin eo m̧oktata, iaar 
maron̄ in lo ta eo Caruso ro im bainier ro jet raar 
kōm̧m̧ane n̄an kōdepakpakļo̧k aelōn̄ in kiin̄ eo 
an Anij ijōņ. Mijenede ro nejū im n̄a kar jerbal 
n̄an kalōk Kabun̄ in, ettōņak bwe juon raan juon 
tampeļ emaron̄ ekkal ilo Italy. Pijaikļo̧k lan̄lōn̄ 
eo aō ilo m̧ool bwe ewōr kiiō juon ad tampeļ ilo 
Rome Italy.

Ewōr jejjo lan̄lōn̄ ko me remaron̄ keidi ippān 
lan̄lōn̄ eo an mijenede. Juon kōjeraam̧m̧an 
eļap n̄an ļotak ilo juon tōre me jemaron̄ in bōk 
koņaad ilo lan̄lōn̄ ilo Jepļaaktok eo ej wōnm̧aan-
ļo̧k wōt kōn jipan̄ aiintoktok Israel!

Lan̄lōn̄ an mijenede, aaet, ej en̄jake ejjab wōt 
jān mijenede ro rej jerbal aolep raan. Kajjojo 
iaad emaron̄ jipan̄ ilo jerbal in koktak tok ak bar 

Āinwōt kar 
katakin jān 

Būreejtōn Nelson, 
ekar wōr ad iien 
em̧m̧an im eddo 

n̄an jipan̄ ilo 
aiintoktok eo me 

ej kōm̧m̧an ilo 
turejet ko jim̧or 

an rōn̄ōl eo.

Ilo iien peptaij eo an  
Agnese Galdiolo

Elder im Sister Curtis ippān jet iaan membōr 
ro an Caruso baam̧le

Ej kōn jerbal 
an tampeļ im 

menmenbwij an 
baam̧le me jej jipan̄ 

aiintok Israel ilo 
turejet eo juon an 
nuknuk rōn̄ōl eo.

kōjepļaaktok an ro jeid im jatin kōn jibwe pein 
doon ilo jerbal ippān mijenede ro rej jerbal aolep 
raan. Ewōr ippād iien eo em̧m̧an n̄an aiintok 
Israel kōn karuwaineneiktok ro jet n̄an itok im lo 
im kōn jemjerāik ro rej katakin er.

Ej kōn jerbal an tampeļ im menmenbwij an 
baam̧le me jej jipan̄ aiintok Israel ilo turejet 
eo juon an nuknuk rōn̄ōl eo. Ium̧win iiō ko 
ekar eddo eo ad ekwojarjar n̄an kōm̧m̧ane jerbal 
in. M̧okta jān mej eo an Josep Smith, Armej ro 
Rekwojarjar raar kōm̧m̧ani peptaij ko n̄an ro 
remej, im jet raar bōk menin letok kwojarjar 
ko aer im liāp ko. Kōn dedeļo̧k eo an Nauvoo 
Tampeļ, menin letok kwojarjar ko n̄an ro remour 
ekar jino in waļo̧k ilo an kanooj ļap. Menin letok 
kwojarjar ko im liāp ko n̄an rūtto ro raar barāin-
wōt ijjino ilo tampeļ ko ilo Utah.

Eliza R. Snow, juon ribōk koņaan eo enik-
nik ilo jekjek eo an kōjepļaaktok, kar meļeļe 
aorōk eo an m̧ōttan jab eo an Jepļaaktok eo. 
Liin ekar joļo̧k eļap iien ilo im̧ōn bōk menin 

letok kwojarjar eo, jipan̄ kōn kain̄i ko ijōņ.8 Ilo 
juon iien loļo̧k an Doulul eo an Kōrā ro ilo 1869 
eo, liin ekar katakin sister ro, “Ikar kejekļo̧kjeņ 
kōn jerbal eo eļap jej aikuj kōm̧m̧ane, em̧ool ilo 
jipan̄ ilo lo̧mo̧o̧r eo an ro remour im ro remej. Jej 
kōņan . . .jetjet n̄an jemjerā ko an Anij im Juon eo 
Ekwojarjar.” 9

Im, aaet, an pād kain̄i ko an tampeļ eo em̧ōj 
an ererakļo̧k ilo juon wāween ekejekļo̧kjeņ kōn 
ekkal eo an elōn̄ tampeļ ko ipeļaakin laļ in, im 
ebar lōn̄ rej itok wōt.

Kōn kein jerbal ko kiiō repād n̄an ad kōjer-
bali, jerbal an tampeļ im menmenbwij an baam̧le 
emaron̄ in juon m̧ōttan eo aolep iien in bōk 
koņaad eo ad ilo Jepļaaktok eo ej wōnm̧aanļo̧k 
wōt. Ilakkar itok limo im kobaļo̧k ilo jerbal in 
menmenbwij an baam̧le ium̧win iiō ko, bōtaab 
kein jerbal ko ilo online em̧ōj aer kanooj kōkō-
m̧anm̧anļo̧k tōprak eo aō ilo bōk āt ko etan 

baam̧le n̄an tampeļ. Ewōr aō ememļo̧kjeņ ko 
rekwojarjar kōn jijet ilo juon tebōļ ilo abatmen 
eo aō Ghana im lo āt ko etan Rieurope rūtto ro 
jibu im jim̧aaō etto me lio pāleeō im n̄a maron̄ 
kar būkilo̧k n̄an Accra Ghana Tampeļ eo. Iien eo 
em̧m̧an ekōlan̄lōn̄ ekar ļoortok wōt eō n̄an jikin 
ko jet me kar jilkinļo̧k kōm n̄an e.

Kōn Rikanaan Josep Smith, Anij ekar jino 
jekjek eo an “kakūrm̧oole jepļaaktok eo an aolep 
men ko kar kōnono kaki jān lo̧n̄iin aolep rikanaan 
ro rekwōjarjar jān jinoin laļ” (Katak im Bujen Ko 
27:6). Bwe jepļaaktok eo ekar wōnm̧aanļo̧k wōt 
n̄an kiiō āinwōt an Anij “kwaļo̧ki kiiō” im “kwaļo̧k 
elōn̄ men ko reļļap im aorōk im rej ekkejelļo̧k n̄an 
Aelōn̄ in Anij” (Laajrak in Tōmak ko 1:9). Em̧wilaļ 
aō kam̧m̧oolol bwe jej bōk koņaad ilo Jepļaaktok 
eo wōnm̧aanļo̧k wōt. ◼

“Eļan̄n̄e kom̧ij ļōmņak em̧ōj an 
Kabun̄ in lukkuun jepļaaktok, 
kom̧ij lo wōt ijjino eo. Ekanooj 

in ļap ijo ej itok wōt.”  
—Būreejtōn Nelson

Naan ta ko reitok n̄an kōļmenļo̧kjeņ ilo am̧ ļōmņak kōn 
Bok in Mormon?

Rinipai ro, Rileman ro, ro jet?
Tariņae, āne jem̧ade, o?
Ukweļo̧k, pinmuur, wānōk?
Jisōs Kraist?
Kōjatdikdik?
Ijtō ej juon iien em̧m̧an n̄an kōļmenļo̧kjeņ bar juon alen kōn  

enaan eo ilo Bok in Mormon. Men eo eaorōktata, ennaan eo 
bwe Jisōs ej RiKraist eo, ad Rilo̧mo̧o̧r im Ripinmuur. Kōn E, 
jemaron̄ rōļōk jen metak ko ilo ānbwin im jetōb. Jān mej im 
jerawiwi. Jemaron̄ anjo̧ jen aolep nana ko an laļin rej iooktok kōj.

Baj likūti, jemaron̄ bōk kōjatdikdik.
Kōjatdikdik—kōjatdikdik em̧ool, ej unjen Jisōs Kraist— kar 

im̧we rikanaan ro etto n̄an kōjparok ļo̧o̧k ko ioon pileij gold 
ko bwe ren erom̧ Bok in Mormon. Jekab eaar jiron̄ kōj, “Bwe, 
bwe kōn ļōmņak in kōm ar jeje men kein, bwe ren maron̄ jeļā 
bwe kōm kar jeļā kōn Kraist, im  eaar wōr am kōjatdikdik kōn 
aiboojoj eo An elōn̄ bukwi iiō ko m̧okta jān itok eo An” ( Jekab 
4:4; eoon eo kar kobaiktok). 

Jekab ekar kōņaan bwe jen jeļā bwe e—im rikanaan ro jet ro 
rej kōjparok ļo̧o̧k—raar jeļā kōn itok eo an Kraist. Elōn̄ bukwi 

Rikanaan ro ilo Bok in Mormon raar bōk kōjatdikdik bwe Kraist enaaj itok. Ilo ad 
riiti naan ko aer, jemaron̄ bōk ejja kōjatdikdik kōn n̄āāt eo Enaaj bar itok.

RAAR	BŌK	JUON	 

KŌJATDIKDIK 

iiō m̧okta jen An itok! Im raar im̧we n̄an bōk kōjatdikdik 
jān naan ko an rikanaan ro raar riit. Jekab eaar kōme-
ļeļeik, “im ejjab kōm wōt eaar wōr am kōjatdikdik kōn 
aiboojoj eo An, a barāinwōt aolep rikanaan ro rekwōjarjar 
ro kar m̧okta jān kōm.

“Lo, raar tōmak ilo Kraist im kar kabun̄- jar n̄an Jemān 
ilo Etan, im barāinwōt kōmij kabun̄- jar n̄an Jemān ilo 
Etan. . . .

“Kōmij lin̄ōri rikanaan ro, im ewōr ippān elōn̄ reve-
lesōn ko im jitōbōn kanaan; im kōn aolep kam̧ool kein 
repād ippām kōmij bōk juon kōjatdikdik, im am tōmak 
jab maron̄ idiki” ( Jekab 4:4–6; bar lale 1 Nipai 19:21; 
Jekab 7:11; Mosaia 3:13; Hilamōn 8:16).

Kōjatdikdik eo raar bōke jān en̄jake ko aer jim̧or im 
kanaan ko raar riiti ilo jeje ko rekwojarjar kar kōpooj er 
n̄an raan eo Kraist enaaj itok. Ejjeļo̧k oktak, rikanaan ro 
raan kein rej rōjan̄ kōj m̧aanjabpopo n̄an iien eo Kraist 
enaaj bar itok. Eļan̄n̄e jej bōk ejja kōjatdikdik in, jej aikuj 
bar “pukot rikanaan ro, im [n̄an bōk] elōn̄ revelesōn im 
jetōb in kanaan.” Naan in kam̧ool ko aer kōn Jisōs Kraist 
eban wōt kōkajoor kōj ak ebarāinwōt jipan̄ kōj m̧aanjab-
popo n̄an itok eo An.

KŌN	ITOK	EO	AN	KRAIST— 
IM	JEMARON̄	BARĀINWŌT

Jān Mindy Selu
Māākjiin ko an Kabun̄ in

Liai
“Kōn menin, ewi jon̄an aorōkin n̄an kōm̧m̧an bwe ro ilaļ in ren jeļā 
men kein, bwe ren jeļā ke ejjeļo̧k kanniōk emaron̄ pād im̧aan mejān 
Anij, eļan̄n̄e jaab kōn tōllo̧ke, im tūriam̧okake, im jouj an Messaia 
Ekwōjarjar, eo eaar likūt mour eo An ekkar n̄an kanniōk, im bar bōk 
e ekkar kōn kajoor an jetōb, bwe En maron̄ bōktok jerkakpeje an ro 
remej, āinwōt eo m̧oktata Eaar jerkak.”
2 Nipai 2:8

Nipai
“Im jej kōnono kōn Kraist, jej m̧ōņō-
ņō ilo Kraist, jej kwaļo̧k kōn Kraist, jej 
kanaan kōn Kraist, im jej jeje ekkar 
n̄an kanaan ko ad, bwe ro nejid ren 
maron̄ jeļā n̄an ia rej maron̄ reilo̧k 
n̄an jeorļo̧k jero̧wiwi ko aer.”
2 Nipai 25:26

Samuel Rileman eo
“Bwe lo, em̧ool E eaikuj mej bwe 
lo̧mo̧o̧r en maron̄ itok; aaet, emennin 
aikuj n̄an E im emennin aorōk bwe E 
en mej, n̄an kakūrm̧ool jerkakpeje an 
ro remej, bwe jān E armej ren maron̄ 
itok im̧aan mejān Irooj.

“Aaet, lo, mej in ej bōktok jerkakpeje, 
im lo̧mo̧o̧ren aolep armej jān mej eo 
m̧oktata—mej ilo jetōb eo; bwe aolep 
armej, jān wōtlo̧k eo an Adam kar m̧wijit-
ļo̧k er jān im̧aan mejān Irooj, im watōke er 
rimej, jim̧or āinwōt ilo men ko an kanniōk 
im men ko an jetōb.

“A lo, jerkakpeje eo an Kraist ej lo̧mo̧o̧r-
en aolep, aaet, em̧ool aolep armej, im bar 
bōktok er n̄an im̧aan mejān Irooj.”
Hilamōn 14:15–17

Amulek
“Im bwe katok eo eļap im āliktata naaj 
eo Nejin Anij, aaet, indeeo im ejjeļo̧k 
jem̧ļo̧kin.

“Im āindein Enaaj bōktok lo̧mo̧o̧r n̄an 
aolep ro renaaj tōmak ilo Etan; eo ej unin 
katok in āliktata, n̄an bōktok būruōn 
tūriam̧o, eo ej anjo̧ ioon kien, im ej bōktok 
wāween ko n̄an armej bwe ren maron̄ 
tōmak n̄an ukeļo̧k.

“Im āindein tūriam̧o emaron̄ kōttōp-
rak akweļap ko an kien eo, im atbo̧kwōji 
ilo pein kōjparok, ak eo ej kwaļo̧k ejjeļo̧k 
tōmak n̄an ukeļo̧k ej jedmatmat n̄an 
aolepān kien eo ej akweļap ko an ekajet; 
kōn meninn̄an wōt eo ewōr an tōmak 
n̄an ukeļo̧k ekar itok karōk in lo̧mo̧o̧r in 
eļap im ejjeļo̧k jem̧ļo̧kin.”
Alma 34:14–16

Alma
“Im Jisōs enaaj wōnmaanļo̧k, en̄taan 
kōn metak ko im kaen̄tanaan ko im 
kapo ko otemjeļo̧k; im bwe naan eo en 
maron̄ kūrm̧ool eo kar ba e enaaj bōk 
ioon metak ko im nan̄inmij ko an armej 
ro an.

“Im e enaaj bōk ioon e metak ko armej 
ro an, bwe en maron̄ kōtļo̧k to ko an mej 
eo eaar lukwōj armej ro an; im e enaaj 
bōk ioon mōjno ko aer, bwe būruōn 
ren maron̄ obrak kōn tiriam̧o, ekkar n̄an 
kanniōk, bwe e en maron̄ jeļā ekkar n̄an 
kanniōk ekōjkan an jipan̄ armej ro an 
ekkar n̄an mōjno ko aer.”
Alma 7:11–12

Mormon
“Kom̧in jeļā bwe kom̧ij aikuj itok n̄an jeļāļo̧kjeņ eo 
kōn ro jemāmi, im ukeļo̧k jān aolep jero̧wiwi ko im 
nana ko ami, im lōke Jisōs Kraist, bwe E ej eo Nejin 
Anij, im bwe Eaar mej jān riJu ro, im jān kajoor eo an 
Jemān Eaar bar jerkak, eo kōn menin Eaar bōk anjo̧ 
ioon lōb eo; im barāinwōt ilo E kein ire an mej kar 
oran̄ļo̧k.”

“Im Eaar bōktok jerkakpeje an ro rimej, jān men in 
armej emaron̄ jerkak n̄an jutak im̧aan An jea in ekajet.”

“Im Eaar bōktok lo̧mo̧o̧ren eo an laļ, kōn mennin eo 
loe ejjeļo̧k ruōn im̧aan Mejān ilo raan in ekajet eo kar 
leļo̧k n̄an e n̄an jokwe ilo im̧aan mejān Anij ilo aelōn̄ eo 
An, n̄an al indeeo nebar ko ippān jarin al ko ilōn̄, n̄an 
Jemān, im n̄an Nejin, im n̄an Jetōb Kwōjarjar, ro rej juon 
Anij, ilo jekjek in m̧ōņōņō eo ejjeļo̧k jem̧ļo̧kin.”
Mormon 7:5–7 ◼

Kiin̄ Benjamin
“Im naaj ān̄innn̄in E Jisōs Kraist, eo Nejin Anij. . . .

“Im lo, E ej itok n̄an ro An, bwe lo̧mo̧o̧r en maron̄ itok n̄an ro 
nejin armej em̧ool kōn tōmak ilo Etan; . . . 

“Im Enaaj jerkak ilo raan eo kein kajilu jān ro remej. . . .
“Bwe lo, im barāinwōt bōtōktōkin ej pinmuur kōn jero̧wiwi ko 

an ro raar wōtlo̧k jān bun̄ eo an Adam, ro raar mej im jab jeļā anki-
laan Anij kōn er, ak ro raar jero̧wiwi ilo jajeļo̧kjeņ.”
Mosaia 3:8–11

Ta Meļeļe In  
Ijtō n̄an N̄a?

Ukweļo̧k
Jisōs Krasit ej kajjitōk 
ippād kajjojo, “Kom̧in jab 
ke kiiō ro̧o̧l tok n̄an Eō, 
im ukeļo̧k jān jero̧wiwi 
ko ami, im oktak, bwe In 
maron̄ kōmour kom̧?” E 
ej kallim̧ur, “Jabdewōt eo 
enaaj itok, e Inaaj bōk” 
(3 Nipai 9:13–14). Ekōjkan 
am̧ en̄jake n̄e kwoj 
ukweļo̧k?

Itok, Loor Eō:  
B O O K  O F  M O R M O N

M̧AAJ 30–EPRŌĻ 12  

Ijtō

KAKEEMEMEJ KO
 1. Dieter F. Uchtdorf, “Lo Armej 

eo!” Liaona, Māe 2018, 108.
 2. Russell M. Nelson, “As We Go 

Forward Together,” Liahona, 
Apr. 2018, 7.

Ilo Ijtō, jej keemem e “raan 
eo eorōk tata ilo bwebwe-

nato” 1—Jerkakpeje eo an 
ad Rilo̧mo̧o̧r Jisōs Kraist. 
M̧akūtkūt in ej dilep eo 
n̄an karōk in m̧ōņōņō eo 
an Jemedwōj Ilan̄.

Ilo mour eo m̧okta, kar 
kāālete Jisōs Kraist n̄an 
erom ad Rilo̧mo̧o̧r. Ekar 
kallim̧ur n̄an kōpooj juon 
iaļ n̄an kōj n̄an jeorļo̧k 
jerawiwi ko ad im n̄an bar 
ro̧o̧l n̄an m̧weo im̧ōd ilan̄.

Ilo jibbon̄ōn Ijtō eo 
m̧oktata, Jisōs ekar kakūr-
m̧ool kallim̧ur eo An. Ekar 
ajno̧ ioon mej. Āinwōt 
juon tōprak, “E ej meram 
eo im mour eo an laļ; aaet, 
meram eo ejjeļo̧k jem̧ļo̧k-
in, eo emaron̄ jab tinaad; 
aaet, im barāinwōt mour 
eo ejjeļo̧k jem̧ļo̧kin, kōn 
menin ejjab maron̄ wōr ļo̧k 
wōt mej” (Mosaia 16:9).

Ta kōjeraam̧m̧an ko 
Jerkakpeje eo ekar būki-
tok n̄an eok?

Mour indeeo
Pinmuur eo an Rilo̧-
mo̧o̧r eo ej kōm̧m̧an 
bwe en pidodo mour 
indeeo, ak mour āinwōt 
Anij. N̄an bōk kōjeraam̧-
m̧an in, jej aikuj pokake 
kien ko. Būreejtōn 
Russell M. Nelson ekar 
ņa etan iaļ eo n̄an mour 
indeeo “iaļ in bujen 
eo.” 2 Ta eo jej aikuj 
kōm̧m̧ane n̄an ļoor iaļ 
in n̄an mour indeeo?

Jerkakpeje
Mej aaet enaaj waļo̧k, 
bōtaab anjo̧ eo an 
Rilo̧mo̧o̧r eo ioon mej 
ej kam̧ool bwe aolep 
renaaj jerkakpeje—
ānbwin im jetōb rej 
bar juon alen koba ilo 
jekjek eo eweppān (lale 
Alma 11:43). Ekōjkan 
an jeļāļo̧kjeņ eo kōn 
Jerkakpeje eo bōktok 
n̄an eok kōjatdikdik?

Ta Meļeļe In  
Ijtō n̄an N̄a?

Etke Kiin̄ Benjamin Ekar Kūr Kōj 
n̄an Erom̧ Āinwōt juon Ajri?EPRŌĻ 13–19  

Mosaia 1–3

K wonan̄in ke kar en̄jake 
an būruōm̧ meraļo̧k 

ilo am̧ kalimjōk juon ajri? 
Ajri ro emakijkij aer ekō-
nono jān bōro im kwaļo̧k 
iakwe im ennaan ko reļem 
waan an tōmak. Rilo̧mo̧o̧r 
eo ekar katakin “Innām 
jabdewōt eo ej make kōt-
tāik e āinwōt [ juon] ajri 
in e dik, e in eļaptata ilo 
aelōn̄ in lan̄” (Matu 18:4).

Menin emaron̄ in juon 
un Kiin̄ Benjamin ekar kaj-
jitōk ippān armij ro an n̄an 
doorļo̧k lukkuun piktok in 
armej eo im erom āinwōt 
ajri ro (lale Mosaia 3:19).

Ekōjkan ad erom āinwōt 
ajri ro? Lale Mosaia 3:19 
n̄an kanne kobban būļāān̄ 
ko kōn naan ko Kiin̄ 
Benjamin ekar kōjerbali 
n̄an kōmeļeļeik juon armej 
āinwōt juon ajri edik.

1.___________________________

2.___________________________

3.___________________________

4.___________________________

5.___________________________

6.___________________________

EKŌNONO
Kappukōt paotok ko āinwōt 
an juon ajri edik ilo riperan ro 
rem̧m̧an tata ippam̧ ilo Bok in 
Mormon. Ekōjkan am̧ maron̄ ļoor 
waanjon̄ak eo aer?

Erom juon ajri edik ej kōtļo̧k bwe jen 
itok epaakeļo̧k Kraist im en̄jake lan̄lōn̄ 
eo an erom Armej ro Rekwojarjar kōn 
Pinmuur eo An.

EPRŌĻ 20–26  

Mosaia 4–6

Ta Meļeļein n̄an  
Bōk Etan Kraist  

eo ej Jeje ilo Buruwōd?

Ilo Bok in Mormon, armej 
kar ān̄in̄n̄in̄ er kōn elōn̄ et 

ko—RiNipai, RiLaman, im 
RiAntai- Nipai- Liai raar jejjo 
iaan et ko. Ak Kiin̄ Benja-
min ekar kōņaan bwe ren 
an̄in̄n̄in̄ armej ro an kōn et 
ko reutiejļo̧k, im rekwojar-
jarļo̧k—etan Jisōs Kraist.

En̄in ej wāween ad 
maron̄ kōjparok etan Rilo̧-
mo̧o̧r “jeje iien otemjej ilo 
būruōmi” (Mosaia 5:12):

BUJEN KŌN PEPTAIJ
Ilo iien peptaij, jej bujen ippān  
Anij n̄an bōk iood etan Kraist.  

Ta meļeļe ilo am̧ ļōmņake? 
 (Lale Mosaia 18:8–9.)

BŌK KWOJKWOJ EO
Em̧ōj kakien kōj n̄an bōk kwojkwoj eo 
ilo erreo aolep wiik. Ilo iien kwojkwoj 
eo, jej bar kallim̧ur n̄an bujen eo ad 
n̄an bōk iood etan Jisōs Kraist (lale 

Moronai 4:3).

KŌMEĻEĻE
Ta eo kwoj kōm̧m̧an kajjojo 
raan n̄an lukkuun lale bwe 
kwon keememej etan Kraist 
eo ej jeje ilo buruōm̧?

KŌM̧M̧AN ĀINWŌT 
JUON RIKAĻOOR AN 

KRAIST
Bujen ko ad ej aikuj kōj n̄an 
kōjparok kien ko. Kōm̧m̧an 
ko ad rej aikuj kallikar ikde-
leel ko ad n̄an ļoor Kraist 
im erom̧ āinwōt E. Ilo ad 

kōm̧m̧ane menin, jemaron̄ 
wōnm̧aanļo̧k wōt n̄an an̄in̄-

n̄in̄ kōj kōn Etan. En̄in ej 
wāween ad keememej etan 

Kraist eo ej jeje ilo buruwōd 
(lale Mosaia 5:12).

Ikar kadedeļo̧k jikuuļ in law iturinļo̧k raan in keemem eo 
m̧oktata an leddik eo nejū. Lio pāleeō im n̄a kar reim̧aanļo̧k 

n̄an m̧ōņōņō kōn kadiwōjļo̧k eo aō, raan in keemem eo an 
leddik eo nejim, im iien ko rem̧m̧an rekāāl me renaaj kar itok 
n̄an kōm, bōtaab ejjeļo̧k jabdewōt kar waļo̧k āinwōt am kar 
Kōtmene.

Iaar lo an ejjeļo̧k aō jerbal ejjab to ālkin kar kadedeļo̧k 
degree eo aō im ekar pen kappok jerbal. Ejjab to, apan̄ ko 
ikkijen jāān raar waļo̧k. Kōm̧m̧an juon keemem n̄an kam̧-
m̧oolol eļam waan ekar pen.

Ālkin elōn̄ iien bwebwenato ko ippān lio pāleeō, kōm 
kar bōk jekjek eo am. Ekar jab pidodo n̄an n̄a āinwōt 
juon jemān n̄an bōk maron̄ eo n̄an wia jekdo̧o̧n juon 
menin leļo̧k eļem waan n̄an leddik eo nejū im lo an 
lio pāleeō ejitōn bōro en̄jake rup bōro.

Iaar jab meļeļe ta eo ekar waļo̧k. Iaar jar 
im kar kajjitōk ippān Jemedwōj Ilan̄ 
n̄an jipan̄ eō meļeļe ta kar kōtmene 
eo An kōn n̄a. Ejjab to, āinwōt 
eļan̄n̄e juon ainikien ekar ekō-
nono n̄an ļōmņak eo aō, iaar 
ron̄ naan kein: “Ewōr ippam̧ 
juon men eo eļapļo̧k an 
aorōk jān jabdewōt m̧weiuk 
ko bōke ioon laļ in. Kwoj 
kabwijer priesthood eo. Ta 
menin leļo̧k eo em̧m̧anļo̧k 
komaron̄ leļo̧k n̄an leddik 
eo nejūm̧ jān juon kōje-
raam̧m̧an an priesthood?

Dān in kōmejaaļaļ ko 
raar kobrak meja ke iaar 

ļōmņak kōn ta meļeļe in priesthood eo n̄an n̄a. Būruō ekar 
obrak kōn kam̧m̧oolol ke iaar ļōmņak bwe priesthood eo ej 
kajoor eo me maron̄ kobaik baam̧le eo aō n̄an indeeo.

Iaar kwaļo̧k en̄jake ko aō ippān lio pāleeō. Iaar jiron̄ e bwe 
leļo̧k juon kōjeraam̧m̧an n̄an leddik eo nejim ekar aolep eo 
imaron̄ leļo̧k. Kōmro jim̧or kar jokāālet bwe menin enaaj kar 
bōktok lem̧ōņōņō im aenōm̧m̧an n̄an e, im bwe enaaj kar bwe.

Ilo raan in keemem eo an leddik eo nejim, ro jeram, ro 
nukum, im ro rūturirm raar bōktok juon keek im kainōknōk 

ko reļem waan. Kōm kar kam̧m̧oolol n̄an kam̧ō-
ņōņōik raan in aorōk ippān ro kōmij iakwe er. 

Bon̄ōn jab eo, iaar likūt peiū ioon bōran 
leddik eo nejū im kar leļo̧k n̄an e juon 

kōjeraam̧m̧an. Iaar kōjeraam̧m̧an e kōn 
aolep men me Jetōb eo an Irooj ekar 
im̧we eō n̄an ba.

Kōmij ioon wōt juon tōre in oktak 
ko im apan̄ ko rejelet ejjeļo̧k jerbal im 
jāān. Bōtaab jekdo̧o̧n ilo ioļapļap in 
būrom̧ōj im dikāāļeļ, aenōm̧m̧an im 
kaenōm̧m̧an rej itok n̄an kōm kōn am 
Rilo̧mo̧o̧r, Jisōs Kraist. Ejjeļo̧k aō pere 

bwe erom juon membōr in Kabun̄ eo 
an Jisōs Kraist im Armej ro Rekwo-
jarjar ilo Raan Ko Āliktata n̄an bōk 
kajoor eo an priesthood eo ej juon 
kōjeraam̧m̧an. Ekar ede eo imaron̄ 
kar leļo̧k n̄an leddik eo nejū ilo 
raan in keemem eo an, im ekar 
ļapļo̧k jān bwe. ◼

Jonathan Mafra Sena de Santana, 
Santa Catarina, Brazil

Juon Kōjeraam̧m̧an Ekar Men eo De eo Imaron̄ Leļo̧k

A I N I K I E N  K O  A N  A R M E J  R O  R E K W O J A R J A R  I L O  R A A N  K O  Ā L I K T A T A

Āinwōt eļan̄n̄e juon ainikien ekar 
ekōnono n̄an ļōmņak eo aō, iaar 
ron̄ naan kein: “Ewōr ippam̧ 
juon men eo eļapļo̧k an aorōk jān 
jabdewōt m̧weiuk bōke ioon laļ in.

Kar 26 aō iiō ke eaar jako ajri eo 
moktata nejim̧ro ļeo pāleeō. Ken-

nedy ekar nan̄inmej kōn juon brain 
tumor ke ekar 13 wōt allōn̄ rūttoan. 
Ālkin jilu iien m̧wijm̧wij ko, ļalem alen 
chemotherapy, im būjin uno ko im 
kōm̧adm̧ōd ko, ekar mej ilo pā ko peim 
ilo 20 allōn̄ rūttoan.

Ekar rup būruō kōn jako eo an 
leddik jidikdik eo nejū aiboojoj, kajnet, 
im kajoor. Ekōjkan an menin maron̄ 
waļo̧k? Ekōjkan aō maron̄ wōnm̧aan-
ļo̧k wōt? Ekar wōr būjin aō kajjitōk, 
bōtaab ejjeļo̧k kar ippa jabdewōt 
uwaak ko. Jet raan ko ālkin kallib eo, 
ļeo pāleō im n̄a kar loļo̧k uleej eo, ekab 
de kalbubu kōn wut piin̄ ko raiboojoj 
im repin ko jān iien kallib eo.

Ke ikar ļōmņak kōn leddik eo nejū, 
iaar lo juon koon in bao euddik, eka-
nooj dik n̄an an ekāke, kālōn̄ kālaļ ioon 
ujoj eo. Bao in ekar kakeememej eō 
kōn Kennedy kōnke ekar riakwe menin 
mour ko. Bao eo ekar kālōn̄ kālaļ ioon 
ujoj eo n̄an lōb eo im kar ikkure ilo 
repin ko im wut ko. Ikar ettōn̄ dikdik, 
jeļā bwe en̄in ej lukkuun ta eo Ken-
nedy enaaj kar kōņaan. Innām bao eo 
ekar ekkāke n̄an eō. Ikar jab n̄an jidik 
kōm̧akūt juon m̧ajōļ. Bao jidikdik eo 
ekar ekkāke n̄an lukkuun turu, babu-
tok ioon neeō, kar kiil mejān, im oļo̧k 
im kiki.

Ekar pen aō kōmeļeļeik en̄jake ko 
ikar būki ilo iien eo. Iaar en̄jake āin-
wōt eļan̄n̄e iaar bōk juon atbakwōj jān 
Kennedy. Ikar jab maron̄ jibwe leddik 

Juon Bao Edik Ekar Kakeememej Eō
eo nejū, bōtaab bao jidikdik in—juon 
menin kōm̧anm̧an an Jemādwōj ilo 
Lan̄—kar maron̄ itok im kakkijeik bar 
uddik eo bōran ioō, kakeememej eō 

bwe Jemedwōj Ilan̄ ekar meļeļe metak 
eo aō im iien otemjej pād ijo n̄an kae-
nōm̧m̧an eō im jipan̄ eō ilo mālijjon̄ in.

Elder David A. Bednar jān Doulul 
eo an Jon̄oulruo Rijilōk ro ekar ba, “N̄e 
naan ko rejjab maron̄ letok kaenōm̧m̧an 
eo ilo iien rup bōro jej aikuj . . . , n̄e 
meļeļe eo im un eo ejjab maron̄ letok jet-
jet in meļeļe kōn kalijōkļo̧k ko im kōmat-
tōr ko an mour, . . . im n̄e ej āinwōt bwe 

bōlen jej lukkuun in makeļo̧k iaad, 
em̧ool jejeraam̧m̧an jān tūriam̧o kake eo 
em̧m̧an an Irooj” (“The Tender Mercies 
of the Lord,” Liahona, May 2005, 100).

Ijjan̄in de bōk aolep uwaak ko 
n̄an kajjitōk ko aō, bōtaab tūriam̧o in 
em̧m̧an ekar bar kam̧ool n̄an eō bwe 
Jemedwōj Ilan̄ ej iakwe Kenndy im n̄a 
im bwe kōn en̄taan in pinmuur eo an 
Nejin, Jisōs Kraist, ewōr aō kōjatdikdik 
bwe Kennedy, ļeo pāleō, im n̄a naaj 
koba ippān doon bar juon alen āinwōt 
juon baam̧le. ◼
Laura Linton, Utah, USA

Ke ikar ļōmņak kōn 
leddik eo nejū, iaar 
lo juon koon in bao 
euddik, ekanooj dik 
n̄an an ekāke, kālōn̄ 
kālaļ ioon ujoj eo tok 
n̄an eō.

Ke kar kajjitōk ippa n̄an tōl ekōnono 
eo ilo kūlaaj eo an Kōrā kōn kūr 

eo an Rilo̧mo̧o̧r n̄an naajdik sip ko An, 
ikar kālet bwe eļan̄n̄e ikōņaan kōketak 
sister ro, ij aikuj kōm̧m̧ane juon men 
n̄an juon iaan sip ko An.

Ikar kobaik aō peran im ikar an̄in 
tok ippa juon sister eo eto an bar jar n̄an 
juon m̧akūtkūt eo an kōrā. Ekar m̧ōņōņō 
in eo̧ron̄ kūr eo aō im ekar itok limoin 
kōn iien eo. Ikar en̄jake bwe menin ekar 
juon waanjon̄ak em̧m̧an, im ikar kijoroor 
n̄an kwaļo̧k en̄jake eo aō. Ak Irooj ekar 
ļapļo̧k ijo An n̄an katakin eō.

Juon jibbon̄ ke ikar tōrreejjab, ikar 
kile bwe bāānkōļ jeļba eo aō ekar jako. 
Bāānkōļ in me kar letok āinwōt juon 
menin letok ilo kemeem eo aō ke ikar 
etal n̄an France, ekar wōr meļeļe me 
eaorōk ippa. Ikar jino kappukote ilo 

Eļapļo̧k an Aorōk Jān juon  
Bāānkōļ Jeļba

kōn sister ro am̧ ilo Kabun̄ in? Rej ke 
lukkuun aorōk n̄an eok āinwōt bāān-
kōļ eo am̧? Ak sister ro am̧ ro rejjab 
uwaan Kabun̄ in? Kwoj ke barāinwōt 
jar kōn er?”

Ke ikar kwaļo̧k en̄jake eo aō kōn 
bāānkōļ eo aō ejako ilo Doulul eo an 
Kōrā ro, ekar juon ekōnono eo em̧-
m̧an. Ikar ba n̄an sister ro bwe ikar 
ekkatak bwe n̄e Rilo̧mo̧o̧r ej kajjitōk 
ippād n̄an naajdik sip ko An, jej aikuj 
keememej bwe “aorōk in jetōb ko 
ekanooj ļap ilo mejān Anij” (Katak im 
Bujen Ko 18:10). Ej kōņaan bwe jen 
keememej ro ipeļaakid im n̄an iakwe, 
kea, im jar kōn aolepān ad maron̄ kōn 
er. Ilo ad kōm̧m̧ane āindein, jenaaj lo 
bwe aolep eļapļo̧k aer aorōk jān juon 
bāānkōļ jeļba. ◼
Sylvie Houmeau, Quebec, Canada

eiten aolep jikin ko, ak ikar jab maron̄ 
loe. Innām ikar ba n̄an eō make bwe 
eļan̄n̄e ikajju jar, enaaj m̧ōkaj aō lo 
bāānkōļ eo aō.

Ālkin aō jar, ikar kappukote aolep 
jikin. Ium̧win ruo raan ikar jar ilo m̧ool 
im lukkun kappukote. Ikar akweļap 
n̄an Jemedwōj Ilan̄ n̄an jipan̄ eō kappu-
kote, ak ikar jab maron̄ loe. Buruō ekar 
lukkuun eddodo kōnke bāānkōļ in aō 
ekar aorōk ippa.

Juon jota ļaddik eo nejū ekar jar 
ippa iturin beet eo aō. Ālkin jar eo am, 
ekar bōk juon men im letok n̄an n̄a. Ej 
bāānkōļ eo aō! Ekar lo ilo ium̧win peet 
eo. Bolen ijjab maron̄ loe ilo iien aō kar 
kappukote. Ikar lukkuun m̧ōņōņō bwe 
ebar ro̧o̧l tok.

Ejjab to, ikar en̄jake juon im̧we: 
“Kwoj ke jar āinwōt am̧ jar ilo m̧ool 

Juon jibbon̄ ke ikar tōrreejjab, ikar kile bwe 
bāānkōļ jeļba eo aō ekar jako. Buruō ekar 
lukkuun eddodo kōnke bāānkōļ in aō ekar 
aorōk ippa.

Jet iien ko rem̧ootļo̧k, kōrā eo 
pāleeō im n̄a kom̧ro kar bōk ruo 

iaan ļaddik diktata ro nejim̧ro n̄an 
France n̄an alooje jikin ko me ikar 
jerbal ie āinwōt juon mijinede eo 
ej jerbal aolep raan. Ke ikar loļo̧k 
branch ko an Kabun̄ in me ikar jerbal 
ie im ikar lukkuun m̧ōņōņō ippān 
membōr ro me ikar katak ippāer. 
Kōm kar barāinwōt loļo̧k jikin ko me 
elōn̄ bwebwenato in er etto.

Juon iaan jikin ko ekar ruins of the 
Château de Châlucet. Kāājōļ kileplep 
in em̧o̧r kar kōjoreene im kakkure 
bukwi iiō ko rem̧ootļo̧k. Kein ikkan ko 
rekar aolep eddōk ipeļaakin ruins, im 
iaļ eo n̄an tōparļo̧k ijeņ ekar aidik im 
eju. Ekar pen am tallōn̄, ak ļap tokjen 
kijejeto ko ke kar tōprakļo̧k.

Ļaddik ro rekar em̧m̧an ippāer 
tolaļļo̧k n̄an kar jinoin jikin kalbuuj im 
lōn̄ļo̧k n̄an jidikin wōt dipin kāājōļ eo 
me ellakar pād. Kāājōļ eo kar kam̧ad 
kōļmenļo̧kjeņ ko aer āinwōt an kar 
kam̧ad aō 24 iiō ko m̧oktaļo̧k.

Ke kōm kar pād ijen, juon lan̄ in 
jam̧m̧ar ekar waļo̧k jān ettoļo̧k. Ekar 
m̧ōkaj an em̧m̧akūt. Kōdo̧ ko remarok 
im ejaromrom ekar kobrak lan̄, im 
jouruur ko reļļap.

Kōm kar tolaļļo̧k jān iaļan etetal 
eo im ettōrļo̧k n̄an wa eo āinwōt an 
ļan̄ eo m̧ōkaj an tōpar kōm. Ejjab 
to, wōt mijeljel im ejjab jem̧ļo̧k ekar 
lukkuun katutuik kōm im iaļan etetal 
eo ekar lukkun pedkat. Kōm kar 
inepata bwe jemaron̄ kar jab lo laļ in 

am etetal im wōtļo̧k ilo iaļan etetal eo 
eju im edōkāke.

Kōm kar kōtōpare jet iaan jikin kaja-
to ko ium̧win wōjke ko ilo tōrerein iaļ 
eo. Kōm kar kajato ippān doon ium̧win 
jikin kajato eo im kar būlōn̄ kōn toon 
am naaj kar kōttar n̄an am ro̧o̧l laļļo̧k.

“Jen jar,” ļaddik jidiktata eo nejim 
ekar ba.

Ekar kajjitōk bwe en jar im ekar jar 
bwe en bōjrak an wōt bwe kōm maron̄ 
ro̧o̧l ļaļo̧k ilo tōl eo ilo an ejjeļo̧k jor-
rāān. Ekar reitok n̄an kōm im ba. “Kiiō 
men eo jej aikuj ej aikuj bwe ad tōmak.”

Ikar kōmeļeļeiki bwe jar ejjab aolep 
iien ej jerbal ilo wāween in.

“Jaab,” ekar ba, “enaaj bōjrak ilo  
10 minit!”

Ālkin 10 minit, ekar bōjrak an wōt.
“Ekwe, jem̧oot!” ekar ba.
“Eļan̄n̄e jej em̧m̧akūt kiiō, enaaj bar 

jino an wōt im jenaaj bar jitak,” ļaddik 
eo nejim erūtto ekar ba.

“Eban!” ļaddik jidikdik ro nejim 
ekar uwaak “Jem̧oot!”

Jekar kōm̧m̧an bwe iaļ eo am n̄an 
jikin ko remōrā ilo iaļan etetal eo, ilo 
am dāpij mar im ra ko ke kōm kar 
ro̧o̧l. Ke kōm kar tōpar wa eo, kōm kar 
kōm̧m̧ane juon jar in kam̧m̧oolol. Ejjab 
to ekar bar jino an wōt.

“Lale ta eo tōmak jidikdik emaron̄ 
kōm̧m̧ane?” ļaddik eo nejim ekar ba  
ilo ettā.

Ekar katakin kōm aolep juon katak 
em̧m̧an ilo raan eo. ◼
Godfrey J. Ellis, Washington, USA

“Lale Ta eo juon Tōmak Jidikdik 
Emaron̄ Kōm̧m̧ane?”

Jej kar tolaļlo̧k jān iaļan etetal eo ke ļan̄ eo ej itok iļokam tok.  
“Jen jar,” ļaddik jidiktata eo nejim ekar ba.

K ōn Wōtļo̧k eo an Adam, nan̄inmej im jerawiwi ekar jino waļo̧k ilo laļ in. Jimor 
maron̄ kar kōm̧m̧an bwe ren mej ilo mour in jetōb im kanniōk eo aer im ilo 
jerawiwi. Ilo aolep nan̄inmej, bōlen ejjeļo̧k emōkaj an kapopo ak ļap āinwōt 

kāānjōr. Ilo jet laļ ko, elōn̄ļo̧k jān juon m̧ōttan jilu oran armej renaaj ejaake jet kain 
kāānjōr, im ej juon eddo n̄an eiten juon m̧ōttan emān aolep remej.1 Kāānjōr ekkā an jino 
kōn juon cell, elukkuun dik maron̄ lo wōt kōn juon microscope. Ak ej maron̄ eddōkļo̧k 
im pidodo an m̧ōkaj an ajedeed.

Rinan̄inmej in kāānjōr ej bōk uno ko bwe ren maron̄ jeorļo̧k kāānjōr eo. Kadede-
ikļo̧k jeorļo̧k eo ej meļeļein bwe ejjeļo̧k bar jabdewōt kam̧ool kōn nan̄inmej eo. Ijoke, 
ritijem̧ļo̧k ro em̧ōkaj aer lo kōmeļeļe ko bwe men̄e juon rinan̄inmej emaron̄ pād ilo 
jeorļok, ejjab meļeļein bwe e ejako an nan̄inmej.2 Kōn menin, men̄e jeorļo̧k ej bōk mera 
im kōjatdikdik, rinan̄inmej in kāānjōr ro rej kōjatdikdik aolep iien kōn juon men ilōn̄-
ļo̧k jeorļo̧k—rej kōjatdikdik bwe ren mour.  Ekkar n̄an juon kein jipan̄, “N̄an kwaļo̧k ke 
juon emour jān kāānjōr, juon ej aikuj kōttar im lo eļan̄n̄e kāānjōr eo enaaj  bar waļo̧k, 

kōn menin, iien ej juon men elukkuun aorōk. Eļan̄n̄e juon rinan̄in-
mej ej pād ilo jeorļo̧k ium̧win jejjo iiō, kāānjōr emaron̄ jako. Jejjo 
kāānjōr emaron̄ waļo̧k ālkin elōn̄ iiō in jeorļo̧k ko.” 3

Nan̄inmej im Jerawiwi
Āinwōt an lukkuun nana kāānjōr n̄an ānbwin, jerawiwi eļapļo̧k 

an nana n̄an jetōb ko ad. Jerawiwi ekkā an jino jān men jidikdik—
jet iien edik ak epen ad kile—ak emaron̄ m̧ōkaj an eddōkļo̧k. Ej 
kajorāāne, kamajņo̧ikļo̧k, innem m̧an jetōb eo. Ej juon men eo 
eļaptata ej kōm̧m̧an—ilo m̧ool ej make wōt kōm̧m̧an—mej ilo jetōb 
ilo aolep kein kōm̧anm̧an otemjej. Uno in kōmour jān jerawiwi ej 
ukweļo̧k. M̧ool in ukweļo̧k ej 100 bōjāān em̧ool ilo an jeorļo̧k bōd 
an rijerawiwi ro, ak jeorļo̧k bōd ko. Jeorļo̧k ej letok deoor im lan̄lōn̄ 

Jān Elder  
Kyle S. McKay
Jān Jiljilimjuonn̄oul eo

Juon Oktak 
Ekajoor ilo Bōro

Jerawiwi ej kajorāāne, 
kamōjņo̧ikļo̧k, innem 

m̧an jetōb eo. Jerawiwi 
ej juon men eo eļaptata 
ej kōm̧m̧an—ilo m̧ool ej 

make wōt kōm̧m̧an—mej 
ilo jetōb.  

Uno in kōmour jān 
jerawiwi ej ukweļo̧k.

n̄an jetōb eo. Ijoke, bōk jeorļo̧k in jerawiw im anemkwoj jān kakōlkōl ko 
im men ko rej waļo̧k jāni ejjab lukkuun meļeļein bwe rijerawiwi eo em̧ōj 
an lukkuun mour jān jerawiwi. Ewōr juon men kōn bōro kōn wōtļo̧k 
an armej eo me ej kōtļo̧k ak epidodo aer kōm̧m̧an jerawiwi. Kōn menin, 
jerawiwi emaron̄ bar waļo̧k, men̄e ālkin iiō in jeorļo̧k jerawiwi. Pād wōt ilo 
am̧ jeorļo̧k, ak ilo bar juon naan, wōnm̧aanļo̧k wōt n̄an jeorļo̧k jerawiwi ko, 
elukkuun aorōk n̄an lukkuun bōk juon kōmour edipio.

Erreo im Bōk Kōmour
Waanjon̄ak in ej jipan̄ kōj meļeļe bwe ilo mour in jetōb, jej aikuj jab 

erreo wōt jān jerawiwi ak barānwōt bōk kōmour jān mour in jerawiwi.  
Pata eo me ej kōm̧m̧an bwe ankilaad enaaj n̄an kōm̧m̧an em̧m̧an ņae 
piktok ko ad make n̄an kōm̧m̧an men ko renana me ekam̧ōkm̧ōk. Eļan̄n̄e 
etiljek, jenaaj aolep anjo̧ ejjab kōnke em̧ōj ad kaanjo̧ik ankilaad jān pik-
tok ko ad make, ak kōnke em̧ōj ad kōm̧m̧an ankilaad n̄an Anij im E enaaj 
ukot piktokid.

Kiin̄ Benjamin ekar katakin, “Bwe armej ilo lukkuun biktokin ej rikōj-
dat n̄an Anij, im eaar jān wōtļo̧k eo an Adam, im enaaj indeeo im indeeo, 
m̧ae an naaj kōtļo̧k e n̄an karreelel ko an Jetōb Kwojarjar im utūkļo̧k armej 
eo ilo lukkuun biktokin . . . kōn pinmuur eo an Kraist Irooj” (Mosaia 3:19). 
N̄an uwaake menin im katak ko jet, armej ro an Benjamin rekar jar, “O 
Kwōn tūriam̧o, im kōjerbal bōtōktōkin pinmuur eo an Kraist bwe kōmin 
maron̄ bōk jeorļo̧k bōd in jerawiwi, im būruōm̧ ren karreo” (Mosaia 4:2; 
eoon eo eaorōk kar kobaiktok). Ālkin aer kar jar, Irooj ekar uwaake n̄an 
m̧ōttan ko ruo rekar kajjitōk kaki. M̧okta, jetōbōn Irooj eaar wanlaļtak 
ioer, im raar obrak kōn lan̄lōn̄, im raar bōk jeorļo̧k in jero̧wiwi ko aer, im 
kar wōr aer aenōm̧m̧an in bōklōkōt” (Mosaia 4:3).

Ke ej lo bwe armej ro an rekar “bōk jeorļo̧k,” Kiin̄ Benjamin ekar loloor-
jake bwe ren lukkuun bōk kōmour ilo an katkain er wāween n̄an dāpdep 
ilo jeorļo̧k bōd (lale Mosaia 4:11–30). “Eļan̄n̄e kom̧ij kōm̧m̧ane menin kom̧ 
naaj m̧ōņōņō iien otemjej, im naaj obrak kōn iakwe eo an Anij, im iien 
otemjej bōk jeorļo̧k eo kōn jero̧wiwi ko ami” (Mosaia 4:12).

Armej ro rekar tōmak im kūtmi er make n̄an naan ko an Kiin̄ Benjamin, 
ijo Irooj ekar uwaake m̧ōttan jar eo an kein karuo—bwe “būruō[er], kar-
reo.” “N̄an kam̧m̧oolol im nōbar, armej ro raar lam̧ōj, “Jetōb eo an Irooj 
Ekajoor Bōtata . . . eo Eaar jerbali juon oktak ekajoor ilo kōm, ak ilo būru-
ōm̧, bwe kōmin jab bar itok wōt kōm̧m̧an nana, ak n̄an kōm̧m̧an em̧m̧an 
wōt.” (Mosaia 5:1–2 Kiin̄ Benjamin ekar kōmeļeļe bwe oktak in ekajoor 
meļeļein em̧ōj aer bar ļotak ilo Anij (lale Mosaia 5:7).

Ewi wāween an Dedeļo̧k?
Rikanaan Alma ekar katakin bwe jej aikuj jim̧or ukweļo̧k im bar 

ļotak—ļotak ilo Anij, ekar oktak ilo buruōd im bar ļotak—ļotak jān 

Anij, oktak ilo buruōd (lale Alma 5:49). Ilo ad 
wōnm̧aanļo̧k wōt im ukweļo̧k, Irooj enaaj bōk 
jeorļo̧k jerawiwi ko ad im Enaaj bōki men ko 
me piktokid ej kwaļo̧k ak kōtļo̧k jerawiwi ilo kōj  
Ak, in naan ko an Inōs, Irooj, ekōjkan an men 
in kōm̧m̧an? ” (Inōs 1:7). Uwaak eļam waan, 
aaet ekabūlōn̄lōn̄ im indeeo. N̄an ro em̧ōj aer 
bōk kōmour jān jabdewōt jōkjōk, ilo ānbwin ak 
jetōb, Irooj ekar ba, Am̧ tōmak ear kemour eok” 
(lale Mark 5:34; Inōs 1:8).

Oktak in ekajoor kōm̧m̧an ilo bōro me ekar 
waļo̧k n̄an Alma ekar bōro ekar ejaake “ekkar 
n̄an an tōmak,” im bōro ko an ro rikaļoor rekar 
oktak ilo aer “likūt aer lōke ilo Anij em̧ool im 
emour. (Alma 5:12, 13) Buruōn armej ro an Kiin̄ 
Benjamin rekar “oktak kōn tōmak ilo Etan [Rilo̧-
mo̧o̧r]” (Mosaia 5:7).

Eļan̄n̄e jenaaj bōk kain tōmak in, bwe jen 
maron̄ lōke Irooj kōn aolepen būruom̧, jej aikuj 
kōm̧m̧ane ta eo ej tōl n̄an tōmak innem kōm̧-
m̧ane ta eo tōmak ej tōl eok n̄ane. Ilubwiljin  
elōn̄ men ko me raar ej tōl n̄an tōmak, n̄an oktak 

Oktak in ekajoor ilo 

bōro ej kōm̧m̧an ilo kōj; 

ejjab kōm̧m̧an kōn kōj.

in ilo bōro, Irooj eaar kwaļo̧k aorōk in jitlo̧k, jar, 
im naan an Anij. Im men̄e tōmak ej tōl n̄an elōn̄ 
men ko, ukweļo̧k ej le eo leen.

Ļōmņak kōn eoon kein rej ellaajrak jān bok in 
Hilamōn me ej kalikkar pedped kein. M̧oktata, 
jej riit kōn armej ro me “raar jitlo̧k im jar emma-
kijkij, im eaar kanooj kajoorļo̧k . . . penļo̧k im 
penļo̧k ilo lōke Kraist . . . em̧ool n̄an karreoik im 

kokwōjarjare būruweer, kokwōjarjare eo ej itok kōnke aer kōtļo̧k burueer 
n̄an Anij.” (Hilamōn 3:35). Innem, jān Samuel Rileman rikanaan eo, jej 
ekkatak, “Jeje ko rekwojarjar, aaet, kanaan ko an rikanaan ro rekwōjarjar, 
. . . rej tōlļo̧k . . . n̄an tōmak ilo Irooj, im n̄an ukweļo̧k, tōmak im ukweļo̧k 
eo ej bōktok juon oktak in bōro n̄an er” (Hilamōn 15:7).

Pedped ioon Anij
Erkein rej aikuj bōjrak jidik im kile bwe kajoor in ekajoor eo me jej 

kōnono kake ej kōm̧m̧an ilo kōj; ejjab kōm̧m̧an kōn kōj. Jej maron̄ ukwe-
ļo̧k, ukot wāween ko ad, m̧wilid, aaet ikdeleel im tōmak ko ad, ak ejjeļo̧k 
ad kajjoor im maron̄ n̄an ukot piktokid. N̄an oktak in ekajoor, jej erom̧ 
armej ro rej pedped ilo Anij ekajoor pōtata. E eo ej karreoik buruōd im 
ukot piktokid “ālkin aolep ijo jemaron̄ kōm̧m̧an make” (2 Nipai 25:23). 
Kūr in an emakijkij im ealikkar: “Ukeļo̧k, im itok n̄an Eō kōn Aolepān 
kōttōpar in bōro, im Inaaj kōmour [eok]” (3 Nipai 18:32; eoon eo eaorōk 
kar kobaiktok).

Tōpar in bōk kōmour jān jerawiwi ej bwe jej erom̧ “oktak jān jekjek 
in ļōn̄ im wōtļo̧k eo aer, n̄an jekjek eo ejim̧we, bōk lo̧mo̧o̧ren jān Anij, im 
erom m̧aan im kōrā ro nejin; Im [ jej] erom armej ro rekāāl” (Mosaia 27:25, 
26). Paaktokid ej kwaļo̧k meram an Kraist. Eļapļo̧k, jeje ko rekwojarjar rej 

ba n̄an kōj bwe “jabdewōt eo em̧ōj keotak 
e jān Anij, e jab wōnm̧aanļo̧k ilo jero̧wiwi” 
(1 Jon 5:18). Ejjab wāween eo in kōnke 
jejjab maron̄ jerawiwi, ak ej kiiō piktokid 
make me jejjab aikuj jerawiwi. En̄ ne ej juon 

oktak ekajoor, ilo m̧ool.
Ej aikuj kakemeemej bwe en̄jake juon 

oktak ekajoor ilo bōro ej juon jerbal kōm̧m̧an 
aolep iien, ejjab juon wōt kōttan. Oktak in ej 
aikuj emakijkij, jet iien emakijkij jon̄an jejjab 
maron̄ kile, ak em̧ool, ekajoor, im emenin aikuj.

Eļan̄n̄e kom̧ ar bōk ke oktak in ekajoor, ij 
kajjitōk ippāmi: Kom̧ ar ke ukweļo̧k im bōk 
jeorļo̧k in jerawiwi ko ami? Kwoj ke ekkatak 
jeje ko rekwojarjar? Kōn menin, kōjerbal tōmak 
eo am̧ aolep raan, im kwonaaj “kanooj kajoor-
ļo̧k im kajoorļo̧k . . . penļo̧k im penļo̧k ilo lōke 
Kraist? Ebwe ke jon̄an tōmak eo am̧ n̄an lōke 
Irooj kōn aolepān buruōm? Kwoj ke jutak pen 
ilo tōmak eo am̧? Kwoj ke mejmej karuo kōn 
ļōmņak ko, naan ko, im jerbal ko im kōjparok 
kien ko an Anij? Eļan̄n̄e kwoj kōm̧m̧an men 
kein, kwonaaj lan̄lōn̄ iien otemjej im obrak 
kōn iakwe eo an Anij im dāpdep iien otemjej 
n̄an jeorļo̧k bōd in jerawiwi ko am̧. Im eļan̄n̄e 
kwoj pād ilo jeorļo̧k bōd, kwonaaj bōk kōmour, 
mour, im oktak! 

Jisōs Kraist ewōr an kajoor n̄an karreoik kōj 
jān jerawiwi ko ad im barāinwōt kōmour kōj 
jān jerawiwi ko ad. E ekajoor n̄an lo̧mo̧o̧r, im 
n̄an jem̧ļo̧k in, E ej kajoor n̄an ukot kōj. Eļan̄n̄e  
jenaaj leļo̧k buruōd n̄an E, kōmourruri tōmak 
eo ilo ad kōm̧m̧an aolep oktak ko me jemaron̄i 
kōm̧m̧ani, E enaaj kōmourruri kajoor eo An 
ilo kōj n̄an bōktok oktak ekajoor ilo bōro (lale 
Alma 5:14). ◼

KAKEEMEMEJ KO
 1. Lale Stacy Simon, “Facts & Figures 2019: US Cancer 

Death Rate Has Dropped 27% in 25 Years,” American 
Cancer Society, Jan. 8, 2019, cancer.org.

 2. Lale “Remission: What Does It Mean?” webMD.com.
 3. Cathy Sweat, The Gates to Recovery (2019).

Kam̧m̧oolol n̄an Pinmuur eo an Jisōs Kraist, jemaron̄ jab erreo 
wōt jān jerawiwi; jemaron̄ bar mour jān jerawiwi.

“M̧ōttan eo aorōktata an Jepļaaktok eo ej tampeļ eo ekwojarjar. Kain̄i ko im 
bujen ko rekwojarjar rej lukkuun in aorōk tata n̄an kōpooje juon armej eo 
epojak n̄an karuwaineneiki Rilo̧mo̧o̧r eo ilo Itok eo An Kein Karuo.” 1

Jān iien n̄an iien, Būreejtōnji eo Kein Kajuon ekar kōm̧m̧ani okoktak ko 
n̄an iien jar ko ilo tampeļ im jekjek in jerbal ko n̄an maron̄ kōkōm̧anm̧anļo̧k en̄jake in 
tampeļ eo n̄an membōr ro im jipan̄ aolep ro rej deļo̧n̄ n̄an en̄jake juon kōtaan eo epaakļo̧k 
n̄an Anij ilowaan jikin kein rekwojarjar.

Āinwōt m̧ōttan en̄jake in tampeļ eo, membōr ro rej kōņak nuknuk in iien jar ko kōn 
katak eo im kakōļļe eo aorōk me emaron̄ in anōk likļo̧k n̄an kabun̄ jar an tampeļ eo ilo 
Kallim̧ur M̧okta (lale Livitikōs 8 im Exodus 28).

Jet oktak ko rekar kōm̧m̧an n̄an iien jar ko ilo tampeļ. Okoktak kein rejjab kwaļo̧k 
oktak ko n̄an kakōļļe ak katak eo an tampeļ bōtaab kōttōpar rej n̄an kōm̧m̧an bwe en̄jake 
in tampeļ eo en ļapļo̧k an ļam waan, kaenōm̧m̧an, im tōpare ilo  

kōm̧m̧an bwe nuknuk en pidodoļok n̄an kōņaki, kōjparoki,  
im dik wōņāān.

Jet iaan okoktak kein ekoba:

•  Juon jon̄ok epidodoļo̧k n̄an veil eo im kan̄ūr nuknuk eo.
•  Jo̧ļo̧k būļajtik eo kadeļo̧n̄e jān at eo im tae eo jān at eo im  

veil eo.
•  Kōjerbal juon m̧ōttan eo epen me ejjeļo̧k oktak n̄an kan̄ūr 

nuknuk ko, at eo, sash eo, eo ej jipan̄ aer to aer pād im  
kōm̧m̧an an pidodo kōjparoki.

Kōmij kōjatdikdik okoktak kein renaaj jipan̄ kōkōm̧anm̧an-
ļo̧k en̄jake kein rekwojarjar n̄an kom̧ ilo ami kōm̧m̧an bwe 
kabun̄ jar an tampeļ en m̧ōttan mour eo ami raan otemjeļo̧k. ◼
KAKEEMEMEJ KO
 1. Russell M. Nelson, “Naan in Ikkilōk ko,” Liaona, Nob. 2019, 120.

Jān Būreejtōnji eo Kein Kajuon

Kōkōm̧anm̧anļo̧k	 
En̄jake	in	Tampeļ	 
eo	Ad

“Jabdewōt okoktak ko kar 
kōm̧m̧ani n̄an kain̄i ko im 
wāween jerbali rejjab ukōt 
paotok kwojarjar eo an bujen 
ko kar kōm̧m̧ani [ilo tampeļ 
eo]. Okoktak ko rej kōtļo̧k n̄an 
an bujen ko katōki ilo bōro ko 
an armej ro rej mour ilo iien ko 
im jekjek ko roktak.”
Bureejtōn Russell M. Nelson, kweilo̧k 
in kaminene eo an ritōl an kweilo̧k eo 
eļap, Okt. 2019.

UWAAK KO N̄AN KA JJITŌK KO EKUTKUT KA JJITŌK KAKI

Imaron̄ ke wōnm̧aanļo̧k wōt n̄an kōjerbal 
nuknuk in iien ko repād kadede ippa?

Aaet. Jitaeļ ko im̧aanļo̧k maron̄ wōnm̧aanļo̧k 
wōt in kōjerbali m̧ae iien eo rej aikuj in kōkāāl.
Ekōjkan aō joļo̧k nuknuk in iien ko rem̧or ilo 
jetjet?

“N̄an wāween ko̧kkuri nuknuk mōr kwojarjar 
an tampeļ, membōr ro raikuj in kakkure nuknuk 
eo ilo aer m̧wijjit ļo̧k kōkkaļļe bwe jejjōt in kar 
kōjerbale en jab allikar” (Bok in Bōk Meļeļe 2: Tōl 
Kabun̄ eo [2010], 21.1.42).
Imaron̄ ke ukukōt nuknuk ko aō kiiō repād 
bwe ren ekkar n̄an okoktak ko rekāāl?

Aaet. Meļeļe ko rellōn̄ļo̧k kōn ekōjkan 
maron̄ loi ilo store.ChurchofJesusChrist.org/

ceremonialclothing n̄e kwoj deļo̧n̄e kōn akkaun in 
membōr eo am̧ ak etal n̄an Distribution Services 
ko im kajjitōk ippān juon rijerbal in m̧ōn wia eo.
Imaron̄ ke ajilo̧k nuknuk in iien ko rem̧or?

N̄e ekkar, komaron̄ leļo̧k nuknuk ko ejakutkut 
kar kōjerbali n̄an membōr ro ak ro m̧ōttami 
rekar bōk menin letok kwojarjar eo. Ijo wōt ke, 
nuknuk in iien ko, jekdo̧o̧n ta jekjek eo aer, aikuj 
in jab ajilo̧k n̄an juon tampeļ, Desert Industies, 
ak jabdewōt jikin jānij nuknuk.
Ekōjkan aō bōk nuknuk kāāl ko?

N̄an meļeļe ko kōn wōņaer im n̄e ewōr ilo 
eria eo ami, etal n̄an store.ChurchofJesusChrist.
org/ceremonialclothing ak etal n̄an Distribution 
Services ko.

Ilo Jākjen in

44 Ewi wāween an Rūm̧m̧an 
ded ro Kōm̧m̧an juon Oktak 
ilo Jepļaaktok In ej Wōn-
m̧aanļo̧k

Kwaļo̧k Bwebwenato eo Am̧
Ewōr ke juon am̧ bwebwenato ekabwilōn̄lōn̄ 
n̄an kwaļo̧ke? Ak kwoj kōņaan ke loe  
bwebwenato ko kōn jet unin kōnono ko?  
Eļan̄n̄e āindein, kōm kōņaan ron̄ jān  
kwe! Komaron̄ jilkinļok bwebwenato eo  
am̧ ak naan in kakkobaba ko am̧ ilo  
liahona .ChurchofJesusChrist .org

Kappukōt bwebwenato kein  
im elōn̄ļo̧k:
•  Ilo liahona .ChurchofJesusChrist .org
•  Ilo YA Aolep Wiik (ium̧win Ro rūm̧m̧an 

ded ilo Gospel Library eo)

Rūm̧m̧an Ded ro

Jemaron̄ Kajeeded Meram in Gospel in

Digital Wōt
Ļōmņak Ejjeļo̧k juon Am̧ Jibadad 
āinwōt juon Rūm̧m̧an ded? Bar 
Ļōmņak
Jān Cesar Gervacio

Kōjerbal Likio in Etan Kabun̄ in Eaar 
Abjeje ak Eaorōk
Jān Lauri Ahola

Lo Mōņōņō ilo Kōm̧m̧ane Jerbal eo 
an Irooj

Kalōk Aelōn̄ in Kiin̄ eo ilo New 
Caledonia
Jān Mindy Selu

Em̧m̧an ded ej juon iien n̄an eddōkļo̧k, iien bōk eddo, im juon iien n̄an jino 
kalōk mour eo am̧. Im bwe emaron̄ in eddodo, kam̧ōņōņō, im kamijak ilo ejja 
iien in wōt (em̧ool ekar bar āndein n̄an kōj).

Bōtaab kōn ad jab jeļā uwaak ko kōn aolep kajjitōk ko an mour in, ewōr wōt 
juon men jej lukkuun jeļā kake—bwe rūm̧m̧an ded ro ewōr aolep iien juon kipeļ 
eddo ilo Jepļaaktok in Kabun̄ eo an Jisōs Kraist.

Ilo karōk in jekjen eo an allōn̄ in, kōm̧ eaar kōnono ippān elōn̄ rūm̧m̧an ded ro 
kōn aer bōk kuņaer ilo aiintok Israel. Im kōm̧ eaar lukkuun ettā kōn iakwe eo aer 
im wujļepļo̧k n̄an gospel in an Jisōs Kraist. Jekdo̧o̧n jekjek ko aer, rūm̧m̧an ded rein 
Rikwojarjar remeļeļe eddo eo aer eaorōk ilo epepen in āliktata. Ilon “Ewi 
wāween an Rūm̧m̧an ded ro Kōm̧m̧an juon Oktak ilo Jepļaaktok In” ilo peij 44, koma-
ron̄ riit kōn wāween an rūm̧m̧an ded ro jān India, Hungary, Barbados, Australia, im 
ilo United States rej kōpooj laļ in n̄an Itok eo Kein Karuo an Rilo̧mo̧o̧r.

Ilo ennaan ko wōt ilo digital, Cesar eaar kwaļo̧k ļōmņak kōn wāween ad maron̄ 
lo jibadbad eo ad im erom̧ ritōl ro rem̧m̧an ļo̧k. Lauri ej kōnono kōn kōjeraam̧-
m̧an ko jej buki n̄e jej ļoor kapilōk eo an rikanaan eo. Rūm̧m̧an ded ro rej kwaļo̧k 
en̄jake ko aer kōn jerbal in tampeļ, jerbal in karejar, menmenbwij an baam̧le, im jer-
bal in mijenede. Ilo ad kwaļo̧k juon waanjon̄ok jān juon rūm̧m̧an lo New Caledonia 
me ej kwaļo̧k kilen an membōr ro rūm̧m̧an ded kōm̧m̧ane jerbal in an Irooj ilo 
jikin ko reddik ilo Kabun̄ in.

Jekdo̧o̧n ijo kwoj pād ie im jekdo̧o̧n jekjek rōt ko am̧, kwomaron̄ kōm̧m̧an 
eļapļo̧k oktak ilo aiintok Israel jen am̧ ļōmņak. Āinwōt rūm̧m̧an ded ro, jej ritōl 
ro an Kabun̄ in ilju im jeklaj. Im ijjino in kijejeto ko ad rainin enaaj uruur im kajeeded 
meram in gospel in ilo aolepen laļ in ilju.

Ilo kautiej,
Chakell Wardleigh im Mindy Selu
Māākjiin ko an Kabun̄ rijeje ro an jākjen eo an rūm̧man ded ro

Ekōjkan an Rūm̧m̧an 
Ded ro Kōm̧m̧an Oktak 
ilo Jepļaaktok eo ej 
Wōnm̧aanļo̧k wōt

Jabdewōt iien kwoj ron̄ juon kūr jān juon ritōl an Kabun̄ in n̄an bōk 
ko̧naam̧ ilo Jepļaaktok eo ej wōnm̧aanļo̧k wōt ak n̄an jipan̄ ain Israel, 
kwonan̄in ke ļōmņak, “Ta eo imaron̄ kōm̧m̧ane? N̄a ij juon armej baj-

jōk,” “N̄a idik,” “Ijjan̄in de m̧are,” ak “Ejjab bwe jeļā ippa. Ta oktak eo imaron̄ 
kōm̧m̧ane?”

Kajjojo iaad ekar wōr kain ļōmņak rōt kein rej kejoktok ļōmņak ko ad 
jān iien n̄an iien. Bōtaab kajjieon̄ n̄an kaikōn̄ am̧ pere eok make ilo am̧ riiti 
jantōj kein rej itok.

•  Josep Smith ekar 22 wōt iiō dettan ke ekar jino ukōt Bok in 
Mormon.

• Oliver Cowdery ekar barāinwōt 22 an iiō im John Whitmer ekar 26 
(im er jim̧or ekar ejjeļo̧k rejtaer) ke raar jino jerbal āinwōt rijeje ro  
an Josep.

•  Ilo 1835 eo, ke Doulul eo an Jon̄oulruo Rijilōk ro kar jino in tata kūr, 
dettan iiō ko aer raar jān 23 n̄an 35 iiō dettaer.

•  Elōn̄ iaan Armej ro Rekwojarjar jino in tata raar kobatok ilo Kabun̄ in 
im kar kajeeded gospel eo raar rūm̧man ded ro.

Ilo aolep men, Anij ekar jerbal ilo rūm̧m̧an ded ro ilo raan ko im̧aan tata 
an Jepļaaktok eo an gospel eo an Jisōs Kraist. Armej ro rekar āinwōt kom̧.

Ļōm̧ņak kake mennin.
Kabun̄ in ejjamin naaj kar ajeded ilo aolepān laļ in rainin eļan̄n̄e aolep 

raar ļōmņak reban kar maron̄ kōm̧m̧ane juon oktak. Im kom̧—aaet 
kom̧!—kom̧ij m̧ōttan diktak in epepe eo kar kāālete n̄an wōnm̧aanļo̧k wōt 
ilo kōjepļaaktok im tōl Kabun̄ eo an Jisōs Kraist rainin. M

Rūm̧m̧an	ded	
rekar	iien	
otemjej	eaorōk	
ilo	jerbal	in	
lo̧mo̧o̧r.

Anij	ekar	jerbal	ilo	rūm̧m̧an	 
ded	ro	ilo	raan	ko	im̧aan	tata	 
an	Jepļaaktok	eo.	Armej	ro	rekar	
āinwōt	kom̧.

Kar Jilkintok Kom̧ 
N̄an Ijin. Kiiō. Kōn 
juon Un.

Ke kōnono kōn epepen in ad, Būreejtōn 
Russell M. Nelson ekar katakin: “Kom̧ij mour ilo 
‘awa eo kein kajen̄o̧uljuon.’ Irooj ekar kean̄ bwe 
en̄in ej iien eo āliktata Enaaj kūr rijerbal ro n̄an 
jikin kallib eo An n̄an aiintok rikāālet ro jān emān 
kona ko an laļ in. (Lale K&B 33:3–6.) Im kar jilkin-
tok kom̧ n̄an bōk koņami ilo aintok in.” 1

Ļōmņak kōn kajoor eo an 65,000 mijenede 
ro rej jerbal aolep raan rej kwaļo̧k gospel eo 
aolep raan, ilo aolepān laļ in. Ļōmņak kōn aolep 
rūm̧m̧an ded ro rej kōm̧m̧ani bujen ko ilo tam-
peļ, bōk n̄an em̧m̧an eo an priesthood eo kar 
kōjepļaaktok im kōjeraam̧m̧an ko an tampeļ im 
bujen n̄an tiljek, n̄an kōkajoorļo̧k baam̧le ko aer, 
im n̄an kalōk aelōn̄ in kiin̄ eo an Anij ioon laļ in. 
Ļōmņak kōn rūm̧m̧an ded ro rej jerbal āinwōt 
ritōl ro an Kabun̄ in ilo aolepān laļ in. Ļōmņak 
kōn ro me rej bun̄ m̧aanļo̧k n̄an ļoor Jisōs Kraist 
kōjekdo̧o̧n aolep apan̄ ko ņae er. Rūm̧m̧an ded 

JOSEP SMITH,  
22 IIŌ DETTAN
Jino	ukōt	Bok	in	
Mormon OLIVER  

COWDERY,  
22 IIŌ DETTAN
Jino	jerbal	āinwōt	
rijeje	eo	an	Josep JOHN  

WHITMER,  
26 IIŌ DETTAN
Jino	jerbal	āinwōt	
rijeje	eo	an	Josep

ro rej juon m̧ōttan eo aorōk an Jepļaaktok eo 
jān jino in. Im Jepļaaktok eo ej wōnm̧aanļo̧k 
wōt ekar juon m̧ōttan aorōk an mour ko rel-
lōn̄ an rūm̧m̧an ded ro rej uwaan Kabun̄ in.

Ta Meļeļe in Jep-
ļaaktok eo n̄an Kōj

N̄an elōn̄ iaad, ad bōk koņaad ilo Jepļaak-
tok eo ej itok āinwōt juon tōprak jān ta eo 
kar katakin kōj. N̄an Vennela Vakapalli, juon 
rūm̧m̧an ded rioktak jān Andhra Pradesh, 
India, “Jepļaaktok eo ej kōn kappukōt reve-
lesōn. Josep Smith ekar kappukōt revelesōn 
ilo wōjke ko. Eaar kapilōk ippān Irooj, ekar 
kōttar uwaak eo, ekar kijenmej. En̄in ej ta eo 
ij iakwe.” Vennela ej kōmeļeļik, “M̧okta jān aō 
kar ron̄ kōn Jepļaaktok eo, ikar jab jeļā eļap 
kōn kappok revelesōn. Juon iaan men ko 
reļļap tata me ekabwilōn̄ eō ej ewi jon̄an an 
kar jolok iien n̄an bōk revelesōn jān Anij. Ej ta 
eo ikar ekkatak jān Jepļaaktok eo.”

Emma im Jacob Roberts, juon ripālele 
redik jān Utah, USA, rej errā bwe Jepļaak-
tok eo ej kōn “an revelesōn wōnm̧aanļo̧k 

wōt”—n̄an kōj make im n̄an laļ in—”bwe en 
maron̄ wōr juon ad rikanaan, juon rikōnono 
ijin ioon laļ in jān Anij, kanooj lale bwe jab-
dewōt apan̄ ko laļ in ej būktok, ewōr juon eo 
me ej jerbal im jar im ukōt ippān n̄an kanooj 
lale bwe jej pojak im maron̄ jelm̧ae jabdewōt 
apan̄ ko laļ in ej būkitok āinwōt an oktak ko.”

“Ekanooj in ļap jeļāļo̧kjeņ me ej itok ippān 
Jepļaaktok eo ekōm̧m̧an an mour eo aō pido-
doļo̧k im dikļo̧k an inepata,” Jacob ej ba. Ej itok 
kōn juon kam̧ool “bwe ewōr juon Anij eo ej 
iakwe kōj im ej mije kōj,” Emma ej ba. “Jibad-
bad eo An ej ad m̧ōņōņō. Āinwōt rūm̧m̧an ded 
ro, jemaron̄ lukkuun in lōke im ļoor E kōnke 
jejeļā kōttōpar eo An ej ad m̧ōņōņō. Jejeļā bwe 
jej armej ro n̄an indeeo, im bwe ej letok n̄an 
eō eļap kōjatdikdik im tōmak, bwe jabdewōt 
men ij kōm̧m̧ane kiiō im jabdewōt bōd ko ij 
kōm̧m̧ani kiiō, ij maron̄ wōt ukweļo̧k im epād 
ippa iien eo n̄an eddōkļo̧k im ekkatak.”

Kain kam̧ool jab in ekar barāinwōt jipan̄ 
Ramona Morris, juon rūm̧m̧an ded jān 
Barbados, ke ekar ilo iien eo jino ekkatak kōn 
jepļaaktok eo. Ibwilijin men ko jet, liin ekar 
bōk juon naan in kam̧ool bwe “Jemedwōj 
Ilan̄ ej pād n̄an kōj. Jepļaaktok eo ej bōktok 
aenōm̧m̧an eo n̄an ro me rej kajjitōkin mour 
eo aer im kajjitōkin karōk eo an Anij n̄an er.”

Jepļaaktok	
eo	ej	kōn	
kappukōt	
revelesōn.

VENNELA VAKAPALLI,  
22 IIŌ DETTAN, INDIA

Ekanooj	in	ļap	jeļāļo̧kjeņ	
me	ej	itok	ippān	Jepļaak-
tok	eo	ekōm̧m̧an	an	mour	
eo	aō	pidodoļo̧k	im	
dikļo̧k	inepata.

JACOB ROBERTS,  
29 IIŌ DETTAN, UNITED STATES

Bōtaab jekdo̧o̧n n̄e meļeļe kōn Jepļaaktok eo 
ekar bōktok alikkar eo ilo mour eo an, liin ekar 
barāinwōt kwaļok bwe “kanooj ettoļo̧k jān opiij ko 
reļļap an Kabun̄ in, epen n̄an ekkejel ippān gospel 
eo, bōtaab kōnke ewōr ippa juon naan in kam̧ool 
ekajoor gospel eo kar kōjepļaaktok, ijeļā bwe 
jekdo̧o̧n n̄e ittoļo̧k jān opiij ko reļļap an Kabun̄ in, 
ij maron̄ in wōt en̄jake juon m̧ōttan Jepļaaktok eo, 
bwe ijjab makeļo̧k iiaō.”

Im liin ekar jab ettoļo̧k, Rūm̧m̧an ded ro ipe-
ļaakin laļ in rej bōk koņaer ilo Jepļaaktok eo kōn 
jerbal in jipan̄ an tampeļ, menmenbwij an baam̧le, 
im jerbal in mijenede. Kōn meļeļe kōn revelesōn 
an juon make me jej bōk jān ekkatak kōn Visōn eo 
M̧oktata an Josep Smith im Jepļaaktok eo, jemaron̄ 
aolep wōnm̧aanļo̧k wōt n̄an kappukōt n̄an jeļā 
ankilan Anij im ta m̧ōttan eo jemaron̄ kōm̧m̧ane 
ilo Jepļaaktok eo ej wōnm̧aanļo̧k wōt.

Rūm̧m̧an Ded ro rej Tōl 
Kabun̄ in

Jemaron̄ in rūm̧m̧an ded wōt, bōtaab jemaron̄ in 
ritōl ro an Kabun̄ in kiiō. Kōjekdo̧o̧n an e wōt membōr 
in Kabun̄ in ilo baam̧le eo an, Janka Toronyi jān Győr, 
Hungary, ej kajoorļo̧k jān rūm̧man ded ro m̧ōttan aer bōk 
ko̧naer ilo m̧ōttan ko jet an Jepļaaktok eo: “Elōn̄ iaan ro 
m̧ōtta rekar etal n̄an mijen, im ekar kanooj in em̧m̧an n̄an 
lo eddōkļo̧k eo aer innām rej bar ro̧o̧ltok im ekanooj in 
ļap aer eddōkļo̧k jān aolep en̄jake ko aer. Ej juon en̄jake 
em̧m̧an n̄an kōmwōj aolep. Im ej kabwilōn̄lōn̄ iien otemjej 
n̄an lo rūm̧man ded ro ejjeļo̧k rejtaer m̧ōtta jerbal ilo kūr 
ko aer im jet iien em̧ool iien ko rem̧m̧an rej kōm̧m̧ani er 
make, āinwōt baļintier n̄an rikapilōk ilo kweilo̧k ko an FSY 
(N̄an Kōkajoorļo̧k Jodikdik ro). Ij en̄jake āinwōt Jepļaaktok 
eo ejjab aolep iien kōn katakin armej ro kōn gospel eo—
ej kōn kōkajoorļo̧k membōr ro me repād ippād.”

Jepļaaktok	eo	ej	bōktok	
aenōm̧m̧an	eo	n̄an	ro	
me	rej	kajjitōkin	mour	
eo	aer	im	kajjitōkin	
karōk	eo	an	Anij	n̄an	er.

RAMONA MORRIS,  
28 IIŌ DETTAN, BARBADOS

Jepļaaktok	eo	ej	kōn	kōkajoorļo̧k	 
membōr	ro	me	repād	ippād.

JANKA TORONYI,  
24 IIŌ DETTAN, HUNGARY

Rūm̧m̧an ded ro ilo Hungary remeļeļe bwe 
rej ritōl ro an Kabun̄ in ilju im jekļaj. “Rej aikuj 
kōm im kōmij aikuj ekeke n̄an kadedeļo̧k 
jerbal eo, eo ej jet iien tōr jān jon̄an,” Janka ej 
kwaļo̧k. “Irooj ej kōm̧ōkajļo̧k jerbal eo im kōm-
ij m̧ōttan. Jet iien kōmij ļōmņak, ‘Ekōjkan aō 
aikuj in kar kōm̧m̧ane menin?’ Bōtaab em̧m̧an 
n̄an lo bwe ritōl ro am ekanooj in ļap lōke 
eo ippāer ilo kōm. Ekaļujurjur n̄an ro me rej 
iakwe Kabun̄ in im wōr juon naan in kam̧ool 
ippāer, kōnke kōm jeļā bwe juon raan kōm 
naaj bōk eddo eo. Kōmij aikuj in bōk eddo eo 
n̄an eddōkļo̧k eo ilo jetōb am make.”

Sean im Stefany Joseph jān Western Aust-
ralia rej bōk ko̧naer ilo Jepļaaktok eo kōn lale 
jodikdik ro ilo ward eo aer. “N̄an n̄a, bōk koņaō 
ilo Jepļaaktok eo ej jipan̄ epepen ko an ilju im 
jekļaj meļeļe ta gospel eo im ekōjkan an maron̄ 
jipan̄ er im ro jet ilo mour ko aer,” Stefany ej 
ba. “Kōm maron̄ jipan̄ ejake juon pedped eo 
ekajoorļo̧k n̄an Kabun̄ in ilo laļ eo am tok ālik.”

“Kōm kōņaan jipan̄ jodikdik ro bōk juon 
naan in kam̧ool kōn Bok in Mormon im Josep 

Smith im kile bwe rej lukkuun in ajri ro nejin 
Anij kōn er make,” Sean ej kōmeļeļeik. “Kōmij 
jab kōņaan bwe en juon men eo rej baj al wōt 
kake ilo Būraimere—kōm kōņaan bwe ren 
lukkuun jeļā bwe ej m̧ool.”

N̄an Vennela, mour kōn gospel eo ilo India 
ekar jab aolep iien pidodo, bōtaab liin ejeļā 
kōn kajoor eo an membōr rūm̧m̧an ded ro 
enaaj im̧we ro jet im jipan̄ eddōkļo̧k eo an 
Jepļaaktok eo. “Ijin, aolep rūm̧m̧an ded ro rej 
lukkuun tiljek. Rej kappukōt iien ko rem̧m̧an 
n̄an kwaļo̧k naan in kam̧ool ko aer,” liin ej ba. 
“Kōmij āinwōt bainier ro ilo India. Kōmij em̧-
m̧akūt jān jikin ko roktak im jet iaam em̧ool 
ilo̧k jān baam̧le ko am. Mour emaron̄ in apan̄ 
ijin, bōtaab kōmij kāālet wōt n̄an mour kōn 
gospel eo. Jeje ko rekwojarjar rej letok n̄an 
kōm kōjatdikdik eo, kajoor eo, im peran eo.”

Jekdo̧o̧n ia eo kōmij pād ie, āinwōt rūm̧-
m̧an ded ro, kōm maron̄ wōnm̧aanļo̧k wōt 
n̄an bōk juon kareel eo ekajoor tata ilo Jep-
ļaaktok eo ej wōnm̧aanļo̧k wōt kōn tōmak eo 
am im kallim̧ur eo n̄an gospel eo.

N̄an	n̄a,	bōk	koņaō	ilo	
Jepļaaktok	eo	ej	jipan̄	epepen	
ko	an	ilju	im	jekļaj	meļeļe	
ta	gospel	eo	im	ekōjkan	an	
maron̄	jipan̄	er	im	ro	jet	ilo	
mour	ko	aer.

STEFANY JOSEPH,  
28 IIŌ DETTAN, AUSTRALIA

Ilju im Jekļaj eo an 
Kabun̄ in: Ej Pedped 
wōt Ioom

Kōmij ilju im jekļaj eo an Kabun̄ in. Kōmij pād 
ilo tariņae eo āliktata. Jemedwōj Ilan̄ ej kōjatdik-
dik iood n̄an jipan̄ E kōm̧m̧ane jerbal eo An—
jerbal in ukōt- mour indeeo eo An. E ejeļā ebwe 
ad kajoor n̄an bun̄ m̧aanļo̧k wōt im tariņae ņae 
aolep men ko rijum̧ae eo ej kajjieon̄ kapo im 
m̧oņ. Im Setan ej jino inepata. E ejeļā ej tariņaeik 
juon pata eo eluuj ie kōnke jerbal eo an Irooj 
enaaj anjo̧.

“Kōm jeļā bwe Irooj ej kōm̧ōkajkaj jerbal eo 
im ejjeļo̧k juon emaron̄ kabōjrake,” Janka ej ba. 
“Kōm jeļā enaaj waļo̧k jekdo̧o̧n ta. Bōtaab kōmij 
aikuj jokāālet eļan̄n̄e kōm naaj erom m̧ōttan im 
jipan̄e m̧aanļo̧k ak alook wōt jen jo iturājet. Ewōr 
ippād anemkwoj in kāālet eo n̄an erom m̧ōttan, 
im ewōr ippād naan in kam̧ool eo n̄an maron̄ in 
kāālet jim̧we eo im kāālet n̄an ļoor Kraist. Kōmij 
aikuj in erom juon m̧ōttan.”

Kōn menin ej pedped wōt iood n̄an kāālet an 
wōn rejete jej pād ie.

Ej pedped wōt iood n̄an bōk peran eo n̄an 
jutak kōn ta eo jej tōmak ie.

Ej pedped wōt iood n̄an kappukōt revelesōn 
eo an juon make n̄an mour ko ad.

Ej pedped wōt iood n̄an kōtļo̧k an apan̄ ko reppen jej jelm̧ai kōka-
joorļo̧k tōmak eo ad ilo Rilo̧mo̧o̧r eo.

Ej pedped wōt iood n̄an ļoor E im kōm̧m̧ane aolep ijo jemaron̄e n̄an 
bōktok ro jet n̄an E.

Ej pedped wōt iood n̄an niknik n̄an jem̧lo̧k in ilo wāween eo em̧m̧an 
tata jemaron̄e.

Jej lukkuun ped ilo raan ko āliktata. Im tōl Kabun̄ in ilo ta eo Būreej-
tōn Nelson ej ņa etan “tōre in bōk eddo eo eļap tata ilo bwebwenato 
in laļ in ” 2 ej āinwōt juon jerbal eddo. Bōtaab ļōmņak kake—Jemedwōj 
Ilan̄ ebwe An lōke kōj im kar kōjparok kōj n̄an pād ioon laļ in ilo juon 
tōre ejeno̧lok, iien in n̄e jej jelm̧ae kōn kapok ko im kōm̧ad ko ejjeļo̧k 
jem̧lo̧kier im ekanooj in lōn̄ ļōmņak in jum̧ae ko.

Kōn jilkintok kōj n̄an ijin ilo tōre in bōk eddo eo eļaptata an aorōk, 
Jemedwōj Ilan̄ ekar jab ejaake juon jekjek eo ijo jemaron̄ likjab ie. E 
ejeļā kōjatdikdik eo ad, kajoor eo ad, peran eo ad, im āliktata, E ejeļā 
jemaron̄ kōm̧m̧ane juon oktak ilo Jepļaaktok eo an Kabun̄ in, jekdo̧o̧n 
ta iiō eo ad ak jekjek in m̧are eo ad Jekdo̧o̧n ta ewi pen in mālijjon̄ ko 
ad, ak ewi pen in tōl im kwaļo̧k gospel eo ilo aolepān laļ in emaron̄ in, 
kōn E ilo turejet eo ad, eo emaron̄ bōlen tariņae ņae kōj? E enaaj jipan̄ 
kōj kōtōprak men eo epen. ◼

KAKEEMEMEJ KO
 1. Russell M. Nelson, “Stand as True Millennials,” Liaona, Okt. 2016, 48.
 2. Russell M. Nelson, “Stand as True Millennials,” Liaona, 46.

Kom̧ maron̄ lo elōn̄ļo̧k bwebwenato ko an rūm̧m̧an ded ro jān ipeļaakin laļ in bōk 
koņaer ilo Jepļaaktok eo ilo bwebwenato ko ilo digital wōt “Kappukōt Lan̄lōn̄ eo ilo 
Kōm̧m̧ane Jerbal eo an Irooj.”

N̄aij juon rioktak 
tok n̄an Kabun̄ in. 
Juon iaan men ko me kar kareel eō jinoin 
ekar m̧akūtkūt ko an jodikdik ro. N̄an kiiō 
ij kōņaan wōt joļo̧k iien ippān ro m̧ōtta ilo 
Kabun̄ in ro me rekaitoktoklimo ilo em̧m̧an 
im kōketak. Eļaptata an em̧m̧an ippa etal 
n̄an Suva Fiji Tampeļ ippāer kajjojo wiik.

Ilo Fiji elukkuun ļap kareel ko an ro m̧ōt-
tad. M̧ōn wia ko ejeja aer kajjitōk ID ko n̄an 
wia dān in kadōk, jikka, im ko jet. Ajri ro rej 
wiaki men kein aolep iien. Emaron̄ lukkuun 
pen n̄an kālet ta eo ejim̧we.

Juon iaan men ko me rej dāpij eō bwe 
in kajoor wōt ej ajiri ro jatū. N̄a rūtto tata, 
kōn menin ij ļōmņak kōn er aolep iien n̄e ij 
en̄jake kapo n̄an kōm̧m̧ane juon men ebōd. 
Ijjab kōņaan bwe ren kōm̧m̧an jokālet ko 
rebōd kōn wōt aer lo aō kōm̧m̧ani ilo jinoin. 
M̧okta jān an mama mej, ekar kōņaan bwe 
in kallim̧uri ke inaaj lukkuun lale ajri ro jatū 
im jipan̄ er iien otemjej.

N̄a kiiō n̄a wōt membōr in Kabun̄ in ilu-
bwiljin ajri ro jatū. Ak ij jar kōn er aolep raan. 
Ij kam̧m̧oolol Jemedwōj Ilan̄ kōn an bar leļo̧k 
n̄an er juon raan n̄an mour, im ij jar bwe 
renaaj bōk jeļāļo̧kjeņ kōn gospel eo An. Rej 
kōkajoor eō.

Mikayla J., iiō 17, Fiji

JODIKDIK RO

ILO JĀKJEN IN

PI
JA
	JĀ

N	
LE

SL
IE
	N

IL
SS

O
N

58



52 L i a o n a

KE IAAR 16 IIŌ DETTA, iaar em̧akūt 
jen kapijuknen eo aō ilo Idaho n̄an juon 
kweilo̧k ilo East Coast ilo United States, 
kobain ļaddik ro im jiron̄ ro jān 50 laļ ko 
epaake 40 laļ ko. Mokta ļo̧k, Iaar pād ilo 
juon jekjek ijo tōmak im bōklekōt ko aō 
raar kōjeno̧ļo̧k eō.

Ilo juon jota ilo juon iien jab jeļā kake, 
juon ekōnono kar walōn̄tak kake kōn 
tōmak ko im imminene ko an Kabun̄ eo 
an Jisōs Kraist im Armej ro Rekwojarjar ilo 
Raan- Ko Āliktata. Juon jarlepju in rijikuuļ 
ro rekar m̧ōkaj im kalimjōk eō im jino aer 
kajjitōk kajjitōk ko, jet iaer raar pen ilo 
tōmak ko ad.

Raar kabwilōn̄ eō. Ak ālkin aō kōļ-
menļo̧kjeņ jidik, iaar jino in kwaļo̧k jejjo 
pedped in tōmak ko repidodo. Iaar 
kōmeļeļeik bwe ewōr juon Jemedwōj Ilan̄, 
bwe jej ļaddik im jiron̄ ro Nejin, im bwe KŌ

Jān Elder  
Neil L. Andersen
Jān Doulul eo an 
Jon̄oulruo Rijilōk ro

n̄an kwaļo̧k naan in kam̧ool eo kōn Anij 
Jemed, Jisōs Kraist, im Visōn eo Moktata.

Jen en̄jake in emootļo̧k 50 iiō ko 
remootļo̧k, em̧ōj aō kam̧ool bukwi alen 
kōn Jemed, Nejin, im Rikanaan Josep 
Smith. Ilo en̄jake kein, em̧ōj aō en̄jake 
kapen in kam̧ool eo an Jetōb Kwojarjar.

Ikōņaan kwaļo̧k 5 pedped in katak ko 
iaar jeļā jān jetōbin meļeļe eo aō make 
kōn Visōn eo Moktata. Pedped in katak 
kein raar kōkajoor tōmak eo aō kaki im 
ikideelel eo aō n̄an ļoor Jemedwōj Ilan̄ im 
Nejin Jitenbōro. Ij kōjatdikdik renaaj bar 
kōkajoorļo̧k eok.

1. Jemed, Nejin, im Jetōb  
Kwojarjar Rej Lukkuun Armej  
ro Reoktak jen Doon

Bukwi iiō ko, rimāletlet in kabun̄ ko im 
rijeje ro raar aitwerōk kōn piktokin Anij 

KŌKAJOORĻO̧K AMI 
TŌMAK KŌN VISŌN  
EO M̧OKTATA

jej pād ioon laļ in n̄an kōļapļo̧k tōmak ilo 
Jisōs Kraist im n̄an kōkm̧anm̧anļo̧k kōj jān 
ad kālet em̧m̧an jen nana.

Kwaļo̧k pedped kein eaar tōlļo̧k eō 
n̄an naan in kam̧ool eo an Josep Smith. 
Rijikuuļ ro jet raar jab kajjitōk kōn Josep 
Smith, ak iaar kile ippa make n̄an kwa-
ļo̧k etke ij tōmak men ko ij tōmaki. Ke ij 
kwaļo̧k kōn waļo̧k ļo̧k eo an Jemed im 
Nejin ilo Wōjke eo Ekwojarjar, em̧ōkaj an 
aolep ikun̄. Juon en̄jake ekajoor ekwo-
jarjar eaar deļo̧n̄etok ruum̧ eo, im juon 
jetōbin en̄jake ekajoor eaar pād ioō im 
naan ko aō.

Ālkin wōt, jet rijikuuļ raar kam̧m̧oolol 
eō kōn kam̧ool eo aō ekajoor. Jet raar kaj-
jitōk eļapļo̧k meļeļe kōn Kabun̄ in. Ke iaar 
ro̧o̧l n̄an ruum̧ eo aō joteen eo, iaar kile 
bwe armej eo en̄jake in eaar lukkuun jele-
te ej n̄a. Iaar en̄jake ippa make kajoor eo 

Ij jar bwe kwonaaj ļoor 
jon̄ok eo an Josep ilo jar, jeļā 
kōn m̧ool ko eaar jeļā, n̄an 
kōkajoorļo̧k tōmak eo am̧ ilo 
Jemedwōj Ilan̄ im ilo Nejin, 
Jisōs Kraist.

Jemed, Jisōs Kraist, im Jetōb Kwojarjar. 
Elōn̄ raar tōmak Rej juon wōt armej. Kōn 
en̄jake eo an Josep ilo Bwilōn̄ Wōjke 
Ekwojarjar 200 iiō ko remootļo̧k, jej jeļā 
lukkuun m̧ool eo kōn piktokin Anij.

Moktata, Ej mour! Kein karuo, Jemed 
im Nejin rej ruo armej ro reoktak jen 
doon, raiboojoj, armej ro jerkakpeje, 
reoktak jen doon. Tokālik, Josep eaar jeļā 
bwe “Jetōb Kwōjarjar ejjeļo̧k ānbwinnin 
kanniōk im di, a ej juon ānbwinnin Jetōb. 
Eļan̄n̄e en kar jab āindein, Jetōb Kwojarjar 

otemjej—em̧m̧aan im kōrā—kar kōm̧an-
m̧an ilo nememein wōt Anij. Kajjojo ej 
juōn jetōb jitōnbōro ļaddik im jiron̄ nejin 
jined im jemed ilan̄, im, ilo āinwōt, kajjojo 
ewōr juōn mour kwojarjar im jipadpad 
ippān.” 2 Jemed eaar kean̄ bwe jibadbad 
eo: “En̄iin ej jerbal eo Aō—n̄an kakūrm̧ool 
jab wabanban im mour indeeo an armej” 
(Moses 1:39).

Kadkad ej ilo Anij, im jej pād ioon laļin 
n̄an erom̧ eļapļo̧k āinwōt E. Meļeļe jān 
Visōn eo Moktata ekōm̧m̧an bwe in āin-
wōt juon ļaddik n̄an jeļā bwe ewōr make 
Jemedwōj Ilan̄ eo ej iakwe eō im kōņaan 
bwe in ro̧o̧lļo̧k n̄an E.

3. Jemaron̄ Jeo̧rļo̧k Ad Bōd
Juon iaan n̄ūrbōktak ko reļļap an Josep 

ekar n̄an jeo̧rļo̧k jerawiwi ko an. Ilo juon 
bwebwenato kōn Visōn eo Moktata, Irooj 
eaar kōnono kōn eo edik an pukot m̧ool 
eo kōn naan kein: “Joseph, neju, jerawiwi 
ko am̧ rejako. Ilo̧k, etetal im̧aaō, im kōj-
parok kien ko aō. Lo, N̄a Irooj in aiboojoj. 
Iaar dōbwāāl kōn laļ, bwe aolep ro rej 
tōmak ilo eta maron̄ bōk mour indeeo.” 3

Josep eaar jeļā bwe kōņ Pinmuur 
eo an Jisōs Kraist, emaron̄ bōk jeo̧rļo̧k 
bōd jen jerawiwi ko an im erom̧ erreeo 
im kwojarjar im̧aan Anij. Ekar bōk juon 
jeļāļo̧kjeņ bwe Jisōs Kraist ekar bōk ioon 
Make jerawiwi ko im en̄taan kōn aolep ro 
raar im renaaj mour ioon laļin.

Jān Visōn eo Kein Kajuon, jej jeļā bwe 
kōn tiriam̧o eo an ad Rilo̧mo̧o̧r, Jisōs 
Kraist, jej maron̄ bar jeo̧rļo̧k jerawiwi 
ko ad im juon raan jutak erreeo im̧aan 
Jemed.

eo en kar jab maron̄ deļo̧n̄ ilo kōj” (Katak 
im Bujen Ko 130:22).

2. Kōj jej ļaddik im leddik ro 
nejin Anij

Kōn Visōn eo Moktata im en̄jake ko jet, 
Rikanaan Josep Smith eaar jeļā bwe Anij 
ejjab kar baj kajoor eo eaar kōm̧anm̧an 
laļ im men ko ilowaan innām meļo̧kļo̧ki. 
Ilo m̧ool, kōj kajjojo jej “juon jiron̄ [ak 
ļaddik] nejin jined im jemed ilan̄.” 1

Kean̄ eo an baam̧le ej ba: “Aolep armej 

JĀN VISŌN EO KEIN KAJUON, JEJ JEĻĀ 
BWE ARMEJ REIN INDEEO REJEĻĀ 
KAJJIED KA JJOJO, ĀINWŌT AER JEĻĀ 
KAJJIEN JOSEP.

4. Jemedwōj Ilan̄ ej Ron̄jake im 
Uwaake Jar ko Ad

Ilo bukun wōjke ko raan eo ilo 1820, 
Josep eaar bōk jeļā bwe Jemedwōj Ilan̄ 
eaar ron̄ im uwaake jar ko. Tokālik, 
Josep eaar ba, “ekar wōr aō kōjatdikdik 
epen ilo bōke juon kaalikkar jān lan̄, 
āinwōt iaar bōke juon m̧oktaļo̧k” ( Josep 
Smith—bwebwenato 1:29). Waanjon̄ok 
eo an ej katakin kōj bwe jemaron̄ pukot 
Jemedwōj Ilan̄ ilo jar n̄an bōk uwaak ko 
ad make.

Josep eaar āliji jon̄ok in kōn jar elōn̄ 
alen. Ekar wōr an kōjatdikdik bwe Irooj 
eaar ron̄ im uwaake jar ko an. Eaar jar 
kōn men ko rein ļakwōt men ko kwaar  
jar kaki.

Eaar jar kōn māletlet (lale Josep 
Smith—Bwebwenato 1:12–13).

Eaar jar kōn peptaij (lale Josep Smith—
Bwebwenato 1:68).

Eaar jar kōn anjo̧ (lale Katak im Bujen 
121:1–4).

Eaar jar kōn mijinede ro (lale Katak im 
Bujen 109:22).

Eaar jar kōn Kabun̄ in, membōr ro 
ie, im ritōl ro ie (lale Katak im Bujen ko 
109:71–76).

Im eaar jar kōn baam̧le eo an (lale 
Katak im Bujen 109:68–69).

En̄in ej juon jon̄ok n̄an kōj. Josep eaar 
kwaļo̧k n̄an kōj bwe jemaron̄ aolep pukot 
Jemed ilo jar.

5. Jemed im Nejin Rejeļā Kōj 
Kajjojo

Jān Visōn eo Kein Kajuon, jej jeļā bwe 
Armej rein indeeo rejeļā kajjied kajjojo, 

āinwōt aer jeļā kajjien Josep. Jemed eaar 
kūr Josep kōn etan im, “jitōn̄ļo̧k eo juon,” 
ba, “En̄in Nejū Jitenbōro. Ron̄jake E! ” ( Josep 
Smith—Bwebwenato 1:17).

Jemed im Nejin raar jeļā aikuj ko an 
Josep, inepata ko, im ajimakeke ko, āin-
wōt Aer jeļā ko ad. Rejeļā bar tōprak im 
būrom̧ōj ko ad.

Ke iaar jodikdik, iaar jar kōn elōn̄ 
men ko. N̄e ij relikļo̧k, jet iaan men ilo aō 
kalimjōkļo̧k remaron̄ jab aorōk. Ak raar 
aorōk n̄an n̄a, im ij meļeļe jān m̧okta bwe 
ewōr juon Jema ilo Lan̄ eo ej ron̄jake 
eō. Ejjab aolep iien em̧ōkaj aō bōk juon 
uwaak, ak iaar en̄jake bwe ilo iien eo An 
make im ilo wāween eo An make enaaj 
kautiej kajjitōk eo aō ilo juon wāween me 
ejim̧we n̄an n̄a.

Bōk leke im tōmak bwe Anij enaaj 
kōnono n̄an eok. Tōmak ilo en̄jake ko 
me rem̧wilaļ aer itok n̄an būrūōmi. Iaar 
tōmak ilo jar im meļeļe kajoor eo an kōn-
ke ijeļā kōn en̄jake ko an Rikanaan Josep 
Smith. Ijeļā bwe Anij ejeļā eta im bwe E 
emaron̄ uwaake eō, āinwōt An jeļā etam̧ 
im naaj uwaake eok.

Naan in kam̧ool
68 iiō ko rellōn̄ in aō mour ioon laļ 

in, iaar bōk jon̄ok eo an Josep ilo jar n̄an 
idajon̄jon̄. Āinwōt rikam̧ool ro rem̧ool an 
Rilo̧mo̧o̧r, iaar bar bōk uwaak ko jān lan̄. 
Ijeļā bwe Jisōs ej RiKraist eo. E ej Nejin 
Anij. E ekar jerkakpeje im rainin emour. 
Ewōr kajjoor Ippān n̄an jeo̧rļo̧k jerawiwi 
ko ad. Kōn ad tōmak, pokake, im ukweļo̧k, 
E emaron̄ bōkļo̧k kōj ilo kōjparok n̄an 
kapijuknen eo ad ilan̄.

Āinwōt Rijilōk an Irooj Jisōs Kraist im 
āinwōt juon An rikam̧ool em̧ōj kapiti, Ij 
kam̧ool kōn juon m̧ool im kam̧ool eo 
epen jen Jetōb Kwojarjar bwe Jemed 
im Nejin raar waļo̧k n̄an Josep Smith 
ilo Wōjke eo Ekwojarjar. Ij jar bwe kwo-
naaj ļoor jon̄ok eo an Josep ilo jar, jeļā 
kōn m̧ool ko eaar jeļā, n̄an kōkajoorļo̧k 
tōmak eo am̧ ilo Jemedwōj Ilan̄ im ilo 
Nejin, Jisōs Kraist. ◼

KAKEEMEMEJ KO

Ekar wōr juon am im̧we bwe 
kōm naaj kar lo e, innam etke 
ekar jab kōm̧m̧an āinwōt?

Juon TĀĀKJI,  
juon	ĻADDIK 

RIJIKUUĻ,	im	juon	
UWAAK IN JAR

Juon raan mijenede eo m̧ōtta im n̄a kar letok juon em̧m̧aan 
n̄an katakini eo ekar jokwe ilo juon bukōn ņa etan Tema, 
epaakeļo̧k jikin kweilo̧k eo an Accra, Ghana. Oran in m̧ōko ilo 

bukwōn jab eo eaar jab kar jetjet, kōn menin kar letok n̄an kōm 
juon kōmeļeļe ilo jeje n̄an jipan̄ kōm lo m̧weo.

Ke kōmro kar tōkeakļo̧k ilo bukōn eo, kōm kar ļoor iaļ ko 
bōtaab kōm kar jab maron̄ lo em̧m̧aan eo kōnke eaar booļ 
m̧ōko me rejetjet n̄an ejja kōmeļeļe eo. Kar en̄jake tarpok, kōm 
kar jokāālet n̄an kaļļaļļaļ ilo kōjām ko ilo jukjuk in pād eo n̄an 
kajjitōk, bōtaab ekar ejjeļo̧k juon ejeļā kajjien em̧m̧aan eo kōm 
kar kappukōte. Ekar wōr aō im̧we n̄an kajjitōk ippān Jemedwōj 
Ilan̄ kōn jipan̄.

Ālkin am̧ro kar jar, ekar wōr juon aō en̄jake bwe kōmro naaj 
kar lo em̧m̧aan eo kōmro kar kappukōte, kōn menin kōmro kar 
kakijin̄en̄eikļo̧k kijejeto ko am̧ro. Ekab wōt, kōm kar jab lo ļein. 
Kōm kar m̧ōk im jokāālet n̄an bar ro̧o̧l n̄an eria eo kōmro ej 
jerbal in kwaļo̧k ie kōnke ekar bar wōr am̧ro iien ekkatak ko. Ke 
kōmro kar tōparļo̧k paak in tāākji eo, rikattōr tāākji eo eo ekar 
bōktok kōmro n̄an bukōn eo ekar lo erreitok inepata eo ilo turin 
mejām im kar kajjitōk eļan̄n̄e kōmro kar lo wōn eo kōmro kar 
kappukōte. Uwaak eo am ekar, jaab.

Ekar ba komro en deļo̧n̄e juon mōn jikuuļ me ej jutak ilo kona 
eo im kajjitōk ijo. Kōm kar jiron̄ e bwe ekar jab kōmeļeļe eo kar 
letok n̄an kōm, bōtaab ekar akweļap. Kōmro kar diwōj jān tāākji eo 
im jibadōkļo̧k jikuuļ eo—ejjab kōnke kōm kar ļōmņak kōm naaj kar 
lo jabdewōt, ak n̄an baj wōt kautiej n̄ūrbōktak eo an eo m̧ōttam.

Ke kōmro kar jino etetal m̧aanļo̧k n̄an administration building 
eo ilo jikuuļ eo, juon ļaddik ekar ettōrtok ilo iaļ eo am̧ro. Ekar 
ettōn̄ dikdik im jiron̄ kōm bwe e im ļaddik eo jein jatin raar mem-
bōr ro de ro an Kabun̄ eo an Jisōs Kraist im Armej ro Rekwojarjar 
ilo Raan- ko Āliktata rej jokwe ilo eria in im bwe emaron̄ jipan̄ kōm.

Kōmpānien eo m̧ōtta im n̄a kar kalimjōk doon ilo jab tōmak. 
Ekar juon menin kabwilōn̄lōn̄. Ļaddik eo ekar jipan̄ kōm lo em̧-
m̧aan eo kōm kar kappukōte, im āliktata ekar bōk gospel eo im 
kar peptaij.

En̄jake in ekar katakin eō bwe Jemedwōj Ilan̄ ej uwaaki jar ko 
ilo iien eo An make im ilo wāween eo An make. N̄e jej jab bōk 
uwaak ko ilo iien eo em̧ōkaj tata n̄an jar ko ad, jemaron̄ kōjerbal 
tōmak ilo E im ekkatak n̄an kijenmej. ◼
Rijeje eo ej jokwe ilo Rivers State, Nigeria.

Jān Sydney Chime Ihunwo

Jān Elder Edward Dube
Jān Jiljilimjuonn̄oul eo

Bōk	Tōmak	

eo Aō	kōn	
Juon	Bun̄tōn	
ilo	juon	Iien

Juon iaan iien ko raorōk ilo mour eo 
aō me ekar waļo̧k n̄an eō ke ekar 10 
aō iiō ke ikar joļo̧k ruo wiik in ekkatak 

katak ko an Catholic ilo Loreto Roman 
Catholic Mission, tarrin 20 m̧aeļ (32 km)
ettoļo̧k jān m̧weo im̧ōn ilo jikin ko ejeja 
armej ie ilo Silobela, Zimbabwe. Ikar itok 
n̄an aō jeļā im iakwe Rilo̧mo̧o̧r Jisōs Kraist 
im n̄an pedped wōt ioon Irooj kōn katak 
im im̧we kein kar jinoin.

Ke ikar pād ilo m̧ōn jar eo an Catholic, 
ikar lo uno jin̄n̄a ko kōn pijaan mour eo an 
Rilo̧mo̧o̧r rekar pād ilo dipin m̧ōn jar eo: 
pijaan ļotak eo an Jisōs Kraist, an katakin 
ilo tampeļ, jar ilo Jikin Kallip Getsemane, 
ineek debwāāl eo n̄an Calvary, toto ilo 
debwāāle ilo Golgotha, im Jerkakpeje eo 
An. Ekar kōm̧m̧an aō en̄jake buromōj ke 
ij lo dila im lōklōk ko. Ke ij tōparļo̧k pijaan 
Debwāāl eo, meja ekar obrak kōn dān in 
kōm̧jaļaaļ. Im kajjojo iien ikkein jan̄ im ba, 
“A, Ekar lukkuun ioon men ko reļļap, kōn 
wōt n̄a.”

Ilo iien kapen eo, juon iaan pris ro 

rekar reitok n̄an meja im ba, “Kom̧ meram 
in laļ” (lale Matu 5:14). Innem, jitōn̄ļo̧k 
juon kāāntōļ ej uruur, ekar kouti naan 
ko an Rilo̧mo̧o̧r: “Āindein en romaak ami 
meram im̧aan mejān armej, bwe ren lo 
ami jerbal ko rem̧m̧an, im nōbar Jemami i 
lan̄” (Matu 5:16).

Ilo aō kar ekkatak eļapļo̧k kōn Jisōs, 
ikar jino kōņaan bwe in jerbal in jipan̄ n̄an 
ro jet. N̄an waanjon̄ak, kōm kar aikuj itōk 
dān ļalem m̧aeļ (8 km) ettoļo̧k jān weto eo 
jej pād ie. Ekkā, kōrā ro ilo weto eo, ekoba 
jinō, rekkein ineek 20- lita in kanteinņōr ilo 
bōraer me eobrak kōn dān. Ālkin en̄jake 
eo aō ilo iien jikuul in baibōļ ilo Catholic, 
ekkā aō būlli 200- lita kanteinņōr in dān 
n̄an jipan̄ jinō, im ikar barāinwōt jipan̄ ruo 
armej ro ejako pāleer me rekar jet ro rūtū-
rim. Ikar kemeemej en̄jake eo em̧m̧an ikar 
en̄jake kajjojo iien ko ikar jipan̄ ro jet.

En̄jake kein rekar jipan̄ kaddōkļo̧k 
tōmak eo aō ilo Jemedwōj Ilan̄ im Jisōs 
Kraist im ekar āliktata kōpooj eō n̄an bōk 
gospel eo an Jisōs Kraist ke ekar 22 aō iiō.

Bōk juon naan in 
kam̧ool ebōk iien. 
Ekkā an bōk kobain 
iminene ko reddik.

BŌK BOK IN MORMON
Ikar rūttoļo̧k ilo juon tōre in oktak eļap 

ilo laļ eo aō. White- minority kar tōl jān Ian 
Smith eo ekar kwaļo̧k ke rejeņoļo̧k kiiō jān 
Britain ilo 1965. Menin ekar kōm̧m̧akūt 
United Nations n̄an kabōjrak jerbal in jānij 
m̧weik im ekar ijjino iiō in pata ko ikōtaan 
armej ro ilo laļ eo m̧ae 1980 ekar jem̧ļo̧k, 
eo me ekar kajjejjet jenoļo̧k eo an Zimba-
bwe bwe ren jutak ilo neer make. Ke ej 
dedeļo̧k aō jikuuļ, ikar em̧m̧akūt n̄an juon 
jikin n̄an jerbal im ikar jab pād ilo jabde-
wōt m̧ōnjar ium̧win jejjo iiō.

Juon raan ikar ikkure ippān ļaddik ro 
nejin bo̧o̧j eo aō. Er rekar ruatimjuon im 
jiljimjuon aer iiō. Rekar ba, “Kwojeļā bwe 
jōmam̧ro ej juon branch būreejtōn ilo 
M̧ōn Jar eo am.” Rej kōmeļeļeik wōn eo 
branch būreejtōn im, ilo aō jab ļōmņak 
kake, ikar ba, “Jemam̧ eban etal n̄an lan̄.” 
Ij kile bwe ikar kōm̧m̧an juon bōd kileplep, 
im ikar ļōmņak ilo akweļap kōn ta ima-
ron̄ kar ba n̄an er n̄an kōm̧m̧an bwe ren 
meļo̧kļo̧k naan ko aō. Ilo jem̧ļo̧kin raan eo, 

bōk bok eo im etal n̄an juon jikin kōttar 
tōrāāin epaake im riit. Ke ikar riit ilo raan 
eo, ikar en̄jake im̧we n̄an kōm̧m̧ani men 
ko rem̧m̧an, ak ta eo ekar lukkuun un̄ūr 
eō tokālik ilo aō riiti 3 Nipai 11. Ij riit kōn 
RiNipai ro rekar mour wōt ro me rekar 
itok ilo tariņae im iien ko reppen, innem 
Rilo̧mo̧o̧r ekar waļo̧k n̄an er.

Laļ eo aō ekar bar jelm̧ae pata ium̧win 
15 iiō ko. Jet iaan armej ro ikar rūttoļo̧k 
ippāer ilo weto eo aō rekar etal n̄an pata 
eo im rekar jab maron̄ anjo̧. Ro jet rekar 
wūtamwe ilo ānbwin ilo aolepān mour 
eo aer.

Kōn menin, ke ikar riit kōn RiNipai 
ro, ikar en̄jake āinwōt n̄e Rilo̧mo̧o̧r Jisōs 
Kraist ekar jipan̄ eō ke Ekar ba, “Kom̧in 
jutak im wōnm̧aanļo̧k n̄an Ippa, bwe 
kom̧in maron̄ . . .en̄jake jenkwan dila ko 
ilo peiū im ilo neō, bwe kom̧in maron̄ jeļā 
bwe N̄a ij Anij in Israel im Anij an aolepān 
laļ im kar m̧ane Eō kōn jero̧wiwi ko an laļ” 
(3 Nipai 11:14).

Ikar en̄jake āinwōt n̄e E ekar lo̧mo̧o̧ren 
eō ilo m̧ool, karuwaineneik eō n̄an itok 

n̄an E Ikar kile bwe imaron̄ kōm̧m̧ane 
menin. Ekar ukot aolep men.

BŌK TŌMAK EO AŌ
Ekar bōk jejjo allōn̄ n̄an peran n̄an etal 

im jar. Ikar jeļā ijo kabun̄ eo ekar pād ie, 
ak ekar ejjeļo̧k mijinede ilo branch jidikdik 
eo am. Ilo Pāpode 1984, ikar etetal laļļo̧k 
n̄an m̧ōn jar eo ilo Kwekwe. Ikar kōņaan 
bar etetal laļ im jepļaak. Ikar jab lukkuun 
jeļā n̄e iruwainene im ikar jijet ilo lik, bojak 
n̄an ekairiir im ro̧o̧l. Ālkin jar in kōpeļļo̧k 
ko, branch būreejtōn eo, Mike Allen, ekar 
kwaļo̧k an naan in kam̧ool kōn Rilo̧mo̧o̧r 
Jisōs Kraist im Bok in Mormon. Ikar en̄jake 
an jejjet n̄an n̄a. Armej eo tok juon ekar 
kwaļo̧k an naan in kam̧ool kōn Rilo̧mo̧o̧r 
im Bok in Mormon, im barāinwōt armej 
eo kein kajilu. Ikar lukkuun em̧ōņōņō. Ikar 
jab lukkuun peran n̄an etal n̄an lokatok 
eo, kōn menin ikar jutak wōt ijo ikar pād 
ie im ba, “Ij iakwe Jisōs. N̄aij riiti Bok 
in Mormon.” Im ikar jijet laļļo̧k. 
Kar jino in an kar ejaake 
naan in kam̧ool eo aō.

ke rej lo jemāer, rekar ettōrļo̧k n̄an e im 
āliji ta eo ikar ba. Ikar ļōmņak bwe inaaj 
kar luuji jerbal eo aō.

Bo̧o̧j eo aō kar m̧okta ekar kwaļo̧k 
n̄an eō juon jāākit jān ke ekar pād ilo 
military eo me ekar kwaļo̧k ke ekar m̧an-
m̧an armej. Unin aō kar ba ta eo ikar ba. 
Ilo juon wāween eo elukkuun lur, ekar 
kajjitōk ippa etke ikar ba men eo. Ikar ba, 
“Bo̧o̧j, kemeemej, kwar ba n̄an n̄a bwe 
kwar m̧anm̧an ilo tariņae. Ilo Baibōļ eo ej 
ba, “Jab uroor.”

Ekar kajjitōk ippa ewi wōt kabun̄ eo 
ij jar ie. Ikar ba n̄an e bwe ikkein pād ilo 
kabun̄ eo an Catholic ak ijjan̄in bar etal 
ium̧win jiljilimjuon iiō. Ekar kwaļo̧k en̄jake 
ko ilo Kallim̧ur M̧okta kōn tariņae im pok-
tak ko, innem ekar leļo̧k n̄an e juon kape 
in Bok in Mormon. Ikar lukkuun m̧ōņōņō 
bwe ikar jab luuji jerbal eo aō.

Ekar letok n̄an n̄a Bok in Mormon ilo 
1981, ak ikar jab riiti ak maron̄ kōpeļļo̧ke 
ium̧win ruo iiō.  Juon Jabōt ikar boriin̄ ke 
ro m̧ōtta rekar ekkāke, kōn menin ikar 

Ikar ekkatak bwe erom̧ 
juon rikaļoor ej juon 
jerbal im jej aikuji 
n̄an bun̄ m̧aanļo̧k 
wōt.

Naan in 
kam̧ool ko 

rekar wāween 
eo Irooj ekar tōpar 

eō im jipan̄ eō kōnke 
ekar jipan̄ eō en̄jake 

bwe ikar ruwainene ijeņ. 
Ikar en̄jake bwe er ro rej jeiū 

im jatū. Ilo raan ko ikar jar kōn 
er im bwe ren kile eō. Ikar ioon 

membōr ro ijeņ ro rekar lukkuun 
jouj im rekar jipan̄ eō.
Elōn̄ men ko rekar waļo̧k ilo raan eo ke 

ikar etetal laļļo̧k n̄an m̧ōn jar eo. Ikar ļōm-
ņak ta eo enaaj kar waļo̧k eļan̄n̄e membōr 
ro rekar jab kwaļo̧k naan in kam̧ool eo aer. 
Koban jeļā eļan̄n̄e elōn̄ juon armej eo ej 
apan̄ ilo mour eo an. N̄e kwoj jutak im ba 
ta eo kwoj en̄jake, emaron̄ lukkuun jejjet 
n̄an ta eo armej eo ej aikuj ron̄.

Kōmakijkij am̧ kwaļo̧k naan in kam̧ool 
eo am̧. N̄e kwoj kōm̧m̧ane, kwoj kōkajoor-
ļo̧k kwe make im ro jet ipeļaakūm̧. Kwon 
juon waanjon̄ak kōn ta eo kwojeļā. Ilo 
am̧ ļoor kapilōk eo jān Bok in Mormon, 
kwonaaj epaakeļo̧k Rilo̧mo̧o̧r.

EPAAKEĻO̧K RILO̧MO̧O̧R
Iien eo ikar joļo̧k ilo Loreto Roman 

Catholic Mission ekar jinoin iaļ eo aō 
n̄an erom̧ juon rikaļoor an Rilo̧mo̧o̧r 
Jisōs Kraist. Jān tōre eo ikar ekkatak bwe 
erom̧ juon rikaļoor ej juon jerbal im jej 
aikuj n̄an bun̄ m̧aanļo̧k jekdo̧o̧n mōjņo 
im maron̄ ko ad. N̄e jej kaorōk kūr eo: 
“Innām kom̧ naaj weepān āinwōt Jeme-
mwōj i lan̄ E weepān” (Matu 5:48), jenaaj 
wōnm̧aanļo̧k wōt n̄an mour indeeo “lain 
ioon lain, kain̄i ioon kain̄i” (lale Katak im 
Bujen Ko 98:12).

Jejeļā bwe en̄jake ko ad ilo mour in 
eban pidodo aolep iien, im jenaaj en̄-
jake jet men ko reppen im rub in bōro 
ilo aer wōnm̧aanļo̧k, ak kōjatdikdik ilo 
Irooj ej wāween eo n̄an lo aeņōm̧m̧an 
ilo mour ko ad.

Pinmuur eo an Rilo̧mo̧o̧r Jisōs Kraist 
ej juon men eo eaorōk tata ippa. Ijeļā 
bwe Rilo̧mo̧o̧r ej kōttōpar n̄an jipan̄ kōj. 
Jej aikuj reiļo̧k n̄an e, ļoor E, im kōttōpar 
n̄an kōketak ro jet ilo An pukot kōj n̄an 
kōketak kōj. ◼

Ejaake Tōmak
Kōn kajjitōk ko ilo jetōb, 
ejjab meļeļe wōt bwe jej 
aikuj; jej barāinwōt aikuj 
in wōr tōmak n̄an jeļā 

bwe Visōn eo M̧oktata emaron̄ lukkuun 
in waļo̧k. Jemaron̄ ejaake tōmak in kōn 
kajjitōk ippān Jemādwōj Ilan̄ im ron̄jake 
Jetōb eo.

Julia B.,  17 iiō dettan, California, USA

Ekkatak Baibōļ eo
Kajjitōk ippān ro m̧ōttam̧ n̄an ekkatak 
Baibōļ eo. Eļan̄n̄e rej tōmak e āinwōt 
naan an Anij, innām rej aikuj tōmak bwe 
Jemād ej ekōnono n̄an kōj rainin kōn 
visōn ko āinwōt Visōn eo M̧oktata kōn-
ke Ekar kōm̧m̧ane ejja āinwōt in ippan 
Adam, Moses, Aisaia,im rikanaan ro jet 
ilo elōn̄ wāween ko rokoktaktak.

Elder Muanda, dettan 22, Kenya Nairobi 
Mission

K A J J I T Ō K  K O  I M  U W A A K  K O

Kajjitōk ippān Anij
Lukkuun mool eo bwe 
bun̄ jān tōmak eo ekar 
pād ium̧win buki iiō ko 
ejjab meļeļe in bwe Anij 

ekar kabōjrak visōn ko An. Ej aikuj in 
wōr juon bōro ettā ippād im n̄an kajji-
tōk ippān Anij kōn lukkuun kōttōpar im 
bōro em̧ool, āinwōt Josep Smith ekar 
kōm̧m̧an.

Jeremi E., 19 iiō dettan, Kinshasa, Democratic 
Republic eo an Congo

Ta eo kwoj ba 
n̄e ro m̧ōttam̧ 
rejjab tōmak 
bwe Visōn 
eo M̧oktata 
emaron̄ waļo̧k?

“Jān revelesōn ko am̧ 
make, komaron̄ bōk 
am̧ make kam̧ool 
bwe Bok in Mormon 
ej naan an Anij, bwe 
Josep Smith ej juon 
rikanaan, im bwe 
en̄in ej Kabun̄ eo an 
Irooj. Jekdo̧o̧n ta ro 
jet remaron̄ ba ak 
kōm̧m̧ane, ejjeļo̧k 
juon emaron̄ bōk 
juon naan in kam̧ool 
lewaj n̄an būruwōm̧ 
im ļōmņak eo am̧ 
kōn ta eo ej m̧ool.”
Būreejtōn Russell M. Nelson, 
“Revelesōn n̄an Kabun̄ eo, 
Revelesōn n̄an Mour ko Ad,”  
Liaona, Māe 2018, 95.



	 E p r ō ļ 	 2 0 2 0  63

Tōmak ilo Anij
Ikōn kajjitōk ippān ro 
m̧ōtta, “Kom̧ij tōmak ke ilo 
Anij? Kom̧ij tōmak ke bwe 
E ekar kōm̧anm̧an aolep 

men ko? Kom̧ij tōmak ke bwe E ekar 
waļo̧kļo̧k n̄an rikanaan ro ilo iien ko etto? 
Im eļan̄n̄e kom̧ij tōmak, etke kom̧ij jab 
tōmak bwe emaron̄ waļo̧k kiiō? Emaron̄ 
waļo̧k.”

Sarah M., 16 iiō dettan, Utah, USA

Kwaļo̧k Naan in Kam̧ool eo Am̧
Ij kwaļo̧k naan in kam̧ool eo aō ippān ro 
m̧ōtta bwe Jemādwōj Ilan̄ ej kwaļo̧ki men 
ko n̄an ajri ro Nejin n̄e rej kajjitōk Ippān 
kōn juon bōro em̧ool n̄an jeļā m̧ool eo. 
Josep Smith ekar wōr an ikdeelel n̄an 
jeļā m̧ool eo, im ekar jerbale ekkar n̄an 
tōmak eo an. Kom̧ maron̄ barāinwōt 
lem̧ōņōņō kōn en̄jake in aiboojoj eļan̄n̄e 
kom̧ij kajjitōk ippān Jemādwōj Ilan̄ ilo jar 
kōn aolepān būruōm̧.

Mara C., 20 iiō dettan, Lima, Peru

Elmen an kar Josep Smith ukōt 
Bok in Mormon?
Mokta jen an ennooj pilej gold ko, Moronai, rikanaan eo āliktata ilo Bok in 
Mormon, eaar je taitōļ ioon bok eo me enaaj ukook “jen menin letok im 
kajoor eo an Anij.” Menin ej kōmeļeļe in ukook eo em̧m̧antata an Bok in 
Mormon.

Josep Smith ej naan in ukook eo n̄an rijeje eo, Oliver Cowdery. Kōnke 
Josep eaar ukot juon kajin eo jab jeļā kake, ej aikuj pedped wōt ioon Irooj. 
Juon iaan wāween eo Irooj eaar jipan̄ ekar leļo̧k kein jerbal ko n̄an jipan̄ 
Josep ilo ukook. Rikam̧ool ro raar ba Josep eaar lale kein jerbal ko im bwe 
naan ko raar waļo̧k n̄an e ilo kajin Pālle. Kein ukook ko ekoba “kein ukook 
ko” ak “Urim im Thummim”—ruo dōkā rōmeo̧meo̧ kar likwōji ilo juon to 
metaļ bwe Josep en maron̄ loi. Men kein kar leļo̧k n̄an Josep ippān ļo̧k pilej 
ko. Kein jerbal ko jet Josep ekar kōjerbali rej “dōkā in kanaan” me ekajoor 
lale, ekkā likūt ilowaan juon at. Josep eaar lo dōkā in m̧oktaļo̧k im kar 
kōjerbale n̄an lo men rettino ak men ko rejako. Eaar jim̧or kōjerbal kein 
ukook ko im dōkā in kanaan eo ilo an kar ukook, aolep iien ej pedped wōt 
ioon im̧we an lan̄.

Ukook eo an Bok in Mormon eaar m̧ool kabwilōn̄lōn̄ im kar dedeļo̧k 
“jen menin letok im kajoor an Anij.”

N̄an meļeļe ko reļļapļo̧k kōn ukook eo an Bok in Mormon, lale “Book of 
Mormon Translation” ilo topics .ChurchofJesusChrist .org ak ilo Gospel Topic 
ko ilo Gospel Library app.

Ewi Am̧ Ļōmņak?

Jilkinļo̧k uwaak eo am̧ im, eļan̄n̄e  
kwōj kōņaan, juon pija m̧okta jān Māe 
15, 2020, ilo liahona .ChurchofJesus 
Christ .org (jiped“Submit an Article ak 
Feedback”). Ak email eo uwaak eo am̧ 
n̄an liahona .ChurchofJesusChrist .org.

Uwaak ko remaron̄ kajim̧weiki n̄an jon̄an 
aetokier ak kalikkariļo̧k. Uwaak ko kar je rej n̄an 
jipan̄ im kwaļo̧k ļōmņak, ejjab āinwōt ennaan ko 
remālim ikkijen katak ko an Kabun̄ in.

“Ij loe bwe epen n̄an 
iaio ippān ro jinō im 
jema. Ekōjkan aō maron̄ 
kōkōm̧anm̧anļo̧k kōtaan  
eo am?”

Lale Matu 27:29; Mark 15:17; Jon 19:2.
Ritariņae ro an Rom raar likūt kirauun in 
kālōklōk ioon Rilo̧mo̧o̧r. “Bōlen menin ekar pen 
n̄an likūt kālōklōk ioon bōran juon rutiej kōn utiej 
eo An. . . . Menin ekar kōmetak, ļōmņake kālōklōk eo ej 
kōkaļļein an Anij jab m̧ōņōņō ke Eaar kaje laļ kōn nana eo an 
Adam m̧aantak enaaj waļo̧k wōt kālōklōk. Ak jen kōņak kirauun 
in, Jisōs eaar ukōt kālōklōk ko n̄an juon kōkaļļein aiboojoj eo 
An”(Būreejtōn James E. Faust, Eprōl. 1991 kweilo̧k eo eļap).

“Aelōn̄ eo Aō  
e jab jān laļ in”  

(Jon 18:36).

Lale Matu 27:28; Mark 15:17; Jon 19:2.
Būrōrō kar kōļar an kiin̄, im ritariņae ro raar kajirere im likūt 
kopā eo ioon Jisōs Kraist kōnke Eaar ba ke ej kiin̄ an Riju ro. 
Aaet, ilo m̧ool E ļapļo̧k jen menin—E ej “Kiin̄ an kiin̄ ro, im Irooj 
an irooj raņ” (1 Timote 6:15; Revelesōn 19:16).

“Bōtōktōk enaaj itok 
jān aolep ānbwinnin, 

āindein naaj ļap in An 
en̄taan” (Mosaia 3:7).

Pija ko Emān jān  

Kirauun in Kālōklōk

Kopā Ebūrōrō

Lale Matu 26:36; Mark 14:32; Luk 22:39–40; Jon 18:1.
Ej kōkaļļe eo eaorōk me ‘bōtōktōk kar itok jān aolepān ānbwin-
nin’ [Mosaia 3:7] ke Jisōs eaar en̄taan ilo Gethsemane, jikin 
olive eo. N̄an kōm̧m̧an olive oiļ ilo tōre eo an Rilo̧mo̧o̧r, olive 
ko raar m̧oktata noi kōn kōdāpil juon dekā eļap ioer. Tōprak eo 
‘emālij’ kar likūt ilo iiep ko remeo̧eo̧ im em̧m̧an me kar ejouji 
ioon doon. Eddo eo aer eaar kwaļo̧k pineep eo m̧oktata im 
emelu tata. Innām kar bar kaddoikļo̧k kōn likūt juon piim ak 
aļaļ eļāp ioon ejouj in iiep ko kwaļo̧k elōn̄ļo̧k pineep. Āliktata, 
n̄an bōk ipilpil ko āliktata, piim eo kar kaddoik kōn dekā ko ilo 
jabōn n̄an kōm̧m̧an an kanooj eddo, lukkuun keeņe. Im aaet, 
oiļ ej bōtōktōk eo jinoin eaar toorļo̧k” (Elder D. Todd Christof-
ferson, Okt. 2016 kweilo̧k eo eļap).

“E jab pād ijin, a 
em̧ōj An jerkapeje” 

(Lale Luke 24:6).

Lale Matu 28:1–8; Jon 20:1–18.
“Lōb eo ejjeļo̧k kobban ilo jibbon̄ in Ijtō 
eo jinointata eaar uwaak eo ealikkar n̄an 
kajjitōk eo an Job, “Eļan̄n̄e juon armej 
e mej, enaaj bar mour ke?’ [Job 14:14]. 
N̄an aolep kōn aolepen ainikiiō, ij kwaļo̧k, 
eļan̄n̄e armej emej, enaaj bar mour. Jej 
jeļā, bwe em̧ōj ad bōk meram in m̧ool” 
(Būreejtōn Thomas S. Monson,) “Em̧ōj an 
Jerkak!” Eprōļ 2010 kweilo̧k eo eļap).

Lōb eo Ejjeļo̧k 
Kobban

Olive Eo

for us. The Restoration just brings peace to those 
who question their life and question God’s plan for 
them.”

But even though understanding the 
Restoration has brought clarity in her life, she 
also admits that “being so far away from Church 
headquarters, it’s hard to connect with the gos-
pel, but because I’ve had a strong testimony of 
the restored gospel, I know that as far away as I 
am, I can still feel like a part of the Restoration, 
that I’m not alone.”

And she isn’t. Young adults around the world 
are participating in the Restoration through temple 
service, family history, and missionary work. With 
the understanding of personal revelation that 
we gain from learning about Joseph Smith’s First 
Vision and the Restoration, we can all continue to 
seek to know God’s will and what part we can play 
in the ongoing Restoration.

Young Adults Leading 
the Church

We might be young adults, but we can be leaders in 
the Church now. Despite being the only member of the 
Church in her family, Janka Toronyi from Győr, Hungary, 
is strengthened by her fellow young adults’ participa-
tion in other aspects of the Restoration: “A bunch of my 
friends have gone on missions, and it’s been so great 
to see their progress and then they return and they 
grow up so much through all their experiences. It’s a 
great experience for all of us. And it’s always marvel-
ous to see my young single adult friends serve in their 
callings and sometimes even opportunities they make 
themselves, like volunteering to be counselors at FSY 
(For the Strength of Youth) conferences. I feel like the 
Restoration isn’t always about teaching people about 
the gospel—it’s about strengthening the members 
that we have.”

RAMONA MORRIS,  
AGE 28, BARBADOS

The Restoration brings 
peace to those who 
question their life and 
God’s plan for them.

JANKA TORONYI,  
AGE 24, HUNGARY

The Restoration is about strengthening 
the members that we have.

the Restoration from the beginning. And the 
ongoing Restoration has been a vital part of 
the lives of countless young adult members of 
the Church. 

What the 
Restoration  
Means to Us

For many of us, our participation in the 
Restoration stems from what it has taught 
us. For Vennela Vakapalli, a young adult 
convert from Andhra Pradesh, India, “the 
Restoration is about seeking revelation. 
Joseph Smith sought revelation in the woods. 
He counseled with the Lord, he waited for 
the answer, he was patient. That’s what I 
love.” Vennela explains, “Before I heard about 
the Restoration, I did not know much about 
seeking revelation. One of the greatest things 
that amazes me is how much he spent his 
time to obtain revelation from God. That’s 
what I learned from the Restoration.”

Emma and Jacob Roberts, a young couple 

from Utah, USA, agree that the Restoration 
is about “ongoing revelation”—for ourselves 
and for the world—”that we can have a 
prophet, a spokesman here on earth from 
God, making sure whatever challenges the 
world brings, we have somebody who is 
working and praying and conversing with 
God to make sure that we are prepared and 
able to face whatever challenges the world 
brings as it changes.”

“So much knowledge that comes with the 
Restoration makes my life easier and less 
stressful,” says Jacob. It all comes with a surety 
“that there is a God who loves us and watches 
over us,” Emma says. “His intent is our hap-
piness. As young adults, we can totally trust 
and follow Him because we know His goal is 
our happiness. We know that we are eternal 
beings, and that gives me a lot of hope and 
faith, that whatever I do now and whatever 
mistakes I make now, I can still repent and I 
have this time to progress and learn.”

That type of reassurance also helped 
Ramona Morris, a young adult from 
Barbados, when she first learned about the 
Restoration. Among other things, she gained 
a testimony that “Heavenly Father is there 

JACOB ROBERTS,  
AGE 29, UNITED STATES

So much knowledge 
that comes with the 
Restoration makes my  
life easier and less 
stressful. 

VENNELA VAKAPALLI,  
AGE 22, INDIA 

The 
Restoration  
is about  
seeking 
revelation.

TA JIBADBAD EO AM̧?

Āinwōt rūm̧m̧an ded ro, kōm 
kajjojo ewōr juon an jerbal n̄an 
kōm̧m̧an ilo Jepļaaktok eo ejjab 

bōjrak. Ekōjkan am̧ bōk koņaam̧?

Jisōs Kraist ej Mour  

im kar Kōjepļaaktok  

KABUN̄  

eo An!

Ilo 1820, Jemedwōj Ilan̄ im Jisōs Kraist rekar waļo̧k n̄an Josep 
Smith. Jemedwōj Ilan̄ ekar ba, “En̄in ej Nejū Jitōnbōro. Kwon 

Ron̄jake E!” Jepļaaktok eo an gospel in ekar jino raan ņe 200 iiō 
ko rem̧ootļo̧k. Ej wōnm̧aanļo̧k wōt rainin!

Juon raan Jisōs Kraist enaaj bar jepļaaktok n̄an laļ in bar juon 
alen. En̄rein rej wāween ko emen komaron̄ jipan̄ kōn Jepļaaktok 
eo im kōpooj er n̄an iien eo Jisōs enaaj bar jepļaaktok:

• Kaļōk tōmak eo am̧ ilo Jisōs Kraist.
• Pukot meļeļe kōn baam̧le eo am̧ im jipan̄ kadedeikļo̧k ko 

aer ilo tampeļ.
• Kōppopo n̄an etal n̄an tampeļ.
• Jipan̄ armej ekkatak kōn Jisōs Kraist im Kabun̄ eo An.

Kōm̧m̧ane men kein enaaj jipan̄ kōpooj laļ in n̄an raan  
eo eaibojooj n̄e Jisōs enaaj jepļaaktok bar juon alen! ●

J Ā N  B Ū R E E J T Ō N J I  E O  K E I N  K A J U O N

Jān Būreejtōn 
Russell M. 

Nelson

Jipan̄ kōn  
JEPĻAAKTOK EO

Russell M. Nelson, “Hope of Israel” (nokon an jodikdik ro ipeļaakin  
laļ in, June 3, 2018), HopeOfIsrael .ChurchofJesusChrist .org

Būreejtōn Nelson ekar ba 
ajri remaron̄ jipan̄ kōn 
Jepļaaktok eo. Wāween ta 
eo komaron̄ jipan̄ kake?

Ekkatak kōn Jepļaaktok eo
Mijinede ro rej katakin baam̧le in kōn wāween an gospel eo an Jisōs Kraist kar jepļaaktok. 

Pukot aitōm̧ kein ilaļ me rej pinej jenkwan m̧ōttan ko in Jepļaaktok eo.

Ukōt peij eo n̄an ekkatak eļapļo̧k kōn Jepļaaktok eo!

Naan in 
Mālōtlōt kwojkwoj

jerbal in 
mijenede

jeje ko 
rekwojarjar

menin letok 
eo an Jetōb 
Kwojarjar tampeļ ko

menmenbwij 
an baam̧le kabun̄ priesthood

Kabun̄ eo an Jisōs Kraist  
Em̧ōj an Jepļaaktok!

TMokta jen ad itok n̄an laļin, jaar mour ippān Jined im Jemed Ilan̄. Rej iakwe kōj! Jemedwōj 

Ilan̄ ewōr juon an karōk eaiboojoj n̄an kōj. Jenaaj itok n̄an laļin bwe jen maron̄ in bōk juon 
ānbwin im ekkatak im eddōkļo̧k. Innām jemaron̄ bar ro̧o̧l im mour ilo kapijuknen eo ad 

ilan̄. Ak jeban maron̄ kōm̧m̧ane ippād make. Jenaaj kar aikuj jipan̄.

Innām Jisōs eaar en̄taan kōn kōj ilo jikin Kallib 
Gethsemane. Eaar en̄jake aolep metak im būrom̧ōj. 
Eaar mej kōn kōj ioon dābweel. Kōn wōt menin, 
jemaron̄ jitļo̧k n̄an E n̄e jej metak ak būrom̧ōj 
ak aikuj jipan̄. Jemaron̄ ukweļo̧k n̄e jej kōm̧m̧an 
jabdewōt bōd.

Ilo raan eo kein kajilu ālkin 
an Jisōs mej, Eaar jerkakpeje. 
Jisōs eaar bar mour! Kōn wōt 
menin, jenaaj bar jerkakpeje. 
Jemaron̄ bar mour ilo lan̄ bar 

juon alen ālkin ad mej.

Jemedwōj Ilan̄ eaar kālet ļaddik eo erūttotata 
jeid, Jisōs Kraist, bween itok n̄an laļ in n̄an 

jipan̄ kōj. Jisōs eaar kwaļo̧k n̄an kōj kilen 
iakwe ro jet n̄an ļoor kien ko an Jemedwōj 

Ilan̄. Jisōs eaar kālet jōn̄oulruo Rijilōk ro n̄an 
tōl Kabun̄ eo An.

Ālkin an Rijilōk ro mej, armej ro raar jino meļo̧kļo̧k 
jet iaan m̧ōttan ko raorōk ilo gospel eo an Jisōs 
Kraist. Raar bōjrak aer tōmak bwe Jemedwōj Ilan̄ 
enaaj iien otemjej im̧we ro Nejin ioon laļin. Raar 

meļo̧kļo̧k bwe aolep ro ioon laļin enaaj wōr juon iien 
n̄an aer peptaij. Eaar bōjrak aer tōmak bwe rikanaan ro 

im rijilōk ro renaaj iien otemjej tōl Kabun̄ in.

Elōn̄ iiō raar eļļā. Āliktata, 
ekkar iien n̄an kōro̧o̧ltok 

m̧ōttan ko raorōk ilo gospel 
eo an Jisōs. Ekar iien n̄an 

kōjepļaaktok Kabun̄ in 
An! Jemedwōj Ilan̄ eaikuji 

juon bwe en juon rikanaan 
n̄an jipan̄ kōro̧o̧ltok n̄an 

laļin. Eaar kālet juon ļaddik 
jidikdik etan Josep Smith.

Ālkin An jerkakpeje, Jisōs eaar loļo̧k 
rijilōk ro An ilo Jerusalem im ilo Amedka. 

Eaar kajjitōk ippān Rijilōk ro An n̄an 
katakin armej ro kōn gospel eo An. Elōn̄ 

armej ro raar tōmak naan ko an Rijilōk ro 
im koba ļo̧k ilo Kabun̄ eo.

Juon raan, Joseph eaar riiti Baibōļ eo. Ilo Jemes 1:5, ej 
ba bwe Jemedwōj Ilan̄ enaaj uwaake kajjitōk ko ad n̄e 
jej kajjitōk ilo tōmak. Josep eaar wōr juon an kajjitōk! 
Eaar jeļā ekanooj lōn̄ kabun̄ ko me rej kwaļo̧k kōn 
Jisōs. Ak eaar kōņaan n̄an pukote eļan̄n̄e ekar wōr 
juon āinwōt Kabun̄ eo an Jisōs ilo Kallim̧ur Ekāāl.

Ilo juon jibbon̄ōn juon raan eaiboojoj 
epaake iien Ijtō, Josep eaar iļo̧k 

n̄an wōjke iturin m̧weeo im̧ōņ. Eaar 
bukwelōlō im jino jar. Innām Josep 

ear en̄jake marok jilōn̄lōn̄. Setan ekar 
kajjieon̄ kabweer e. Ak Josep eaar jar 

kōn aolepen an kajoor.

Innām juon meram eaiboojoj eaar 
wanlaļtak. Josep eaar lo Jemedwōj Ilan̄ 
im Jisōs Kraist. Menin ņaetan Visōn eo 

M̧oktata. Raar ba bwe Kabun̄ eo an Jisōs 
ejako ioon laļin. Ak enaaj bar pād ejjab to 

jān kiiō. Jepļaaktok eo ekar jinoe!

Jon Ripeptaij eaar bar kōro̧o̧ltok Priesthood eo an 
Aron bwe jen maron̄ in peptaij. Piter, Jemes, im Jon 
raar kōro̧o̧ltok Priesthood eo an Melkisedek bwe 

jen maron̄ bōk Jetōb Kwojarjar im bōk kōjeraam̧m̧an 
ko n̄e jej nan̄inmej.

Elija eaar itok bwe jen maron̄ liāpe baam̧le 
ko ad ilo tampeļ eo.

Jemedwōj Ilan̄ eaar jilkintok 
enjeļ ro n̄an kōjepļaaktok m̧ōttan 

ko raorōk an gospel in. Enjeļ 
Moronai eaar leļo̧k n̄an Josep pilej 

gold ko bwe jen maron̄ bōk Bok 
in Mormon n̄an jipan̄ kōj jeļā kōn 

Jisōs Kraist.

Kabun̄ eo an Jisōs Kraist im Armej 
Ro Rekwojarjar Ilo Raan Ko Āliktata 
eaar ejaak. Meļeļein bwe Kabun̄ eo 
an Jisōs Kraist em̧ōj an bar ro̧o̧ltok 
n̄an laļin. Aolep men kein rej m̧ōttan 
Jepļaaktok eo.

Jepļaaktok eo an gospel eo ej wōnm̧aanļo̧k 
wōt rainin. Rikanaan ro, rijilōk ro, 

mijenede ro im membōr ro ro rej kwaļo̧k 
naan eo em̧m̧an kōn Jisōs Kraist ilo 

aolepen laļin. Tampeļ ko kar kalōki ilo 
elōn̄ laļ ko bwe armej ro ren maron̄ liāp 

n̄an baam̧le ko aer indeeo. Im bwe Kabun̄ 
in ej jipan̄ armej ro ilo jikin ko ijo ewōr 

kwole ak jorrāān ie.

Aolep remaron̄ kōm̧m̧an jabdewōt n̄an 
jipan̄ ilo Jepļaaktok in. Komaron̄ jipan̄ n̄an 
jeļā kōn menmenbwij an baam̧le eo am̧ im 
kōm̧m̧ani peptaij ko ilo tampeļ. Komaron̄ 
leļo̧k juon m̧ōttan jon̄oul n̄an kalōk kabun̄ 
ko im tampeļ ko. Komaron̄ leļo̧k jitlo̧k 
im jortak ko n̄an jipan̄ armej ro ilo aikuj. 
Komaron̄ ba n̄an armej ro kōn Jisōs Kraist.

Jisōs eaar letok n̄an kōj Kabun̄ in An n̄an jipan̄ kōj ro̧o̧lļo̧k n̄an m̧weo im̧ōd ilan̄. Jemaron̄ bōk 
kwojkwoj eo im iien otemjej keememej ta eo Ekar kōm̧m̧ane n̄an kōj. Jemaron̄ kwaļo̧k iakwe n̄an  

ro jet, āinwōt An kar kōm̧m̧ane. Jemaron̄ jipan̄ aolep jeļā kōn gospel in An! ●

Kappukōte!
M E N N I N  K A L I M O M O

Kōnke kōn Jepļaaktok eo, rainin armej ro aolepān laļ in remaron̄ jeļā kōn gospel eo an Jisōs Kraist!  
Ewōr jete kape ko an Bok in Mormon komaron̄ loi? Ewōr jete būļāāk ko an laļ komaron̄ loi? Idajon̄jon̄ eo eļapļo̧k: 

Kwoj ke kile jabdewōt iaan būļāāk ko?



J12 J e r a

P E I J  I N  K Ō Ļ A R

Jemedwōj Ilan̄  
ej Ron̄jake Jar ko Aō.

Jemedwōj Ilan̄ ekar ron̄ jar eo an Josep Smith.

Ej bar ron̄jake aō!

Jemedwōj Ilan̄  
ej Ron̄jake Jar ko Aō.

Jemedwōj Ilan̄ ekar ron̄ jar eo an Josep Smith.

Ej bar ron̄jake aō!

“Kappukot, im kom̧ naaj lo” 
(3 Nipai 14:7).

Zulma eaar jijet ioon juon jea 
ko ilo m̧ōnjar eo im kar kōņak 

nuknuk in jikuuļ eo an. Meram in 
kōļar ko raar romaak jen wūntō 

kūlaaj ko, im juon dōbwāāl 
ej jutak itum̧aan in m̧ōnjar 
eo. Zulma eaar etal n̄an 

juon m̧ōnjar in jikuuļ, bwe 
en kabun̄jar ie ruo alen juon 

raan ippān rijikuuļ ro jet. Zulma eaar 
iakwe kabun̄ eo an. Liin eaar iakwe Jisōs im kar kōņaan 
jeļā eļapļo̧k kōn E.

Liin eaar jijet ikun̄ ilo an pris eo jino tin kōnono. Ak 
rainin juon men ekar oktak. Em̧ōkaj an juon ļōmņak itok 
n̄an kōļmenļo̧kjeņ eo an im būruwōn: Ewōr m̧ool 
elōn̄ļo̧k bar.

Zulma eaar nikwij ātin ippān doon. Mool? Ta  
meļeļen in?

Ļōmņak eo eaar bar itok. Ebar wōr m̧ool.
Zulma eaar kiil mejen im mije wōt ta eo eaar 

en̄jake. Liin eaar jeļā eļapļo̧k kōn men ko rem̧-
m̧an ilo m̧ōnjar. Ak kiiō liin eaar kōļmenļo̧kjeņ 

Juon Kabun̄ 

Bōlen ewōr men eņ eļapļo̧k me  
Anij ekōnaan bwe Zulma en jeļā.

n̄an Zulma
Jān Lucy Stevenson
Māākjiin ko an Kabun̄
(Pedped ioon juon bwebwenato em̧ool)

eļan̄n̄e ewōr men eņ ejako. Bōlen ewōr 
men en eļapļo̧k me Anij ekōnaan bwe en 
jeļā. Ak elmen bwe en loe?

Tokālik eaar kōnono ippān ļeo jein, 
Alberto, kōn ļōmņak eo an.

“Kwoj ļōmņak ebar lōn̄ļo̧k m̧ool?”  
Alberto eaar kajjitōk.

Zulma eaar emajidjid. Eaar ba, “Ikonaan 
bar ekkatak kōn bar kabun̄ ko jet.”

Alberto eaar uwaak, “EMMAN.” “Inaaj 
iwōj ippam̧ waj!”

Elōn̄ iiō ko, Zulma im Alberto raar loļo̧k 
elōn̄ kabun̄ ko. Ālkin m̧ōjin jar ilo juon 
kabun̄, Alberto eaar ba, “kabun̄ en ej kata-
kin men ko rem̧m̧an.”

En̄in ej Zulma āinwōt juon leddik jidikdik Ilo 
tuanbwijmaron̄ ej juon pija in e rainin ippān ļeo 
ippān, Elder Walter F. González jen jiljilimjuon-
n̄oul eo.

eaar nuknuk mouj. Eaar jeļā Anij ej iakwe e. Eaar jeļā 
Ejeļā kajjien. Im eaar jeļā bwe E eaar jipan̄ e lo Kabun̄  
eo An em̧ōj an jepļaaktok! ●

Zulma eaar errā, ak raar en̄jake jet men āinwōt rejako, 
kōn menin raar kappukote wōt.

Juon raan Alberto eaar ettōr lōn̄ļo̧k ilo jikinwe ko ņan 
m̧weer. “Iaar lo kabun̄ eo jej pukote!” Alberto eaar ba. 
Ekar atbakwōje Zulma.

Zulma eaar kabūrōrō mejen. “Ia? Elmen?
Alberto eaar ba, “ro m̧ōtta raar ba bwe raar ioon 

jet mijenede jān Kabun̄ eo an Jisōs Kraist im Armej ro 
Rekwojarjar ilo Raan Ko Āliktata.” “Iaar ron̄jake er, im ij 
tōmak ta eo raar katakin!”

Zulma im Alberto raar lukkuun m̧ōņōņō im raar eeb 
ipeļakin m̧weeo. Innām Zulma eaar bōk jet ennaan ko 
rejjab em̧m̧an. Mama eaar jab kōņaan bwe in ioon mije-
nede ro. Mama eaar ba, “Kwoj 12 wōt am̧ iiō.” “Eļap am̧ 
dik wōt.”

Kōnke Alberto erūtto, kar kōtļak e bwe en wōn-
m̧aanļo̧k wōt im ioon mijenede ro. Jet wiik tokālik, ekar 
peptaij.

Zulma ekar wōnm̧aanlo̧k im kajjitok ippān jinen juon 
alen im bar juon alen eļan̄n̄e emaron̄ in ekkatak ippān 
mijenede ro. Āliktata, m̧am̧a eaar ba aaet.

Ke mijenede ro rej katakin Zulma, eaar en̄jake m̧ō-
ņōņō ilo būruwōn. Juon iaan mijenede ro eaar pen an 
kōnono kajin Jipānij, ak ekar jab aorōk. Ta eo eaorōk 
ekar ta eo Zulma ekar en̄jake. Ke eaar jeļā kōn 
Josep Smith im Bok in Mormon, eaar 
jeļā eaar lo m̧ool eo ekar pukote!

Zulma ekar kōņaan peptaij. Ak 
ta eo m̧am̧a enaaj ba? Zulma ekar 
lukkuun m̧ōņōņō ke m̧am̧a ekar ba 
aaet! Ilo raan in peptaij eo an, Zulma 

Kakememej in ej aikuj pād ioon aolep kape ko.

Kakememej in ej aikuj pād ioon aolep kape ko.

Iakwe 

jān Būlōn̄ 
Wōjke eo 

Ekwojarjar!

Iakwe,  
kom̧ro Margo 

im Paolo.

1

2

Ke Josep Smith ekar 14 an iiō, ekar jokwe ilo 

juon em̧ kōm̧m̧an jān aļaļ ilo New Yok, USA. 

Ekar wōr ļalem brother im jilu sister. Ekar 

pokake pāāren ro an im ekar lukkun 

jeļā m̧ōttāik ro jet. Ekar riiti Baibōļ 

ippān baam̧le eo an, ak rekar 

jab aolep etan n̄an juon wōt 

kabun̄.

Josep ekar juon eo 

eniknik ilo jerbal. Ekar 

jipan̄ jōki wōjke ko 

bwe baam̧le eo an 

ren maron̄ ekkat kein 

ikkan. Ekar barāiwōt 

jipan̄ baam̧le eo an 

aini bōlbōl ko rej toor 

jān wōjke maple ko 

n̄an kōm̧m̧an juka.

Ajri rein rej jokwe ijo Josep 
ekar rūttoļo̧k ie!

Ijeļā bwe Būlōn Wōjke eo 
Ekwojarjar ej juon jikin eo 
ejeņoļo̧k kōnke Josep Smith 
ekar jar im lo Jemedwōj Ilan̄ 
im Jisōs ie.
Piper D., 5 an iiō,  
New York, USA

Eļap aō kam̧m̧oolol bwe jej 
jokwe epaakeļo̧k m̧weo im̧ōn 
Josep Smith. Em̧m̧an ippa etal 
n̄an Grandin Em̧ eo kōn kein 
būriin eo.  Eļap an em̧m̧an 
ippa alooje ijo rekar kōm̧m̧an 
kadedeikļo̧k kape eo jinointata 
an Bok in Mormon.
Rijeje eo ej jokwe ilo,  
New York, USA

PIJA IN ĻADDIK RO JĀN JULIE POULSON; KŌMEĻEĻE JĀN KATIE MCDEE

Kom̧m̧ol kōn  
ami loļo̧k Būlōn 

Wōjke eo Ekwojarjar 
ippam tok. Bar lo  

eo juon iien!

3

4

5

Allōn̄ in, n̄an kemeeme  
Jepļaaktok Eo, kom̧ro ej 
loļo̧k jikin in ijo Visōn eo 

M̧oktata ekar Waļo̧k ie 200 
iiō ko rem̧ootļo̧k!

Josep ekar kōņaan kappukot juon kabun̄ eo me 

āinwōt kabun̄ eo ilo Bailbōļ. Juon raan ekar etal n̄an 

būlōn wōjke ko im ekar jar. Jemedwōj Ilan̄ im Jisōs 

Kraist rekar waļo̧k n̄an e. Rekar ba n̄an e bwe em̧ōj 

jeorļo̧k jerawiwi ko an. Rekar barāinwōt ba n̄an e ke 

ej aikuj jab kobaļo̧k ilo jabdewōt kabun̄ ko. Ejjab to 

Kabun̄ eo an Jisōs enaaj bar jepļaaktok!

Elōn̄ armej ro rekar kajjirere 

kōn Josep kōn ta eo ekar 

loe. Rekar ba ekar maron̄ 

ekkōn an naan. Ak Josep 

ekar kapen wōt ilo an kwa-

ļo̧k m̧ool eo. Ekar ba, “Ikar 

jeļā, im iaar jeļā bwe Anij 

ekar jeļā, im iban kar maron̄ 

kariab e” (Josep Smith— 

Bwebwenato 1:25).

Rainin, armej 

remaron̄ loļo̧k 

jikin eo ijo Josep 

ekar jar ie. Eai-

boojoj im eļap 

aeņōm̧m̧an.

Jān Marissa Widdison
Māākjiin ko an Kabun̄
(Pedped ioon juon bwebwenato em̧ool)

“Bwe tampeļ eo ej juon jikin ekwojarjar ijo jej liāp ippān 
doon” (Children’s Songbook, 95).

“Ijtō ej juon iien em̧m̧an n̄an ļōmņak kōn Jisōs im 
n̄an keememej Jerkakpeje eo An,,” Sister Rojas 

ekar ba. Liin ekar kotak lōn̄ļo̧k juon pija in Jisōs. 
“Kōnke kōn E, armej ro raar mej remaron̄ bar mour.”

Alonso ekar reilōn̄ļo̧k ke rūkaki in Būraimere eo 
an ekar ba menin. Ej meļeļe in bwe imaron̄ lo ro 
jinō im jema bar juon alen? Alonso ekar ļōmņak.

M̧am̧a ekar mej iiō ko ļo̧k. Alonso ekar jab 
kanooj jeļā kajjien, bōtaab ekar kōņaan lali pija 
pijaan. Innām Baba ekar mej barāinwōt.

Kiiō Alonso ekar jokwe 
ippān Abuela, lelļap eo 
jibūn. Liin ekar katakin e 
kōn kabun̄ eo an, Kabun̄ 
eo an Jisōs Kraist im 
Armej ro Rekwojarjar ilo 
Raan- ko Āliktata. Ļein enaaj 
kar tōn peptaij im kapen iiō 
eo tok juon, n̄e en kar jejjōt  
an rūtto.

Innām Sister Rojas ekar kotak 
lōn̄lo̧k juon pija in juon em̧ 
emouj. “Bar juon menin letok 
ekabwilōn̄lōn̄ jān Jisōs ej tampeļ 
ko. En̄in ej juon iaan tampeļ ko 
ijin ilo Chile.”

Alonso ekar lale ekjab 
kooļ eo ioon tata m̧weo. Ekar 
aiboojoj! Ekar ļōmņak ta rej 
kōm̧m̧an ilowaan. P

“Imaron̄ ke  
pād ippān M̧am̧a  

im Baba bar  
juon alen?”

Baam̧le N̄an Indeeo 
an Alonso

“Tampeļ ko rej ijo baam̧le ko 
rej liāp ippān doon n̄an indeeo,” 
Sister Rojas ekar ba. “Tampeļ in 
ilo Santiago ej ijo ikar liāp n̄an ro 
jinō im jema ālkin am kar kobatok ilo 
Kabun̄ in. Kōnke kōm kar liāp, imaron̄ 
in pād ippāer em̧ool ālkin mour in.”

Alonso ekar en̄jake lo̧udin̄din̄ ke ekar ron̄ men jab 
eo. “Imaron̄ ke liāp n̄an ro jinō im jema?” ekar kajjitōk. 
“Jekdo̧o̧n ta n̄e em̧ōj aer kar mej kadede?”

Sister Rojas ekar em̧ajidjid. “Aaet! En̄in ej juon iaan 
un ko tampeļ ko rej kanooj in aorōk. Rej kōjeraam̧m̧an 
aolep ro uwaan baam̧le eo am, ekoba ro me rekar mej.”

Ium̧win aolepān raan eo, Alonso ekar jab bōjrak an 
ļōmņak kōn tampeļ ko. Ekar kajjitōk ippān Abuela n̄an 
katakin e eļapļo̧k. Liin ekar kōnono kōn nuknuk mouj 
ko armej ro rej kōņaki itulowa im pija jin̄a ko raiboojooj 
itōrerein kiin m̧weo.

“Men eo em̧m̧an tata iaan aolep, ej ijo komaron̄ in 
liāp n̄an ro jinōm̧ im jemam̧,” Abuela ekar ba “Jenaaj kaj-
jitōk ippān ruo armej ro jān ward eo n̄an pinrj jenkwaer 
ilo iien liāp eo.”

“Jemaron̄ ke etal ilju?” Alonso ekar kajjitōk. “Ikōņaan 
pād ippān M̧am̧a im Baba n̄an indeeo!”

Abuela eaar ettōn̄ dikdik. “Ij m̧ōņōņō kwoj kōņaan 
etal,” liin ekar ba. “Bōtaab tampeļ eo epaak tata ej ilo 
Concepción. Ejjab bwe ad jāān n̄an tikōt in baj ko.”

“Inaaj jipan̄ kakkoņ n̄an tūreep eo!” Alonso  
ekar ba.

Jān iien eo m̧aanļo̧k, jabdewōt iien Alonso 
ekar lo juon jāān dekā ioon iaļ eo ak ekar wōr an 
iien n̄an bōk jet jāān, ekar kōļļā juon m̧ōttan jon̄oul 
innām kar kobaiko̧k aolepān bwe eo n̄an jāān in 
tampeļ eo aer.

Ālkin allōn̄ ko in kakkoņ, āliktata ekar bwe an 
Alonso im Abuela jāān n̄an ilo̧k n̄an tampeļ eo. Raar 
kajjitōk ippān Brother im Sister Silva n̄an itok ippāer 
tok. Ilo raan eo in tūreep eo, raar iuwe ioon juon iaļ  
in baj eo aitok n̄an jikin kweilo̧k Concepción. Ekar 
enan̄in tulo̧k in aļ ke Alonso ekar lo juon men ekooļ 
ilo ettoļo̧k.

“Imaron̄ lo enjeļ Moronai!” 
Alonso ekar ba, jitōn̄ļo̧k ekjab eo 
ioon jabōn bōro̧o̧j eo ebūļu edou-

lul an tampeļ eo.
Raar joļo̧k juon bon̄ ilo juon abat-

men iturinļo̧k tampeļ eo. Ilo jibbon̄ōn 
eo, Alonso ekar etal n̄an lowaan tampeļ 

eo ejkab kein kajuon. Eaar lo juon pija kileplep in 
Jisōs ilowaan. E im Abuela raar ekkōņak nuknuk mouj. 
Ekar en̄jake m̧ōņōņō im aenōm̧m̧an.

Ke ekar iien n̄an liāp, Alonso ekar etetalļo̧k n̄an 
lowaan juon ruum̧ aiboojoj kōn kūlaaj ko ilo kiin mweo 
ko. Juon rijerbal in tampeļ ekar kwaļo̧k n̄an Alonso, 
Abuela, im Silva ro ewi wāween bukwelōlō ipeļaakin 
juon tebōl āinjuon kar ņa etan lokatok. Ekar libobo ilo 
m̧ōttan nuknuk eo emeoeo.

Brother im Sister Silva raar pād ijo n̄an jinen im jemen 
Alonso. Abuela ekar pād ijo n̄an leddik eo jein eo ekar 
ļotak m̧okta jān Alonso.

Kiil māj ko mejān, Alonso ekar pijaikļo̧k an aolepān 
baam̧le eo an koba ippān doon.

Ikijooror in lo er bar juon alen, Alonso ekar ļōmņak. 
Ekanooj ļap aō kam̧m̧oolol kōn an baam̧le ko maron̄ 
koba ippān doon n̄an indeeo! ●

Mokta jen an kar jepļaaktok Kabun̄ in, armej raar 
tōmak bwe eļan̄n̄e juon ilo baam̧le eo aer emej ilo 

an jab peptaij, rejjāmin bar lo er. Ak kōn Jepļaaktok in, 
jej maron̄ peptaij kake er ilo tampeļ. Jemaron̄ liāp ippān 
doon n̄an indeeo!

Āinwōt Josep Smith, kar bar kālet eok jen Jemedwōj 
Ilan̄ n̄an kōm̧m̧ane jerbal in eaorōk ilo mour eo am̧. Jet 
iaan jerbal kein remaron̄ kōm̧m̧an ilo tampeļ ko. Kwo-
maron̄ aiin etan ro jibum̧ im jim̧m̧am̧ ro rejjan̄in peptaij 
ke raar mour ioon laļin. Innām, ālkin am̧ bōk juon peba 
in mālim an tampeļ, kwomaron̄ etal n̄an tampeļ im pep-
taij kōn er.

Ilo am̧ kōm̧m̧ane jerbal in, jar bwe Jemedwōj Ilan̄ en 
tōl eok. Jibum̧ im jim̧m̧am̧ remaron̄ bar jipan̄ eok. Juon 
kōjeraam̧m̧an eo eaorōk im ekwojarjar enaaj n̄an kwe 
im n̄an er!

Jet iaami remaron̄ jab maron̄ kōm̧m̧an jerbal in tampeļ 
kiiō, ak juon raan kwonaaj. Aolep iien keememej bwe 
kwoj juon nejin Anij. Eweppān An iakwe eok.

Ron̄jake im̧we ko an Jetōb Kwojarjar im pojak in etal n̄an 
tampeļ juon iien. Kōm̧m̧ane menin enaaj jipan̄ eok kalōk 
juon mour eo eboļemen kōn kwe make im m̧okta, kiiō, im 
baam̧le ko ilju im jeklaj. Ilo am̧ kōm̧m̧ane jerbal in an Irooj, 
Enaaj jipan̄ eok. Kwoj juon iaan jetōb ko An raorōk. ●

Tampeļ eo im 

Jān Sister Joy D. Jones
Būreejtōn eo Eutiej  

an Būraimere

Elder Dale G. Renlund jen Doulul eo an Jon̄oulruo Rijilōk ro
Kakkobaba jen “Kōjeraam̧m̧an ko an Jepļaaktok eo n̄an Kwe,” Liaona, Pāp. 2020, 52.

Kwoj juon eo nejin Anij ejitenbōro, ejeļā Kajjeem̧  
im E ej iakwe eok. Anij ekar jeļā Josep Smith Ejja men  

in wōt em̧ool n̄an kwe im n̄a. Anij ejeļā kajjeem̧.



Ilo jinoin spring in 1820 eo, iturinļo̧k iien Ijtō, Josep Smith ekar jar im 
lo Jemedwōj Ilan̄ im Jisōs Kraist. māākijin in ej kōnono kōn iien jab eo 
ejeno̧lok. Erkein jejjo peij ko n̄an kappukoti:

•  Juon pija ej kōnono kōn ekōjkan an Kabun̄ eo kar Kōjepļaaktok  
m̧ōttan karōk eo an Anij ( J4–10).

•  Būreejtōn Nelson ej kwaļo̧k ekōjkan ad maron̄ jipan̄ kōn Jepļaaktok 
eo ( J2).

•  Juon al kāāl ej katakin kōn Visōn eo M̧oktata ( J16–17).
•  Juon bwebwenato ej katakin kōn ekōjkan an Jepļaaktok eo maron̄ 

kōjeraam̧m̧an baam̧le ko ad ( J20–21).

Ta ejjab aiboojoj ke bwe jemaron̄ m̧ōttan n̄an Kabun̄ eo an Jisōs Kraist im 
Armej ro Rekwojarjar ilo Raan- ko Āliktata kajjojo wiik? Jen kwaļo̧k nuuj 
eo em̧m̧an kōn Jisōs im Kabun̄ eo An ippān laļ in!
Lem̧ōņōņō Ijtō,
The Jera

Iakwe M̧am̧a im Baba,

KOBBAN

J2 Jān Būreejtōnji eo Kein Kajuon: Jipan̄  
kōn Jepļaaktok eo

J4 Kabun̄ eo an Jisōs Kraist Emōj  
an Jepļaaktok!

J11 Men eo Ekalimomo: Pukōte!

J12 Peij in Kōļar

J14 Juon Kabun̄ n̄an Zulma

J16 Al: Visōn eo M̧oktata

J18 Iakwe jān Bukin Wōjke ko Rekwojarjar!

J20 Baam̧le N̄an Indeeo an Alonso

J22 Tampeļ eo im Kwe

J23 Ļōmņak eo Emeram̧

Pukot Liaona eo eņojak ilowa!

WĀWEEN AM̧ JILKINĻO̧K JIN̄A EO AN 

AJRI EO NEJŪM̧ AK JEĻĀ EO AN N̄AN 

LIAONA EO
Etal n̄an liahona .ChurchofJesusChrist .org im jipede “Submit 
an Article or Feedback.” Ak email e tok kōm ilo liahona@ 
ChurchofJesusChrist .org ippān tok etan ajri eo nejūm̧, 
jete an iiō, jikin eo jokwe ie, im ennaan in mālim in: “N̄a, 
[likūt etam], leļo̧k mālim eo n̄an Kabun̄ eo an Jisōs Kraist 
im Armej ro Rekwojarjar ilo Raan- ko Āliktata n̄an kōjerbal 
jerbal eo an ajri eo nejū ilo māākjin ko an Kabun̄ in, ilo 
website ko an Kabun̄ in im social media platform ko, im 
emaron̄ ilo bok ko jet an Kabun̄ in.” Kōmij kijōrjōr in ron̄ 
jān kom̧!


